
FJALA PERSHENDETESE ME RASTIN E DHENIES SE TITULLIT “DOKTOR
HONORIS CAUSA” SHKRIMTARIT DRITERO AGOLLI NGA PROF. GJERGJI
MERO- REKTOR I UNIVERSITETIT “FAN S. NOLI” KORCE

| nderuar miku yné Dritéro Agolli!

E nderuar zonja Nora Malaj, zv/Ministre e Arsimit dhe Shkencés!
Té nderuar personalitete té pushtetit vendor!

Té nderuar kolegé, pedagogé, studenté e té ftuar!

Té nderuar miq té Dritéroit, qé na nderoni sot né kété veprimtari!
Té nderuar pjesémarrés!

Mé 13 tetor té kétij viti akademiku dhe shkrimtari Dritéro Agolli mbushi 80 vjet. Sic dihet
prej té gjithéve, Dritéro Agolli éshté njé personalitet i shquar né fushén e letrave, duke u spikatur
me dhjetra vepra letrare dhe publicistike gé ka botuar né gjini e lloje té ndryshme, duke krijuar
njé shkollé té téré letrare dhe estetike né Shqipéri. Dritéro Agolli dhe vepra e tij ka gené dhe
mbetet pjesé e pandaré e procesit mésimor né shkollat dhe universitetet shqiptare, sepse
krijimtaria e tij letrare, gé prej fillimeve té saj deri né ditét e sotme, éshté béré pjesé shpirtérore e
gjithé lexuesve, nxénésve dhe studentéve té specialiteteve té ndryshme.

Krijimtaria e tij ka pércjellé né shkollat tona, té té gjitha niveleve, ide dhe parime morale
gé kané té béjné me formimin shpirtéror té brezit té ri, si bazé pér ndértimin e njé shogérie té
shéndetshme.

Vepra e tij éshté model pér pérdorimin e fjalés shqipe. Studentét dhe nxénésit kané gjetur
né prozén dhe poeziné e Dritéro Agollit dashuriné pér gjuhén shqipe, intuitén e pérdorimit té saj
né mundésité e brendshme té pafund, si dhe pérdorimin mjeshtéror té leksikut té hapésirave
mbaréshqiptare. Ai ka dhéné njé ndihmesé té vyer pér gjuhén toné amtare, duke nxjerré né pah
dhe duke i béré té gjithépérdorshme shumé e shumé fjalé e shprehje gé mé paré nuk njiheshin ose
njiheshin fare pak né ligjérimin e shqipes, ¢ka do té shpaloset pérmes kumtesave né simpoziumin

shkencor kushtuar veprés sé DritéroAgollit né seancén e dyté té késaj veprimtarie, ku do té



kumtojné pedagogé e studiues nga Universiteti i Korcés, Universiteti i Tiranés dhe institucione té
tjera.

Te Dritéro Agolli ne gjejmé filozofiné e lidhjes sé gjithé veprés letare me misionin dhe
figurén e tij né zhvillimet ideore dhe sociale té shoqgérisé soné.

Figura e kétij personaliteti ka lidhje té ngushta, té térthorta apo edhe té drejtpérdrejta me
gjith€ brezat qé jané arsimuar dhe po arsimohen né Universitetin “Fan S. Noli” t&€ Kor¢és, si dhe
né mbaré shkollat dhe universitetet shqiptare.

Universiteti 1 Korgé€s sot po 1 jep Dritéro Agollit titullin “Doktor Honoris Causa”.

Mendoj se vlerésimi me kété ¢mim éshté njé detyrim moral i universiteteve tona, gé ka té
béjé me filozofiné e lidhjes sé veprés sé kétij personaliteti me misionin dhe figurén e tij né
zhvillimet ideore e sociale té shogérisé soné. Njé mendje e hapur, e pakompromentuar, njé kurajo
gytetare qé pozicionohet ndershém né problematikén shqiptare, jashté komplekseve té pérshtatjes
mbi interesin té ngushté personal, besnik i ndershém i ideve gé e udhéheqin né jeté, mendimtar i
urté, gé synon té shkojé pértej situatave konfliktuale, qé synon té ndikojé me largpamésiné
zhvillimet e vendit té tij etj. Dhe té gjitha kéto géndrime, nuk kané asgjé té pérbashkét me bujén
mediatike, me kompleksin e té dukurit sa mé interesant dhe dogmatik. Dritéro Agolli ka sjellé njé
model té ri, thellésisht origjinal, té papérséritshém, té komunikimit mediatik dhe bisedor:
thjeshtésing, shprehjen e drejtpérdrejté, humorin e vetvetishém, ndaj té cilit askush nuk mund té
mbetet indiferent. Kjo ményré e drejtpérdrejté, qé ka né themel besnikériné ndaj njé morali té
ndershém njerézor, éshté modeli mé i suksesshém pér formimin e brezave té rinj, gé sidomos né
realitetet e sotme, duhet té gjejné brenda vetes vlerat e vérteta, parimet e moralshme, mbi bazén e
té cilave duhet té ndértojné marrédhéniet e gjata me shoqériné shqiptare, por né radhé té paré
edhe me vetveten.

Duke vlerésuar shumé shkurt personalitetin e Dritéro Agollit, mendoj se dhénia e titullit
“Doktor Honoris Causa” nga Universiteti i Korgés éshté, pa diskutim, njé nderim edhe pér
Universitetin toné, i cili ka déshmuar faktin se figura e kétij personaliteti ka lidhje té ngushta, té
térthorta, por edhe té drejtpérdrejta me brezin e ri qé arsimohet né kété Universitet, por dhe né
gjithé shkollat dhe universitetet shqiptare. Ky éshté njé nder gé sigurisht i takon personalitetit té
shquar té kulturés soné, por gé, njékohésisht déshmon se sa e réndésishme éshté edhe kuptimi i

vlerave dhe nderimi i kétyre figurave nga shogéria shqiptare.



Dritéro Agolli éshté njé mik i madh i Korgés dhe i gjithé trevave té saj, duke gené i
pranishém né shumé veprimtari gé jané organizuar né Qarkun e Korgés, por edhe mik i shumé
familjeve korcare, devollite, kolonjare, pogradecare edhe mé tej, ai prej kohésh ka shfaqur
déshirén té jeté prané studentév edhe pedagogéve t€ Universitetit “Fan S. Noli” t€ Korg¢és, déshiré
gé po realizohet pikérisht né kété pérvjetor té ditélindjes sé tij.

Né pérfundim né emér té Rektoratit, Senatit, stafit t&¢ pedagogéve dhe studentéve té
Universitetit t&¢ Korgés, dua t’i pércjell shkrimtarit Dritéro Agolli urimin toné té pérbashkét:

Gézuar ditélindjen Dritéro, jeté té gjaté dhe té lumtur, t&¢ mbushur me sa mé shumé ngjarje
té tilla té bukura. Ta gézosh titullin “Doktor Honoris Causa” dhe marr¢ sa mé shumé té tillé!

Dua té falenderoj né ményré té vecanté té gjithé miqté, kolegét dhe shokét e Dritéroit, por
edhe té Universitetit toné gé na nderojné me prezencén e tyre né kété eveniment mjaft té
réndésishém.

Ju faleminderit té gjithéve.



Akad. FLORESHA DADO

VLERESIM MBI PERSONALITETIN E DRITERO AGOLLIT

Pér dhénien e titullit “Doktor Honoris Causa” nga Universiteti i Korcés

Ka personalitete té kulturés soné gé, me kompleksitetin e veprés sé tyre dhe, duke gené
pjesé e pandaré e jetés soné shpirtérore, e béjné té véshtiré ripérséritjen e atyre vlerésimeve gé ata
kané marré nga lexuesi i tyre, nga qytetari i thjeshté, nga ¢cdo shqiptar, qé ndjek prej vitesh vlerat
dhe figurat morale té kétyre personave. Véshtirésia, né rastin e vlerésimit kompleks té
shkrimtarit, intelektualit té shquar Dritéro Agolli, vjen prej faktit se ¢cdo gjé gé té thuhet sot duket
se éshté gjithnjé e njohur, se kudo dhe kurdo ne kemi ndjekur njé figuré me vlera té spikatura, si
né fushén e letérsisé, ashtu dhe né jetén morale e sociale. Eshté e natyrshme gé nderimi i kétij
personaliteti me ¢mimin “Doktor Honoris Causa” té afirmohet nga njé prej universiteteve tona,
sepse, nése flitet pér vlera té sferés njerézore e kulturore, éshté né radhé té paré sistemi
universitar ai gé lidhet né ményré mé té drejtpérdrejté me rolin dhe vendin gé u takon figurave té
tilla. Eshté pikérisht universiteti shqiptar qé ndérton drejtpérdrejt, por edhe térthorazi, njé sistem
vlerash origjinale, si té sferés letrare, ashtu dhe té sferés moralo-shogérore.

Duke u ndalur shkurt né arsyet pse dhénia e titullit té larté éshté njé vlerésim absolutisht i
merituar, do té vija né dukje disa argumente themelore:

Sé pari, Dritéro Agolli éshté ndér ata shkrimtaré qé ka gené edhe mbetet pjesé e pandaré e
gjithé procesit mésimor té shkollave, por edhe té universiteteve shqgiptare. Krijimtaria e tij letrare,
qé prej fillimeve té saj e deri né ditét e sotme, éshté béré pjesé shpirtérore e gjithé lexuesve,
studentéve té drejtimeve dhe specialiteteve té ndryshme. Né aspektin e formimit humanitar vepra
e Dritéro Agollit éshté né grupin e shkrimtaréve mé té preferuar. Krijimtaria e tij letrare ka
pércjellé né shkollat tona, té té gjitha niveleve, ide dhe parime morale, gqé kané té béjné me
formimin shpirtéror té brezit té ri, me vlerésimin e aspekteve té tilla formuese, qé pérbéjné bazén
e ndértimit té njé shogérie té shéndetshme, gé ka parime né konceptimin e jetés sé individit, dhe
té gjithé shogérisé. Proza dhe sidomos poezia e Dritéro Agollit ka reflektuar vazhdimisht ndjesi té
fugishme té dashurisé pér vendin, pér té ndershmen, pér raporte njerézore midis njerézve, pér
singeritetin dhe ndershmériné e komunikimit. Vepra e Agollit, duke gené né grupin e autoréve
mé té shquar té letérsisé shqiptare, pércjell gjithnjé mesazhe njerézore, parime té njé morali dhe

marrédhénieje té qytetéruar. Pérmes njé komunikimi origjinal, heré pérmes humorit, heré pérmes

déshpérimit njerézor, heré pérmes afirmimit té idealeve sociale, shkrimtari yné ndérton njé
marrédhénie krejt té vecanté me shqiptarét e tij, ku mbizotéron, nga njera ané thjeshtésia, ményra
e drejtpérdrejté e shprehjes, nga ana tjetér filozofia e thellé njerézore mbi thelbin e jetés dhe té
njeriut. Eshté pikérisht kjo filozofi e brendshme, gé vjen thjesht e pa bujé, qé depérton né shpirtin
toné. Késhtu studentét e universiteteve tona, né ményré té drejtpérdrejté, por edhe té térthorté,
pérthithin filozofiné jetésore ashtu thjesht, por thellésisht té prekshme. Dhe ne e dimé se njé autor
pélgehet, béhet pjesé e jetés soné shpirtérore, atéheré, kur térthorazi ai godet né thellésité e
ndjenjave; ne buzégeshim, vrejtemi, mrekullohemi sepse Agolli arrin té na pushtojé pa u ndjeré.
Prandaj njé ndér arsyet qé Universiteti ndjen detyrimin moral pér ta vlerésuar kété personalitet té
kulturés éshté marrédhénia aq njerézore gé ka ndértuar prej vitesh, me botén shpirtéroré té rinisé
Soné, né té gjitha nivelet e arsimimit té saj.

Arsyeja e dyté, gé uné mendoj se vilerésimi me kété ¢mim éshté njé detyrim moral i
universiteteve tona, ka té béjé me modelin gé pércjell krijimtaria e kétij autori lidhur me vlerat e
pashtershme té pérdorimit té fjalés shqipe. Studentét dhe nxénésit e té gjithé niveleve kané gjetur
né prozén dhe poeziné e Agollit dashuriné pér gjuhén shqipe, intuitén e pérdorimit té saj né
mundésité e brendshme té pafund, pérzierjen mjeshtérore té leksikut té hapésirave té gjera. Kjo i
ka zbuluar atyre vlerat e gjuhés shqipe, sidomos né spontanitetin e shprehjes sé ndjenjave mé té
thjeshta njerézore, komunikuar shpesh pérmes njé humori té kéndshém. Kjo i ka dhéné ligjérimit
té Agollit njé forcé té brendshme komunikuese dhe depértimi né shpirtin njerézor.

Arsyeja e treté, gé uné mendoj se vlerésimi me kété ¢mim éshté njé detyrim moral i
universiteteve tona, ka té béjé me filozofiné e lidhjes sé veprés sé kétij personaliteti me misionin
dhe figurén e tij né zhvillimet ideore e sociale té shoqérisé soné. Njé mendje e hapur, e
pakompromentuar, njé kurajo qytetare qé pozicionohet ndershém né problematikén shqiptare,
jashté komplekseve té pérshtatjes apo interesit té ngushté personal, besnik i ndershém i ideve gé e
udhéheqin né jeté, mendimtar i urté, qé synon té shkojé pértej situatave konfliktuale, gé synon té
ndikojé me largpamési né zhvillimet e vendit té tij, etj. Dhe té gjitha kéto géndrime, nuk kané
asgjé té pérbashkét me bujén mediatike, me kompleksin e té dukurit sa mé interesant dhe
dogmatik. Dritéro Agolli ka sjellé njé model té ri, thellésisht origjinal, t& papérséritshém, té
komunikimit mediatik dhe bisedor: thjeshtésing, shprehjen e drejtpérdrejté, humorin e
vetvetishém, ndaj té cilit askush nuk mund té mbetet indiferent. Kjo ményré e drejtpérdrejté, gé

ka né themel besnikériné ndaj njé morali té ndershém njerézor, éshté modeli mé i suksesshém pér



formimin e brezave té rinj, gé sidomos né realitetet e sotme, duhet té gjejné brenda vetes vlerat e
vérteta, parimet e moralshme, mbi bazén e té cilave duhet té ndértojné marrédhéniet e gjata me
shogériné shqiptare, por né radhé té paré edhe me vetveten.

Duke vlerésuar, shumé shkurt, personalitetin e Dritéro Agollit, mendoj se dhénia e titullit
“Doktor Honoris Causa” nga Universiteti i Korgés éshté, pa diskutim, njé nderim edhe pér veté
kété Universitet, i cili ka déshmuar faktin se figura e kétij personaliteti ka lidhje té ngushta, té
térthorta, por edhe té drejtpérdrejta me brezin e ri gqé arsimohet né kété Universitet, por dhe né
gjithé shkollat dhe universitetet shqgiptare. Ky éshté njé nder gé sigurisht i takon personalitetit té
shquar té kulturés soné, por gé, njékohésisht déshmon se sa e réndésishme éshté edhe kuptimi i
vlerave dhe nderimi i kétyre figurave nga shogéria shqiptare.

Maj, 2011

Prof. dr. ALI JASHARI

VLERESIM PER AKADEMIKUN DHE SHKRIMTARIN DRITERO AGOLLI
Pér dhénien e titullit “Doktor HONORIS CAUSA” nga Universiteti “Fan S. Noli” i Korgés

Mé sé pari dua té theksoj se e quaj njé privilegj té vecanté dhe e kam pér nder qé té jap
két€ vleré€sim pér t’1 dhéné titullin “Doktor HONORIS CAUSA” akademikut dhe shkrimtarit
Dritéro Agolli, cka ka gené njé déshiré e kahershme e shumé intelektualéve dhe njerézve té tjeré,
si dhe imja personalisht.

Rekomandimin tim e mbéshtes né disa ané:

Sé pari, si¢ dihet, Dritéro Agolli éshté njé personalitet i shquar né fushén e letrave, duke u
spikatur me dhjetra vepra letrare dhe publicistike gé ka botuar né gjini e lloje té ndryshme, duke
krijuar njé shkollé té téré letrare dhe estetike né Shqipéri, si dhe duke dhéné njé ndihmesé té vyer
pér gjuhén ton€ amtare, pér t€ nxjerré n€ pah dhe pér t’i béré t€ gjithéperdorshme shumé e shumé
fjalé e shprehje gé mé paré nuk njiheshin ose njiheshin fare pak né ligjérimin e shqipes.

Vepra letrare e Dritéro Agollit krijoi traditén e re té letérsisé shqiptare. Ajo na bén té
ndihemi me dinjitet pérballé botés mbaré. Shkrimtar i madh i njé “gjuhe té€ vogél”, si¢ e ka
quajtur dikush, ai éshté po aq i dashur prej lexuesve bashkékombés, sa dhe né gendrat mé té
médha té kulturés botérore. Dritéro Agolli hyri né historiné e letérsisé shqiptare si njé poet
popullor, gé s’mban kurrfaré distance me lexuesin e thjeshté, gé dhimbjen, gézimin dhe dobésiné
njerézore i merr si ndjenja universale dhe i shkrin me filozofiné e jetés sé pérditshme.

Lista e veprave té Dritéro Agollit éshté shumé e gjaté dhe vazhdon té mbushet me té tjera,
si né poezi: Né rrugé dola, 1958; Hapat e mia né asfalt, 1961; Shtigje malesh e trotuare, 1965;
Mesdité, 1969; Pleshti, 1971; Néné Shqipéri, 1974; Fjala gdhend gurin, 1977; Udhétoj i
menduar, 1985; Pelegrini i vonuar, 1993; Lypési i kohés, 1995; Vjen njeriu i ¢uditshém,1996;
Shpirti i gjyshérve, 1996; né tregime: Zhurma e erérave té dikurshme, 1964; Njeriu i miré, 1973;
Njeréz té krisur, 1995; né drama: Mosha e Bardhé, 1974; romane: Komisari Memo, 1970;
Shkélgimi dhé rénia e shokut Zylo, 1973; Njeriu me top, 1980; Tréndafili né goté, 1980;
Déshtaku, 1991; Kalorési lakuriq, 1996; Arka e Djallit,1997 etj.

Sé dyti, Dritéro Agolli, si njeri me dije té gjera dhe njohés i disa gjuhéve, ka sjellé né
shqip vepra té autoréve té médhenj té letérsisé botérore, qé éshté njé ndihmesé e vyer né fushén e

pérkthimi etj. Nga ana tjetér, mjaft vepra té tij jané pérkthyer né gjuhé té ndryshme, si: Shkélgimi
dhe rénia e shokut Zylo; Njeriu me top; Néné Shqipéri; Pelegrini i vonuar; Komisari Memo etj.

Sé treti, Dritéro Agolli éshté njé humanist i madh dhe veprimtar i shquar né shogériné
shqiptare, si drejtues i Lidhjes sé Shkrimtaréve dhe Artistéve té Shqipérisé, si deputet, cka e ka
déshmuar me veprimtaring e tij politike dhe shogérore pér vite e vite me radhé.

Sé Kkatérti, Dritéro Agolli éshté njé pedagog i shquar né fushén e publicistikés dhe ka
ndihmuar né pérgatitjen e dhjetra e dhjetra gazetaréve né Shqipéri dhe mund ta quajmé me plot
gojé: shkolla e publicistikés agolliane.

Sé pesti, Dritéro Agolli éshté njé mik i madh i Korcés dhe i gjithé trevave té saj, duke
gené i pranishém né shumé veprimtari qé jané organizuar né Qarkun e Korcés, por edhe mik i
shumé familjeve korcare, devollite, kolonjare, pogradecare dhe mé shumé. Ai prej kohésh ka
shfaqur déshirén té jeté prané studentéve dhe pedagogéve té Universitetit “Fan S. Noli” té
Korcés, déshiré qé po realizohet pikérisht né kété pérvjetor té ditélindjes sé tij.

Sé gjashti, vlerésimi im mbéshtetet edhe né njohjen vetjake gé kam me Dritéro Agollin
gysh nga viti 1981. Uné kam patur fatin gé té kem gené prané tij sa heré ai vinte né Devoll, si
deputet dhe shkrimtar, apo né Korcé e Pogradec e Tirané. Bisedat e gjata me té mé kané
ndihmuar vazhdimisht né punén time krijuese né fushén e gjuhésisé, ndaj dhe Fjalorin leksiko-
frazeologjik té Devollit, me rreth 12 mijé fjalé e njési frazeologjike, i cili éshté pérgatitur pér
shtyp, njé puné gati tridhjetévjecare, ia kushtoj pikérisht akademikut dhe shkrimtarit Dritéro
Agolli, né 80-vjetorin e lindjes sé tij.

Sé fundi, mendoj se éshté shumé kuptimploté fakti qé Dritéro Agolli t& béhet “Doktor
Honoris Causa” 1 nj€ universiteti né Shqipéri, g€ mban emrin e Nolit t€ madh.

Korcé, maj, 2011

FJALA E SHKRIMTARIT DRITERO AGOLLI ME RASTIN E MARRJES SE
TITULLIT “DOCTOR HONIRIS CAUSA”

Uné falenderoj Universitetin e Kor¢és “Fan S.Noli” q€ mé jep kété titull t& nderuar.
Falenderoj zv. ministren e Arsimit dhe té Shkencés, znj. Nora Malaj, me té cilét uné njihem prej
kohésh, sepse vendi yné nuk éshté ag i madh dhe shqiptarét mund té njihen me emér gati té
gjithé, jo vetém agq, po gjithandej shqiptarét jané kushérinj, kushérinj té paré, té dyté, té treté, té
katért. Nuk gjen ndonjé shqiptar gé té shkojé né ndonjé qytet dhe té mos keté kushérinj, qofté né
Veri, gofté né Jug. Uné jam nga kjo ané, edhe ndofta kétu kam mé shumé kushérinj se né ndonjé
qytet tjetér, por gruaja ime éshté nga Shkodra, edhe atje kam kushérinj, por edhe té tjeré deri né
Tropojé, e ku s’kam, po edhe né€ Gjirokastér qé kam studiuar, jo studiuar, po mésuar né shkollén
e mesme; po né Bilisht gé kam béré shkollén unike, qé quhej atéheré, se né até kohé ishte shkolla
fillore 5-vjecare dhe pastaj unikja, unikja ishte gjysmégjimnazi dhe megé kishte pak kuadro
arsimoré, prej unikes njé pjesé e madhe e atyre kolegéve té mi shkuan mésues, pastaj e vazhduan
me korrespondencé mésimin e tyre.

Po né kéto raste kur njeriu merr njé titull vihet né mendime, thoté: A jam i zoti ta mbaj njé
titull té tillé apo nuk jam, se mos turpérohem. Po uné jam tashti 80 vjet dhe nuk kam kohé té
turpérohem. Vetém kam kohé té shkoj né njé boté tjetér, té kthehem né njé materie tjetér, se uné
jam ateist, si pjesa mé e madhe apo si té gjithé ju gé merreni me shkencé dhe letérsi dhe vetém
mund té kthehem né njé genie tjetér, né njé krimb apo pas krimbit pastaj béhem flutur, se kalojné
ato larvat né flutur dhe jam i gézuar nga kjo ané gé nuk mbetem krimb, po béhem njé flutur dhe
fluturoj, krahét s’e di si mund t’1 kem t€ kaltér apo t€ bardhé, por késhtu &shté materia, asgjé nuk
humb, vetém transformohet.

Mé duket se Lavuazieri, shkencétar i madh francez e ka théné kété, nése nuk i ngatérroj,
sepse né kété moshén time njerézit béhen edhe matufé, i ngatérrojné jo vetém emrat e
shkrimtaréve, por ndonjéheré harrojné edhe emrin e tyre, por gjer tashti nuk mé ka ndodhur ky
fenomen, vetém fjalét mé ngadal€sohen dhe njéher€, bile, m’u ngadalésuan fare se piva dy
kokrra, ishin t€ ¢uditshme ato kokrra, ilage pér t’u getésuar, por mesa duket ai mjeku m’i dha pér
té fjetur dhe duke folur né njé intervisté qé u dha, uné s’e dégjova sepse mé vinte turp ta dégjoja,
por njé fjalé e thosha pas njé minute ndofta. Késhtu qé njeriu kur vete 80 vjet vetém késhtu mund

t’i ndodhé pérpara kétyre fakteve, mund té ndodhé qé edhe génjehemi ndonjéheré shpejt,

megjithése uné rrjedh nga fshatarésia dhe fshatarét jané tepér té zgjuar, nuk génjehen aq kollaj
dhe jané edhe produkt i kulturés sé fshatarésiseé.

Uné nuk vij drejt nga librat, por vij nga kultura e fshatarésisg, vij nga mjeshtrat e médhen;
té l&rimit té tokés, por vij edhe nga mjeshtrat e tjeré té kéngés popullore té popullit, bile kur flas
kétu para jush, ndonjéheré mé vete mendja t’ia them nj€ njéheré njé kénge devollige, por duhet t&
keté ndonjéri gé t¢ ma mbajé, po kétu e kam fjalén qé kurré studentét t¢ mos béhen
mendjemédhenj, por ta duan vendin e tyre, n€ fillim té din€ nga kané ardhur, nga ¢’krahiné e nga
¢’fshat, t’i duan mé pérpara ato dhe pastaj bashkohen té gjitha kéto dashuri né njé dashuri té
vetme, me dashuriné pér Shqgipériné qé, ma merr mendja, do ecé pérpara dhe do béhet njé nga
vendet mé té preferuara dhe pér té tjeré vende, sepse éshté pothuaj e virgjér. E virgjér uné nuk e
them né até kuptim gé té vijé dikush nga jashté dhe té nga ¢virgjérojé, por té na ndihmojé e jo té
na béjé gjéra té pabéra.

Pra, uné i dua me gjithé shpirt té gjithé gqytetet dhe vendet e Shqipérisé, por vecanérisht e
dua Korgén, Bilishtin, po edhe Kolonjén se jam nip nga Kolonjé. E kam théné dhe heré tjetér
kété, po njéri m’u z€mérua, uné thashé qé si devolli uné nuk jam aq i mencur, thashé se nénén e
kam nga Kolonja, gé kolonjarét jané shumé té zgjuar dhe babané nga Devolli, se devollinjté higen
si budallenj, po né fakt nuk jané té tillé, se njerézit qé punojné kurré nuk mund té jené budallen;.
Po uné e shkela aty se kété ia thashé njé mikut tim gé edhe ai, po késhtu té jatin e kish nga
Hocishti edhe t€ émén nga Kolonja, Luarasi. Edhe i thashé se ne té dy, né bazé té fizikés e té
matematikés jemi te zeroja, se plus- minus béjné zero, se njéri i mengém, tjetri jo i mencém, po
kété e thashé me shaka.

Nuk ka vend mé punétor sesa Korca, Devolli etj., po vecanérisht Devolli dhe, nése do té
béhej njé monument, e kam théné edhe heré tjetér, pér lavdiné e punés, duhej té béhej me figurén
e njé devolliu, njé monument i madh. Po jané té€ mencém ata qé béjné shaka me vetveten. Ka disa
fshatra né Devoll gé béjné shaka me vetveten, si Babani dhe shumé té tjeré, domethéné né
Shqipéri ka mé shumé gé i nxjerrin veté, nuk ua nxjerrin té tjeréve, veté i nxjerr vetvetes, késhtu
atéheré njé mé i mencur, si Nastradini, ia nxirrte vetvetes ose té tjeré gé jané té njohur né
historiné e letérsisé.

Ja edhe uné po nga ky vend gé nxjerrin anekdota jam, bile dhe kéto pak fjalé gé thashé i

béra pérshesh, sepse njéheré u futa kétej, njéheré dola andej, po tashti jemi mésuar me shumé

fjalime se kemi gjithnjé zgjedhje, po dégjojmé parlamentin, po dégjojmé, gjithé kéto diskutime té
gjata gé sikur na i kané pakésuar fjalét edhe neve.

Flasim késhtu kur marrim ndonjé rrobé té tillé t€ nderuar dhe, edhe njéheré uné do t’u
falénderoja té gjithéve gqé mé thirrét, mé dhaté kété titull dhe do ta mbaj me nder, sepse, Si¢
thashé né fillim, nuk kam kohé té turpérohem, po ta kisha marré né moshén 40-vjecare mé miré
qé s’e mora, se disa heré jam turpéruar, kurse tani s’turpérohem dot.

Faleminderit!

VIIl. KONFERENCA SHKENCORE KUSHTUAR JETES DHE VEPRES SE DRITERI
AGOLLIT NE 80-VJETORIN E LINDJES

Akad. JANI THOMAI

AROME POPULLORE NE LIGJERIMIN POETIK TE DRITERO AGOLLIT

| dashur Dritéro!

Pas kétyré 80 vjetéve té jetuar, uné, si gindra mijé té tjeré gé té njohin, gé té kané lexuar
dhe té duan, té uroj me gjithé zemér edhe shumé e shumeé vite té tjera té shéndetshme, té mbara e té
frytshme, uroj qé “t€ keshé mésuar t€ plakesh”, por té kesh harruar té vdesésh, megjithése edhe
ashtu e ke fituar pérjetésiné.

Pér mua éshté kénaqési, madje krenari té them dy fjalé pér Dritéroné, me moshé 80-vjecare,
por me zemér djaloshare, me thinja té argjendta edhe nga vitet, por mé shumé nga njé “sémundje”
e réndé e komplekse gé e ka munduar gjithé jetén, sémundje, gé fatkegésisht nuk éshté infektive
dhe nuk pérhapet, sémundja “e ndérgjegjes sé lart€”, e punés s€ palodhur, e shpirtit t& pastér qé
vuan pér té tjerét dhe e ndershmérisé tradiconale, e cila megjithaté i ka sjellé njé té& miré t&€ madhe,
vlerésimin e larté e dashuriné e singerté té té gjithé atyre qé e kané njohur miré, e me ata jam edhe
uné, por edhe njé té kege fare té vogeél, smirén e ndonjé shpirtvogli, qé éshté pérpjekur té béjé veté
pérpjeté sipas esesé sé shokut Zylo: “Ti je mur i larté, por uné té heq gurin e fundit”. Ndérkaq, né
rastin Agolli nuk ka ndonjé pérjashtim, késhtu ka ndodhur e ndodh me shumé gjeni, sepse, si¢
thoté veté Dritéroi, “ka njeréz qé hané buké me dhémbé..., ka té tjeré qé me dhémbé té mbytin”.
Por Sami Frashéri, i cili ka ditur edhe si do té béhet a mé miré si duhet té béhet Shqipéria, ka pasur
besim né vizionin e tij edhe pér arsye se ka ditur gé Shqipéria do té keté gjithnjé njeréz t€ médhen]
si Dritéroi dhe pér kéta na jep njé késhillé té miré: “Mos i poshtéroni njerézit e médhenj pér njé a
dy fjalé té tyre, - thoté Samiu, - sepse diamanti, sado i preré shtrembér té jeté, éshté mé i vlefshém
se njé gur i zakonshém i preré né formén e pérsosur”. Dritéroi ka gqené e ka mbetur njé diamant,
madje edhe i preré né formén e pérsosur.

Uné kam ndiesiné se Dritéroi né krijimtariné e vet priret kah e mira, larg ligésive,
urrejtjeve, sharjeve e banaliteteve té kohés soné. Dy shtyllat mé té médha, qé mbajné thuajse gjithé

peshén e brendisé sé veprés sé tij, sipas meje jané Shqipéria (vendi, toka, fshati, rrugét, arat,

fushat...) dhe njerézit (baballarét, heronjté, partizanét, miqté, té varfrit...), té gjitha té véshtruara me
dashuri, me zemér té gjeré, me déshiré té€ miré, me shpresé té pashuar: Mua mé ndrit / Sé largu veg
shpresa, - shkruan ai. Veté titujt e dy poemave, “Néné Shqipéri” dhe “Baballarét”, si gjetje
artistike, por edhe si mjete gjuhésore, pérmbajné até ndiesi pozitive qé pérmenda, sjellin me
véshtrimin e paré dashuri e ngrohtési shpirtérore, si te poema e Naimit “Bagéti e bujgésia”. Edhe
né krijimet letrare té viteve mjaft té rénda pér ne, si¢ ishin 1966-1967, kur Dritéroi shkruan poezité
pér “Fletorka e mesnatés”, ka shumé dhimbje njerézore, trishtim e vuajtje shpirtérore té njé poeti
té ndjeshém, gé né shumé raste i kapércen me optimizém e i spérkat me pak humor argétues. Dhe
kétu mé duket vendi pér té sjellé qofté edhe katér vargjet e poezisé “Dashuria pér vendin”: Koha
kalon dhe vendin mé tepér e dua, / Ndofta e dua se jetén e ka mé té gjaté / Dhe jeté nga jeta e
vendit marr hua, / Qé jetés sime t’i shtoj dhe njé dité e njé natée...”.

Si shumékush, edhe uné e kam njohur Dritéroné si gazetar, si poet, si prozator e si
personalitet shoqgéror. “Quo vadis” i tij mbase ge edhe njé simbol e mésim pér vete, tharmi i jetés
sé vet dhe i rrugés gé duhej té ndigte. Dhe shtylla kurrizore e Dritéroit nuk u pérkul ndonjéherg, ai
mbeti i nj&jt€, besnik “koké&forté” 1 vetvetes né jet€ e né krijimtari, i drejté, i ndershém e i hapur me
té gjithé, me shpirt té gjeré, mjaft popullor, por edhe kritik i guximshém e migésor, pavarésisht nga
rrethanat politike e shogérore. | drejtpérdrejté si¢c ka gené gjithnjé, prek zemrat e njerézve me fjalé
té buta a té hidhura, por gjithnjé me zemér té miré. Gjithnjé ka béré art pér progres dhe, si¢ thoté
Viktor Hygoi, “Arti pér art mund té jeté i bukur, por arti pér progres éshté edhe mé i bukur”.

Si e kam njohur e si e njoh uné Dritéroné mé éshté krijuar ndiesia e njé simboli e
pérfagésuesi mé popullor, né veten e vet e né krijimtari, né sjellje e né géndrime. Né Kkrijimtariné
letrare aroma popullore ndihet e kéndshme jo vetém né prozé, por edhe né poezi, té cilén e sjellin
mjete leksikore, frazeologjike, semantike e sintaksore té& bollshme popullore. Mbase nuk éshté e
nevojshme ta déshmoj kété aromé popullore né ligjérimin poetik té Dritéroit, sepse gjithkush gé
zhytet né ujérat e tij, e ndien menjéheré se né brendi té€ veté krijuesit ka dicka qé receptohet
paraprakisht dhe gé transferohet besnikérisht né poeziné e tij, por receptimi éshté i njéjté edhe né
drejtim té kundért: kush lexon veprén letrare té Dritéroit, qofté edhe vetém né ligjérimin poetik,
njeh veté Dritérong, hyn né shpirtin e tij krijues, bindet se fenomeni Dritéro éshté i rrallé pér nga
shkrirja thuajse e ploté e autorit me krijimtariné e vet letrare, se prodhimi letrar éshté ind e majé
veté autori. Dritéroi nuk shtiret e nuk ka nevojé té sajojé poezi, ajo rrjedh veté drejt e nga zemra e

tij.

Pér cfaré shkruan Dritéroi? Pér gjithcka njerézore, pér ¢do motiv popullor: pér njeriun e
miré, pér baballarét, pér té parét tané e pér té rinjté e sotém, pér zemrat e bardha e shpirtrat e
dashuruar, pér heronjté, pér shokét e miqté, pér dashuriné njerézore e pastaj pér Shqipéring, pér
fushat e gjelbra e arat me misér, pér baltén e fshatit, pér rrugét plot jeté, pér lulet dhe zogjté, e pér
gjithcka na rrethon e pérbén jetén toné. Kéto motive ngjizen né poema e vjersha dhe dendésohen e
pérgendrohen né fjalé kyce, si: Shqipéri, buké, balté, shi, guné, raki (“S’ka shkrimtar gé té mos
pijé” — thoté Dritéroi), defterke, “Kané ndodhur shumé gjéra, o njeri, para se té vije ti”, “Zverdh
héna né perden e qiellit si buka e misrit” etj. Por edhe né ligjérimin poetik Dritéroi nuk bie nén
kufirin ku nis zona e folklorizmit, ai shkon me Naim Frashérin, Dhimitér Paskon, Jakov Xoxén e té
tjeré dhe largohet nga Anton Zako Cajupi, Gjergj Fishta, Ali Asllani e t€ tjeré. Poema “Néné
Shqipéri” ngjan si jehoné e vargut naimjan “Shqipéri, o méma ime...”. Ligjérimi letrar i Dritéroit
€shté popullor jokrahinor, nuk mund té thuhet se ai shkruan “devolli¢ce”, sic mund té thuhet pér njé
tjetér gé shkruan labce, dibrance a shkodranisht.

Ngjyrimi popullor i ligjérimit poetik te Dritéroi mund té déshmohet qofté edhe me leksikun
karakeristik té pérdorur. Simbolikisht mund té themi se te ligjérimi poetik i tij nuk jané
karakeristike fjalé té tilla si furrnalta, por té tilla si hallemadhe. Dhe sa pér déshmim me shembuj
po pérmend disa shtresa, klasa a grupe leksikore mé té réndomta:

1. Fjalé té leksikut popullor: Né njé gytet me buba dhe me minj; Dhe Dielli i Madh do
geshet e do zgérdheshet; Té heshtésh fillikat diku né kafe; Diku i fshehur, tretur e harruar; Me
rrage e rrangulla mbéshtetur pas murit; Eshté koha kur mblidhen shuk nén peshén e natés; U
frymé, u mufatém dhe plasém té gjithé né rrugé; Plasi pér dreq né mrizin e zanave té tua; Po ne,
poetét e vjetér, jemi vértet namusqgaré; Me sy té caplyer, plot neps e plot epsh; Dégjoj lebetitjen e
gengjit té buté; Dégjo rénkimin e vigit qyqar; | zjeva né poge prej balte e Iéngun e trashé e nxora;
Po presim té ngrihen, té marrin comagat; Té gjithé djemté i pérpiu kurbeti; Né muret e gjumit
piklosur si letér; Mbase me shajak mé gep njé guné; Q& prapa dritareve shiu do zgjaté térkuzét;
Tuliten zérat e vdekur prej kohésh; Dhe vjen njé cast gé zgjohen vetétimthi; Po dhe njé pis qé fjeti
né até dhomé; Qé dalin, fshihen e papritur feksin; Né arkivol a me tabut; Quheshin lugetér; Dhe
shkrofétinte pak nga gejfi; Me lodrat dhe me dhelet; Humb njé krua / Dhe shkrénd té mbetet
vetja; Nénokja né ugar mé polli, / Ndaj eré e ugarit mé ndjek dhe mijéra fjalé té tjera té késaj

shtrese, kryesisht té botés fshatarake.

2. Késaj shtrese i takojné edhe fjalét me burim nga turgishtja, arabishtja e persishtja, qé
kané hyré prej kohésht né leksikun popullor té shqgipes, si: Dhe léngun e marr gé ta kem pér
melhem té dobishém; Dhe do dal kagak né Kurvelesh; Zblonte dnémbét prej sedefi; Né vend té
mbretérve tutkuné; Se zoti mund t'ia mbushte hejbet plot, / Madje né varr t’i kishte plot sunduget
e dhjetéra fjalé té tjera. Veté Dritéroi i ¢mon vlerat e vecanta shprehése e ndjenjésore té
orientalizmave né shqipe, vecanérisht né folklore, kur thoté: “Nuk mund ta zévendé€sojmé fjalén
turke ilac e té themi “Bejké e bardhé, bejké e stanit / Ti je medikamenti i cobanit! .

3. Po té shtresés popullore a bisedore jané edhe njé numér i madh njésish frazeologjike,
fjalésh té urta e proverba, g€, né té vérteté, nuk jané mjete karakteristike pér gjininé e poezisé: Po
varri kurrizdalin nuk e ndreq; Flutura pastaj t¢ marré dhené; Nga era e gelbur vuné duart né
koké; Po, dashté zoti, mos béhen atje prostituta; Dhe vetém pak pleq té z& syri pas lumit;
Lundrimin né njé det pa ané e fund; Sa keq gé s’e besoi t&€ madhin zot; Pemét i pjek behari,
namin e merr vjeshta etj.

4. Afér Kkétij grupi jané edhe disa ményra popullore té théni, qé té futin né mjedise
popullore, si: Rakia nuk mé pihet, / Thonjté i kam, po nuk mé kruhet, / Gjumi shkoi, - s 'mé flihet,
Po uné i ziu mé keq se ti; Mos mé keq mé kané 1éné; Druté e lisit béhen prush né vatér; Kur laja
kalin tim né lumé etj.

5. Aromé popullore kané edhe disa krahasime me sende e modele popullore: Dhe gishtat
kércasin si kokrra arrash té forta; Aq sa s 'mbijné atje as gjemba gomarésh; Dhe dridhen si fleté e
lofatés; Se vendin tim me shpirt té grisur si brané...; Né grykat e tyre ra thatésira si shkrumbi; Njé
re... / Si pendé e njé turtulli me ngjyré; Dhe zgjohesh sikur po mbytesh né lumé; Spirti m'u bé
Shahin Matrak; Si rrénjét nén njé hi pércéllimé; Si zéri i ujérave nga gjiri i tokés etj.

Ngjashém me kéto jané edhe disa mjete té shprehjes emocionuese, si, fjala vjen, thirrori: O
baballaré...; O mémé Shqipéri... etj. (si te Naimi: O malet e Shqipérisé...).

Mund té shkruhen gindra fage pér kété tipar té ligjérimit poetik té Dritéroit, di qé profesor
Ali Jashari ka hartuar njé fjalor té veprés letrare té Dritéroit, kurse uné po ndalem kétu dhe po e
mbyll duke ju kujtuar se bindja e pavdekésisé vjen nga veté zemra e poetit: “Zemra vdiq, la zemra

emér / Rrugés plot mundim” — shkruan Dritéroi.

Prof. dr. GJOVALIN SHKURTAJ

“BALTA E ARAVE” SI SHTEGU 1 PRURJEVE GJUHEPASURUESE DHE
GJUHEDASHESE TE DRITERO AGOLLIT

Dritéro Agolli, ashtu si ¢do mjeshtér i madh, duke ua véné veshin kéngétaréve dhe
bejtethurésve populloré€, mori prej tyre edhe “gjedhen” e mbaré t€ krijimit, po edhe zellin pér té
mos u ndalur vetém né aqg sa mori prejt yre, ai iu vu krijimtarisé letare me synimet largvajtése
dhe, né njé faré ményré, na kujton thénien urtake gé thoté: “Ishin amatorét ata gé ndértuan
varkén e Noesé dhe profesionistét ata gé ndértuan Titanikun”.

Treva e Devollit paraget interes t¢ madh gjuhésor. Devolli éshté njé krahiné me njé
folklor té pasur, gjé gé déshmon ndjeshmériné e larté té kétij populli. Leksiku, frazeologjia dhe
fjalét e urta té asaj krahine, bashke me toponiminé e saj té larmishme pérbénin pa dyshim vlera
té kulturés popullore dhe té gjuhés shqgipe, me té cilat Dritéroi jo vetém u ushqye, por edhe mbeti
pérjetésisht i lidhur e nuk rreshti asnjéheré sé gémtuari e sé pérzgjedhuri si bleta né lulet e
pranverés. Parimi i tij krijues, pér sa i pérket gjuhés, ka gené ai qé e ka formuluar né njé artikullin
porblemor me titull “Ka ardhur koha té flasim pér gjuhén”, ku ai thoté né ményré proverbiale se
gjuha duhet pérpunuar, por nuk duhet tharé, ajo duhet té jeté gjithmoné me léng si njé
pjeshké. E kam cituar shpesh kété thénie magistrale té poetit dhe nuk mund té mos e pérsérisja
edhe sot né két daté té réndésishme pér jetén e tij. Jubileari yné i nderuar dhe i dashur sot mbush
80 vjet dhe uné, si njé prej adhuruesve dhe vlerésuesve té tij kam mé se dyzet vjet gé jam marré
veté (ose kam yshtur e nxitur studentét dhe pasuniversitarét e mi t€ merren) me ligjérimin dhe
vlerat e pasuriné e madhe té shkrimtarisé sé tij, duke lakmuar té nxiret né drité e t& mbetet si
model pér té rinjté zotésia e kétij mjeshtri pér té ngjizur e shkriré né ményré té harmonishme até
gé vjen nga rrethinat e anét, nga gjuha e popullit té thejshté, me sa kérkojné sot e né vijim kahet e
ecjes e té pérparimit té shprehjes letrare e pérgjithésisht té shkrimtarisé né shqgipen e sotme. Ashtu
si shgiponja gé ngjitet né lartésité mé té epérme, por pikérisht sé andejmi vrojton e kap me syté e
saj té mprehté até cka i duhet pér ushgimin e vet, ashtu edhe shkrimtari yné, si kurrkush tjetér,
pikérisht kur ishte lart, né krye té Lidhjes sé Shkrimtaréve e bash kryetar i saj, né vargun e tij
lapidar, té cilin e diné pérmendsh tashmé té médhenj e té vegjél, thirri me sa i jehonte zéri i tij pa

asnjé ngurrim: “jam fshatar 1 Jugut” dhe jo “poet” dhe shpalli botérisht kredon e tij krijuese qé

ngérthehet né pohimin e tij metaforik “paskam marré baltén e arave té Devollit” pér ta sjellé né
Lidhjen e Shkrimtaréve.

Kam shkruar gyshkur dhe u jam kthyer sa e sa heré poezive dhe prozés sé Dritéro Agollit
dhe, gjithmoné mé éshté dukur se kam gjetur gjéra té reja. Edhe pér kumtesén time té sotme, nuk
munda t€ mbetesha né ato qé i kisha shkruar e théné mé paré. M’u desh ta rilexoja e ta ristudioja
krejt shkrimtariné e tij, ashtu si bujku gé e thyen, pa e pérzien a treton arén dhe, mbas disa
lavrash njérén pas tjetrés, e leson dhe e mbjell...Shpresoj se, sidoqofté, né ato g€ do t’i themi
Dritéro Agollit ne jubileun e 80-vjetorit té ditélindjes, sé paku té mos jené fjalé té rreshtuara pa u
menduar thell€. A nuk na ka mésuar késhtu veté€ ai me “Udhétoj i menduar”?!

Kam shkruar disa heré, s€ pari né€ gazetén “Drita”, pastaj edhe te revista “Lettres
albanaises” pér gjuhén dhe ligjérimin né veprat e D.Agollit gjithmoné né boshtin tematik, qé
synonte nxjerrjen né pah té tipareve kryesore té ligjérimit poetik t& Dritéro Agollit." Atyre gé
kam shkruar mund t’u shtoja edhe shumécka, por vlerésimeve té larta q€¢ kam béré pér prurjet
origjinale nga treva e vendlidjes sé tij dhe, sidomos, pér punén fisnikéruese gé ai ka béré dhe
vijon ta kryejé edhe sot qé i festojmé 80-vjetorin e ditélindjes, nuk u heq asnjé presje. Pér té
bashkuar zérin tim me kumtesat e kolegéve té nderuar, aq té shumté gé kané ardhur sot né Korcé
pér ta nderuar e vlerésuar me fjalé miradie, po lejohem té pérmend vetém disa prej atyre gé ia
kam blatuar qysh kétu e 30 vjet mé paré.

Sé pari, pohimin se, té shkruash pér ligjérimin poetik té¢ D. Agollit éshté njé kénagési me
rrezige té shumta. Kénaqésia, dihet, buron nga rrethana gé vjershéria e tij nden material té
bollshém e té larmishém, ka figura e fjalor poetik t& nduernduershém, té pérzgjedhur miré e té
véné né ligjérim me doré mjeshtri, sagé, mendoj se nuk e teproj aspak po té them se, ¢do vjershé
e, sidomos, ¢do poemé e tij, mund té meritonin analiza gjuhésore e stilistike mé vete. Rreziget,
gjithashtu, burojné nga ajo ngrehiné e hapét e ligjérimit poetik té tij, ku ndeshim aq shumé fjalé,
togfjalésha, frazeologjizma e ményra té théni té reja né letérsiné toné, para té cilave edhe mund té
stepesh, t' u kalosh pérskaj pa i rrokur si¢ duhet apo vetém sa t' i pérmendésh, pa arritur t' u
ngjitesh té pérpjetave té figuracionit aq té guximshém ku e shpie ai "mushkén e tij xanxare", pa le
t' ia kapésh até pér freri e t'i thuash "kujdes nga ngjyresat e tepruara krahinore™ apo se aksh fjalé e
re qé ke pérdorur nuk mé duket e ardhur edhe ag miré. Por, mé i madhi rrezik éshté gé, sidomos

né pérmasat e vogla té artikujve pér shtypin, té thuash pér vlerat shprehése té njé poeti kaq té

! Botuar mé paré né librin toné: “Ta duam dhe ta ruajmé gjuhén toné té bukur”, SHBLU, Tirang,1998, £.100-112.

madh, shumé mé pak sesa ka realisht vjershéria e tij2. Dhe rreziku i fundit, por gé nuk éshté aspak
pér t' u shpérfillur, éshté se pér poetét e médhenj, né cfarédo véshtrimi gé t'i drejtohesh
krijimtarisé sé tyre, nuk mund té shkruhet né ményré té zakonshme. Dritéroi hyn né radhén e
krijuesve mé né zé, pesha e fjalés sé té cilit éshté ag e madhe e me vleré né letérsiné shqiptare,
sageé njeriu gé merr penén té shkruajé pér té€, pérshkohet nga njé emocion i ngjashém me até gé ka
nxénési kur i bie rasti té vlerésojé veprén e mésuesit té tij mé té dashur. E them me bindje se
shkrimtaré si ai jané vértet mésues té kulturés gjuhésore, japin gjedhe madhéshtore se si mund té
flitet bukur, se si mund té béhet vjershéria e périmtuar miré, se si mund té gdhendet fjala shqipe
né ményré gé té shkélgejé né poezi me téré forcén e madhéshtiné e saj.

Sé dyti, konceptin pér gjuhén letrare kombétare dhe pér ligjérimin artistik. Né téré
krijmtariné e tij letrare, si né poezi ashtu edhe né prozé apo né dramé, po edhe né shkrimet
publicistike té kohés mjaft té gjaté gé ai ka punuar si gazetar, mund té shihen garté pérkujdesja
dhe puna e palodhur e D. Agollit pér gjuhén. Ai éshté nga ata gé, teorikisht dhe praktikisht,
méton pér njé gjuhé letrare té njésuar, por kérkon gé ajo té jeté kurdoheré e njomé, e freskét, e re
apo e pértéritur né ményré origjinale, e pasur e me té gjitha ngjyresat e vlefshme popullore, e
pastér por, sigurisht, jo e "lépiré". Ai flet ose fut spica a hedh romuze né disa prej vjershave e
poemave té tij, po edhe ndérmerr trajtesa té miréfillta me karakter teorik e kritik, nga té cilat
meritojné vémendje té vecanté artikulli "Ka ardhur koha té flasim pér gjuhén™ ("Drita", 26 mars
1972), pasthénia e librit "Udhétoj i menduar” si dhe intervista me disa shkrimtaré tek revista
"Gjuha joné", nr.1, 1996. Né artikullin tek "Drita" Dritéroi theksonte: "Mé& ka marré malli té shoh
né faget e shtypit letrar dhe té shtypit profesional té gjuhésisé, artikuj studimoré pér evoluimin e
gjuhés artistike né prozén toné té viteve té fundit, né romanin, novelén, tregimin" dhe pérmendte
aty, me té drejté, disa ané té réndésishme té ligjérimit artistik gé meritojné té trajtohen mé gjeré
dhe mé shpesh né faget e shtypit letrar e shkencor. Me pak fjalé koncepti i autorit pér ligjérimin
artistik mund té pérmblidhej né kérkesat e méposhtme: domosdoshméria e ngushtimit té hendekut
midis gjuhés apo ligjérimit artistik dhe gjuhés e té folurit té gjallé gé ndeshim né jetén e
pérditshme; detyra gé shkrimtarét, tok me njé pérmbajtje té re, pérheré e mé té pérparuar e mé
largvajtése nga piképamja ideoartistike, té krijojné edhe njé ligjérim artistik té pérshtatshém e me

kérkesa gjithmoné e mé té larta pér bukuri, pasuri e larmi shprehése. Si krijues me pérvojé e dije

2 pér gjuhén dhe stilin e D. Agollit, prej kétij studimi, &shté botuar vetém njé pjesé, né gazetén "Drita" té datés 19
prill 1987 dhe njé shkurtore né revistén "Lettres albanaises".

té gjera ai argumenton se njésimi i gjuhés letrare dhe zbatimi i miré i normave té saj, jo vetém
nuk e pérjashton, por edhe e parakupton dhe e pranon nevojén e paragitjes sé ngjyresave
(koloritit) me anén e gjuhés si dhe njé pérzgjedhje sa mé té kujdesshme e funksionale té mjeteve
gjuhésore gé ndérthuren né ligjérimin artistik. Ja si thoté ai: "Céshtja éshté qé studiuesit,
gjuhétarét, kritikét ta kthejné fytyrén nga gjuha artistike, e cila éshté mjeti numér njé né duart e
shkrimtarit, éshté thika e kirurgut dhe sépata e druvarit". Parimin e tij themelor gé shkrimtari té
mos e thajé gjuhén, por ta mbajé até "me Iéng si njé pjeshké”, D. Agolli e mbéshtet né bindjen e
patundur se "léngu vjen nga gjuha e popullit” dhe gézohet gé "sa vjen dhe mé afér gjuhés sé

popullit po shkon gjuha e shkruar letrare” (Shih: "Gjuha joné", 1, 1986, f. 10).

Sé treti, mjeshtériné e poetit pér té gjetur fjalét, figurat dhe pér ta pare ligjérimin si
krijim té pandérpreré. Fjala, togfjaléshi, vargu dhe e gjithé thénia né poeziné e D. Agollit kané
njé organizim e strukturim té tillé ku shquan gdhendja mbi bazén e njé ideje té garté e té njé
métimi gé kurdoheré té arrihet mbrujtja e natyrshme e dy shgetésimeve mé parésore té poetit: ta
Vveré poeziné e tij né shérbim té ideve té médha té kohés, po edhe té zotérojé mjeshtériné e kétij
arti t& brishté, deri né até shkallé sa ligjérimi i tij té rrjedhé me origjinalitet e me "vulén" e
personalitetit té tij. Bashké me |. Kadarené, F. Arapin, A. Shehun etj. ai éshté nismétar i njé
shkolle té re té ligjérimit poetik, gé do ta béjé lexuesin pér vete jo vetém me até gé thoté, por
edhe me ményrén se si e thoté, me fjalén e théné bukur e té gjetur miré. D. Agolli éshté tashmé i
mirénjohur si poet gé flet hapur me lexuesit, si njeri i partishém dhe gé u bén jehoné me vetédije
e me pérparési pérjetimeve t€ médha shogérore e shndérrimeve né jetén e né mendésingé e njeriut
té sotém, si zyrtari gé i ruhet burokratizimit dhe shtrohet rrafsh me njerézit e punés, me bujqit e
blegtorét dhe flet me ta njésoj si me kolegét e vet poeté dhe shkrimtaré. Sé kéndejmi vjen edhe
ajo larmi tematike, po edhe ajo gjerési e hapésiré e madhe e mjeteve té ligjérimit poetik,
gjeografia e té cilave s' ka asnjé kufi té preré kohor dhe krahinor. Poeti i njeh dhe i zbaton miré
normat e gjuhés letrare standard dhe éshté nga ata qé i kané shérbyer ag shumé njésimit, Iévrimit
e pasurimit té saj té métejshém, porse, si kudo, edhe né kété I1émé, Dritéroi ka vecantiné dhe
origjinalitetin e vet: si krijues gé e di sa shumé i peshon fjala.

Sé katérti, duhet té theksojm & se Poeti vjen nga anét e Devollit dhe vendlindjen, natyrén,
njerézit, punét e ¢do gjé té miré té saj do t' i pérmendé aq dendur né vjershat e tij, porse ai nuk
éshté aspak poet fshatar. Poezia e tij nuk mund té cilésohet si bukolike, edhe pse aq té shpeshta

jané né té fjalét e termat e bujqgésisé, té blegtorisé, emrat e kafshéve e té biméve té arés, té

peméve e té drunjve té pyllit, té gjithé shpezérisé. D. Agolli e ka fshatin si "bazé nisjeje” pér té
mésyré shtigjet mé té epra té poezisé sé lévruar hijshém dhe pérfagéson krijuesin ngulmues qé
"mundohet e heq mbi poeziné”, gé "vuan mbi rrokje e vargje" dhe gé nuk kénaget me pak.
Dashuria gé ka ai pér poezinég, té cilén e quan "e dashura ime e paré” e nxit t' u turret kullave té
saj pér té gjetur "muzén” poetike e pér té ndjekur até né ¢do vis qé té jeté, pa u penguar nga asgjé,
ashtu si¢c bén Halili pér Tanushén e bukur né eposin e kreshnikéve. Pér ta arritur kété ai bén
kérkime e sprova té shumta, lodhet e djersitet, stérvitet vazhdimisht gé té ngasé "poeziné-
mushké", ashtu si¢ ngitnin Pegasin poetét e lashté. Duke kundruar ligjérimin artistik té vjershave
dhe poemave té kétij poeti, mendja na mbetet tek kalimet e fluturimet e kuptimeve té figurshme
aq té guximshme po edhe aq té bukura e mbresélénése ku shquajné sidomos metaforat e
perifrazat, krahasimet dhe pérngjasimet (similitudat), paralelizmat figurativé, metonimia,
sinekdoka, simboli, ironia etj. Ja disa perifraza ose kalime kuptimore té figurshme té njé bukurie
té rrallé: Lulet u ngritén nga shtrati i tokés/ Dhe i veshén fustanet mé té bukura/ Pér té shkuar né
ballon e madhe té pranverés/ Ku luan orkestra e bilbilave / E mjeshtérve té violinés. ("Vizatime
né pranveré"). Pranvera shkruan miliona libra gjelbérimi. ("Fund dimri"); Zogjté me majén e
sgepit firmosin e larg fluturojné. ("Vdekja e fshatarit"); Reté shtynin shamité mbi pemé. ("Cerdhet
e zogjve né dimér™); Uné eci buzé ligenit té Drinit té lashté/ Malet né pasqyrén e tij krehin
mjekrat / Pishat gerpikét i lyejné me ngjyré té kaltér /Nusérojné né kémbét e bardha méshteknat/
("Udhétoj i menduar”); Naté e kaltér e mbjellé me yje/ Nata po bridhte nga shkrepat, nga pyjet/
nata po mbillte si grurin yjet. ("Yjet™); Né ujé lahen dielli, vaporét, vincat, kanxhat? Me frymé
mbush kraharorin deti / Direkét e vincat puth méngjesi i liré. ("Méngjesi né port").

Dritaret e barakés/ i rreh kamxhiku i shiut me zhurmé. ("Nga fletorja e shénimeve");
Héna brirét lan né lumé ("Mall"); Kéndon eukalipti nga suferinat / Kéndon violina krenare e
vjeshtés. ("Mendime né vjeshté"); Korriku i ka piré lumenjté. ("Peizazh pas shkreptimés"); Etja
zvarriset nga shkrepat e gurét. ("Peizazh™); Reté shtrydhin shamité mbi pemé. ("Cerdhet e zogjve
né dimér"); / Gramozi pérgjon né kufi véshtrimin e lashté / Dhe flet me Moravén me bluzé té
gjelbér / Mali lvan tund kokén e thinjur kashté. ("Néné Shqipéri™); Dielli ngrihet e zbret e vizaton
me radhé ? Hijet e maleve dy heré né dité / Mbi gilimin e grurit té verdhé. ("Néné Shqipéri"); Me
carcafé té bardhé dimri afrohet i menduar. ("Udhétoj i menduar"); Zbret lumi malit si dashnor i

marré / T' i puthé i etur buzét e luginés. (f. 55); Lumi gjuhén zgjat i lodhur dhe 1épin né heshtje

brigjet. (f. 87); Atje pas lumit njé rrap / H&nén pér briri e kap. (f. 177); Ku vareshin gérshetat e
njé shelgu. (f. 178).

Pér ¢do dukuri e né pérputhje té ploté me pérpjesétimet e heroit té tij lirik, autori gjen
edhe krahasimin e metaforén pérkatése, kurdoheré me ményra té reja e ku shquan origjinaliteti e
fryma e thellé popullore. Me anén e krahasimit si dhe té figurave té tjera té shumta, autori sjell
njé pasuri té madhe e shumé té vyer gé i jep hije jo vetém vjershérisé sé tij, po edhe pérbén njé
pasurim té ndjeshém té ligjérimit artistik té shqipes. Po té hyjmé né "laboratorin krijues” té kétij
poeti do té shohim se si ai "zhonglon™ me fjalén, pérafron e pérgas té njohurén me té panjohurén,
té afértén me té largétén, konkreten me abstrakten, té zakonshmen me té papriturén mé té
cuditshme, té pérve¢gmen me té pérgjithshmén, "unin” e tij poetik me téré universin pér té Kkrijuar,
késhtu, "rruzullimin” e tij poetik, porse gjithmoné pa shkaktuar péshtjellime e pika té erréta, as né
vargun e figurat e vjershave té tij, as né vizionn e gjallé poetik gé i krijojné ato lexuesit. Kété
autori e arrin sepse ka njohje té thellé e té sigurt té jetés, po edhe sepse kurdoheré si bazé nisjeje
té cdo pérgjithésimi ai ka tokésoren, realen, materialen, konceptimin e drejté dhe té qarté té
lidhjeve dialektike té dukurive natyrore dhe shogérore. Mendoj se krahasimet popullore jo vetém
nuk e ulin, por, pérkundrazi, e ndihmojné poetin pér t' u ngjitur sa mé lart e pér té gené i sigurt né
cdo lartési. Sa heré e ndien se éshté ngjitur tepér lart dhe rrezikon té zbehet sadopak gartésia e
shprehjes se tij poetike, autori e ul "flurudhén™ dhe u afrohet prané gjelbérimit té fushave, arit té
grurit té praruar nga pjekja, dheut gé prodhon buké nga djersa e popullit etj. dhe, késhtu, ai merr
fuqité e pashtershme si Anteu mitologjik kur prekte tokén. Sa heré, duke lexuar vjershat lirike té
Dritéroit, mé ngjan se ka njéfaré pérngjasimi midis heroit lirik t€ poetit gé ia hyp "mushkés -
xanxare" dhe udhéton né shtigje malesh, né fusha e né pyje, brenda e jashté atdheut, qé nga
Devolli ku i regétin sé pari zemra pér njé fshatarké té bukur e deri tutje né Anadoll tek turkesha e
bukur, kurdoheré krenar edhe epik, dhe Halilit né eposin e Veriut, prototip i kreshnikut gejfli e
zullumagar, gé pér dashuriné e besén gé i ka dhéné Tanushés ia hyp gjogut dhe ¢an si vetétima pa
pyetur as pér krajl as pér mbret. Eposi popullor dhe krejt folklori i trevave shqiptare, kéngét dhe
vjershat e vendlindjes, krahas letérsisé shqiptare té tradités, i shérbejné poetit kurdoheré si njé
tharm poetik, si indi lidhés i vjershave dhe i poemave té tij. Heroi i tij lirik, natyrisht, né njé
periudhé mjaft té gjaté kohe, prej mé se tridhjeté vjetésh, gé kur nisi shtegtimin e tij poetik ("doli
né rrugé", hodhi "hapat né asfalt”, shkeli né "shtigje malesh e trotuare™) - vini re se si spikatet

edhe né titujt e pérmbledhjeve poetike té tij ideja e udhés, e vazhdés poetike-, por gjithmong,

edhe né moshén e burrérisé kur "udhéton i menduar"”, ai na shfaget i veshur si me virtytet e tiparet
shpirtérore té devolliut, ashtu edhe me leksemat mé té bukura té sé folmes sé vendlindjes, té cilat
pérbéjné até ngjyresé té kéndshme té ligjérimit poetik té& Dritéro Agollit. Né ményré té figurshme
kété e ka dhéné aq bukur veté poeti, gysh né vjershat e tij té para te libri "Né rrugé dola™:

"Vjersha ime eré ugari bie,

vargu im bie eré luleshqgerré".

Fjalét mé té dendura dhe sigurisht mé té dashura pér poetin jané: balta e arave, ugari,
vreshta, era dehése e vjeshtés, aroma e molléve e dardhave, porse rrethi i fjalésit té fjalorit poetik
té tij éshté me pérmasat e gjera té njé enciklopedie té vérteté. Nuk di a ka ndonjé kafshé a pemé e
bimé gé té mos pérmendet diku né vargjet e vjershave e té poemave té kétij poeti, prandaj edhe
éshté e pamundur té renditen téré ato vistra fjalésh né njé trajtesé si kjo. Ajo mbetet detyré pér
studimet e gjera né té ardhshmen, porse, me kété rast, duhet té theksojmé se, mé tepér sesa né
veté fjalét qé pérdor, fryma popullore e shndetshme e ligjérimit artistik té Dritéroit spikat né
kalimet e figurshme aq té zhdérvjelléta, né zotésiné pér té pranévéné, pérgasur e krahasuar, apo
pér té pérdorur kémbyerazi fjalé qé emértojné frymoré, sende dhe dukuri nga mé té ndryshmet e
duke i paraqgitur edhe nocionet abstrakte e ideté e tij filozofike né kéndvéshtrimin e me mjetet e
njé shprehjeje té figurshme sa mé konkrete e gé i pércon miré ato te lexuesi. Kjo bén qé né
ligjérimin e tij té pleksen leksema gé emértojné objekte t& ndryshme, si: buké, gruré, brazdé,
hekur, beton, boing, zog, kalléz, mushké, ftujé, mal, toké, det, réré, héné, diell, yll, qgiell etj.
Pleksen aty fjalé té gurrés popullore, krahinorizma e dysoré té ndryshém, si: kum-réré, shalqi-
karpuz, néné-mémé, késhtjellé-kala etj.; si dhe fjalé té sferés librore, terma té shkencave té
ndryshme, emra njerézish e toponime té vérteta apo té sajuara etj., té cilat, ndokujt mund t' i
duken edhe teprime dhe ndonjé kritik, pa e tjerré gjaté, i ka paré dhe i sheh ato kategorikisht si
elemente té shfrimit lirik pér jetén e fshatit, kurse ato pér poetin jané si "trampolina” pér té
shprehur mé zhdérvjelltési mendime pér kohén dhe njeriun. Fjalét pér poetin jané mjete, jané
vegla pune, prandaj ai i njeh dhe i mat miré, po edhe i 1éviz aq shpesh e né ményra té shumta, té
pazakonta e, heré-heré, aq té cuditshme, duke kaluar nga objektivja né subjektiven (apo
anasjelltas). Tipike jané, ndér té tjera, vargjet e vjershés "Déshiré poetike":

Ta marr fjalén e ta béj plis ugari,

ta marr shkumén e ta béj sheger,

ta marr grurin e ta béj letér cigari,

ta marr lumin e ta béj ylber,

ta marr kéngén e ta béj turbing,

ta marr malin e ta b&j hambar,

ta marr pikén e shiut e ta béj baleringé. ("Udhétoj i menduar”, Tirané, f.11).

Gjithmoné né kérkim poeti i vérteté éshté gjithmoné né kérkim té sé resé né ligjérim e
pérgjithésisht né ményrén e té shkruarit, me géllim gé pérmbajtjes sé re, ideve dhe mendimeve té
reja té kohés sé vet, t' u japé edhe formén e shprehjen mé té pérshtatshme. Né vjershén "Pér
poeziné" poeti i rréfehet ciltérsisht lexuesit:

"Nuk dua té shtirem i pérvuajtur para njerézve,

por shpesh veten time kam ngréné me dhémbé,

Se poezia qé kam kérkuar ka qgené e fshehur

Nén mburojé té réndé". ("Poezi", Tirané, 1979, f. 409)

Sé mbrami, déshirojmé té themi se poeti D. Agolli, jo vetém gé e deklaron kérkimin pér
veten e pér té tjerét, por edhe e zbaton até né pérmasat mé té gjera. Kjo bén gé edhe né planin
ligjérimor té na zbulohet njé hapésiré ashtu e gjeré dhe e pafundme. Vetém né vjershat ku flet pér
vargjet e shohim se si, duke i pérjetuar vazhdimisht ato kérkime té mundimshme, poeti thoté se
ato mbajén, heré eré ugari, heré eré luleshqerré, heré eré mendér, heré eré tréndeling, heré kérkon
gé ato té piné sisén e vjeshtés. Dhe, ményra té théni té tilla, né gjuhé jané té panumérta, sepse
gjuha éshté vérteté si njé minieré e pashtershme. Ja si e shpreh kété vlerésim veté poeti: "Me
gjuhén shkrimtari i vérteté bén mrekullira. Ajo éshté minieré e pafundme, minieré gé nuk shteron
kurré, edhe sikur t&¢ mblidhen bashké e té kérkojné gjithé brezat njéherésh”. ("Gjuha joné", 1,
1986, f. 6).

Thellimi né njohjen e vlerave gjuhésore e stilistike t& ligjérimit artistik té autoréve tané
mé té miré dhe ndérmarrja e studimeve sa mé té plota pérmbi to pérbén njé fushé kérkimesh po
aq té vlefshme e me réndési sa edhe ajo e studimeve kushtuar normés e kodifikimit gjuhésor,
terminologjisé e proceseve té ndryshimit e zhvillimit té dialekteve etj. Hartimi, p. sh., i njé
studimi té hapét si dhe i njé fjalori té veprave letrare t€ D. Agollit, ashtu si edhe i disa
shkrimtaréve té tjeré té shquar té letérsisé shqiptare, do té ishte njé nismé shumé e dobishme dhe
e kohés. Lum kush do t' u pérvishet atyre me zellin e pérkushtimin e nevojshém.

Korgé, 21 tetor 2011

Prof. dr. YMER CIRAKU

LEGJENDE E GJALLE E FJALES SHQIPE

Duke e véshtruar integralisht téré krijimtariné tejet té€ pasur, me larmi stilesh e zhanresh
letrare t€ D. Agollit, mund té formulohen e té béhen shumé qgasje interpretimi, cka e sugjerojné
veprat me kualitete té larta.

Kjo vjen pasi vepra e tij nuk pércillet né struktura lineare, si konceptualisht - ashtu dhe
stilikisht. Pérkundrazi, ajo éshté polikromatike dhe me krygézime ndikimesh nga traditat e médha
dhe nga risité poetike.

Na térheq vémendjen, sidomos né poeziné e tij, shfagja konstante e motivit té udhés. Kété
e ka vrejtur dhe kritika e kohéve té ndryshme, por é&shté minimizuar, duke e spieguar até,
kryesisht si pasojé té raporteve aktive gé manifeston heroi lirik me jetén, ose e formuluar
ndryshe, e shfaqur si njé prirje dominante né kéto tekste agolliane, e modelit militant -
pérkundrejt modelit meditant, té njohura kéto né fakt si modelet principale té teksteve letrare né
té gjitha kohérat. Por gjykojmé se ka vend pér t'iu béré njé intepretim mé i brendshém kétyre
teksteve, prej nga do té buronin pér pasojé dhe konkluzione mé bindése.

Rruga, udhétimi, lévizja e pérhershme né aktualitet dhe né histori, jané motivi kaq i
shpeshté e pothuaj obsesional, sa e ndeshim té stampuar dhe né shumé tituj librash, gé nga ai i
pari si p.sh. Né rrugé dola (1958), e pastaj mé pas tek Hapat e mia né asfalt (1961), Shtigje
malesh e trotuare (1965), Udhétoj i menduar (1985), e né libra té tjeré té pas "90-és si: Pelegrini i
vonuar, Lypési i kohés, Vjen njeriu i cuditshém, té cilét, té téré e kané té pranishém semantikén e
udhés, té lévizjes. Pa réné né kurthin e influencés gé mund té keté ndikuar sindromi i kohés pér
artin e angazhuar, duhet treguar vémendje pér ta arsyetuar e pér ta spieguar mé thellé kété zinxhir
té pandalur té metaforés sé udhétimit, i cili, si dukuri estetike, kaq frekuente dhe né larmi formash
e kumtesh poetike, i ka shoget e rralla né letérsiné shqipe. Né kété rast, besojmé se kemi té béjmé
me rishfagjen e natyrshme té arketipit universal odisejan té udhétimit, gé né fakt, déshmon prirjen
e shtegétimit dhe kérkimit té pérjetshém té njeriut, drejt té panjohurave e mistereve, brenda e
rrotull tij.

Ky lloj udhétimi centrifugal e centripetal, pra, sé brendshmi (drejt thelbit té njeriut), dhe
sé jashtmi (drejt hapésirave té pafundme qé e rrethojné até e ku ai ka njé mision té caktuar),

krijojné gjithé até atmosferé sovrane poetike, ku shndrijné e thurren artistikish: si detaje nga mé

jetésoret, ashtu dhe ato nga mé té cuditshmet e mé grotesket. Ky udhétim ndihet i pandalur né
aspektin e tipologjisé zhanrore (lévroi poezing, tregimin, novelén, romanin, dramén, shkroi
publicistiké dhe ese, shgipéroi duke béré té flasin shqip disa nga té médhenjté e letérsisé botérore
si Bérnsi, Bagricki, Pol Elyari...) Ndihet gjithashtu ky Iloj udhétimi, apo kérkimi, né aspektin e
tipologjisé stilistike: éshté i pranishém stili lirik, por dhe ai epik, stili humoristik e satirik. Po
késhtu, ligjérimi i hapur, i drejtpérdrejté, shpesh kémbehet me até tejet figurativ, deri dhe té
ndérlikuar, né ato raste kur realizohet né té ashtuquajturén gjuhé ezopike, si p.sh. tek fabulat e tij
aq té njohura, té cilat krijonin parabola té mprehta e té guximshme, sa u béné pér njerézit e asaj
kohe referenca sfide. Ky udhétim, shkon gjithashtu né diakroni dhe sinkroni té botés shqiptare,
tek fshatari dhe dijetari, né stane dhe auditore, tek pérditshméria dhe té shenjtat qé flené nén dhe,
tek gjestet sublime dhe paranojat donkishoteske té njeriut, tek ledhet e géndresave dhe plojet e
humbjeve né histori. Né kété udhétim, Agolli nuk harron té zbresé dhe tek protoletérsia shqiptare,
pra, tek kénga popullore. Né librin e tij Kénga e gjyshérve, ai u ngjan atyre lulishtaréve té
magjepsur té kopshteve té famshme babilonase, té endur mes luleve mé té bukura, pér té sjellé
njé tufé lirikash e baladash, pa i prekur ato né strukturat e tyre primare, autentike, por vetém duke
i shkundur paksa nga pluhuri i krijuar prej té mbeturit ménjané, si pér t'i zgjuar e
rifunksionalizuar.

Motivi i udhétimit, ndeshur aq dendur né kété krijimtari, ka pér ekuivalencé dhe
metaforén e pelegrinit, i cili &shté njé figuré konceptuale dhe jo rastésisht mbartet dhe si titull i
njé pérmbledhjeje poetike (Pelegrini i vonuar). Dihet se pelegrinét jané njerézit e besimeve té
thella, gé kané udhétuar né shekuj e vazhdojné té udhétojné, né shenjé nderimi e adhurimi drejt
vendeve té shenjta. Ky raport, krijon marédhénie specifike tek pelegrini real e pér pasojé, dhe tek
pelegrini metaforik i poezisé. Ai ka prirjen e veprimit, t& aksionit deri né vetmohim, pér té
mbérritur né destinacion, por éshté i pushtuar dhe nga meditimi, pérkushtimi e thirrjet e
pafundme té zérave té brendshém. Né fakt, ky éshté dhe profili i késaj poezie agolliane, e cila nuk
shfaget monokolor, por komplekse e shumédimensionale.

Komplekse e shumédimensionale shfaget kjo krijimtari edhe pér faktin se né aspektin
estetik, megjithé besimet dhe utopité e kohés, shkrimtari dinte t'i gjente hapésirat pér ta shprehur
liriné e tij artistike, pikérisht né veprat e tij mé té mira, té cilat vazhdojné t'i géndrojné kohés, por
dhe né ato gé nuk i shpétuan syrit dhe ndéshkimit té censurés zyrtare. Eshté pikérisht kjo arsyeja

se pérse vitet e pas 90-és, e gjetén té pérgatur Dritéro Agollin pér t'i derdhur né disa libra

radhazi, ato gé s'mundi t'i shkruante dot mé paré, kryesisht motivet e pérjetshme, universale dhe
egsistenciale té njeriut, duke zbritur pra, né kufijté delikaté e ag domethénés té dimensioneve
metafizike.

Lévizjet dhe kapérximet e mbara estetike, dihet qé i béjné shkrimtarét e shquar dhe
Dritéroi i béri se éshté njeri prej tyre. Por ndérkaq, ato nuk i béri dot ndonjéri gé u ngut t'i hidhte
balté shkrimtarit né fillimin e viteve "90-té, i ankuar se vet nuk mundi té shprehej dot si duhej
dikur, nga mungesa e lirisé, e kur ajo liri erdhi, u pa se nuk né fakt shkroi dot asgjé. Por poeti, si¢
e thoté gjithé humanizém né njé poezi té tij, e priti drejt e né gjoks kété balté dhe e béri toké dhe e
gjelbéroi me pemé dashurie.

Dhe lexuesi shqiptar, besojmé se me po kété kuroré nderimi e dashurie, ia ¢gmon veprén
kétij shkrimtari t& shquar, apo Kkétij pelegrini té thekur, gé nuk di té ndalet né udhén e tij sé
kérkuari, pér té mbérritur tek e fundit, pra, pér té zbuluar e zgjuar perlat e fjetura té fjalés shqipe,

duke kryer késhtu ritin e shenjté poetik té adhurimit té tyre.

Dr. ELONA CECE

“KOMPETENCA KOMUNIKATIVE” E POETIT DRITERO AGOLLI NE
PERMBLEDHJEN ME POEZI “LYPLKSI I KOHES”

Té diskutosh pér kompetencén komunikative té njé poeti apo shkrimtari nuk do té thoté té
flasésh thjesht pér gjuhén e veprés sé tij, pasi kompetenca komunikative, né kéndvéshtrimin
situata dhe normat gjuhésore, shogérore, psikike, pragmatike etj.® pra, do té thoté gé ta véshtrosh
gjuhén e veprés si njé sjellje shogérore. Dhe kjo pér faktin se teksti i shkruar, éshté njé produkt
gjuhésor tepér kompleks, ku takohen shkenca gjuhésore dhe jogjuhésore.* Pikérisht,
pérmbledhja, “Lypési i kohés”, e poetit Dritéro Agolli, e cila &shté njé bashkim i poezive té tri
cikleve: “Lutjet e kambanés”, “Tingujt ¢ gurit” dhe “ Lotét e tokés” éshté fokusi i késaj kumtese
pér arsye se kjo vepér té krijon mundésiné e njé analize gjuhésore, jo vetém pér faktin se poezité
e saj jané poezi té reja, t€ shkruara kryesisht pas viteve 90, por pér faktin q¢ kompetenca
komunikative e poetit tashmé éshté e njé niveli té larté.

Pérmes spektrit té funksioneve té gjuhés: referencial, shprehés, metalinguistik poetik,
mbartés, faktik, mund té gjykojmé pér “kompetencén komunikative”.

Funksioni fatik, i cili lidhet me kontaktin psiko-fiziologjik, pra me kanalin e
komunikimit, realizohet posa poeti shkruan poezité, posa vepra del ne drité pér lexuesin.

Cdo poezi e paré né kéndvéshtrimin sociolinguistik pérbén njé ndodhi gjuhésore, njé
sekuencé té akteve gjuhésore t& lidhura né kontekstin e njé situate shogérore. ° Por gjuhésorja
dhe jashtégjuhésoreja pleksen mé dukshém se kudo, pikérisht né até qé quhet kompetencé
komunikative.® Pérmes ¢do poezie realizohet dhénia e njé realiteti té jashtém konkret, por dhe té
pérfytyruar.

Mijeshtéria e poetit shpérfaget me koherencén tematike. Rrafshi filozofik gé pérfagésohet
me konceptet kohé, jeté, ai historik, gé pérfagésohet me ngjarje reale, ngjarjet politike té viteve
’90 si dhe me figura reale, si Selam Musai a luftétarét e lirisé; rrafshi estetik, gé shfaget me

konceptet e bukur, madhéshtore, e shémtuar; dhe sé fundi rrafshi etnografik, gé vjen pérmes

® Gj. Shkurtaj, Sociolinguistika, Tirang, 1999, f.123.
*T. Topalli, Gjuhési teksti, Shkodér, 2011, f. 179.

® Po aty.

® Gj. Shkurtaj, Sociolinguistika, Tiran&, 1999, f. 127.

mendésisé gé pérshkon té gjitha ciklet, krijojné universin shqiptar. Tema kryesore “Sfida ¢ jetés
mbi vdekjen” éshté arritur kryesisht nga tema t€ ndérmjetme t€ cilat jané né lidhje hierarkike me
temén gendrore duke realizuar késhtu funksionin referencial.

Né ményré té natyrshme, funksioni referencial éshté i pandashém nga funksioni shprehés
(ekspresiv), gé pércjell tek lexuesi vullnetin e poetit, gjendjen e tij shpirtérore, pra sjelljen
shogérore,

Cdo poezi, vjen si njé shfagje e funksionit metalinguistik té gjuhés, gé lidhet me kodin e
pérdorur, Cdo mesazh &shté njé shfagje e njé “rivelacioni”, t&€ kodit mbi té cilin éshté formuar.
Dhe ¢do poezi bart njé mesazh né vetvete, ka njé me organizimin té brendshém, pérmes té cilave
poeti ka shprehur kreativitetin lidhur me kodin. Kétu duhet té pérmendim se autori e gérsheton
bukur ligjérimin né vetén e paré, si hero lirik a né kuadér té dialogut, me ligjérimin né vetén e
treté. Me mjeshtéri poeti gérsheton edhe rendin e drejté me até té zhdrejté, té cilét lidhen me
gjymtyrézimin aktual té vargjeve. Tema éshté pérgjithésisht argument i njohur, pérmbajtja
informative’ ndérkohé gé rema pérbén até qé thuhet pér temén p.sh.:

Veten time se kam dashur kurré,

(Tema)

Té vecuar skutave ménjané,

(Rema)

Tema, mbi té cilén éshté théné dicka, shpesh pérfshin edhe remén brenda saj: Mé ftuan né
darkén e fundit, mé fyen e pa gota mé lané; Q& para teje té isha i mundur, njé shelg i preré a njé
plep.

Réndom né poezité e késaj pérmbledhjeje tema del né fillim té thénies pra, kemi njé rend
té drejté (asnjanés). Por nuk pérjashtohen edhe rastet e rendit (té zhdrejté), emfatik kur rema i
prin vargut p.sh.:

Ndaj s’éshté aspak ¢udi e madhe/ Té tretesh né kéto livadhe...

Kjo dukuri, natyrisht, shogérohet edhe me koherencén semantike, pra harmoniné mes
domethénies sé fjalés.

Domethéniet e fjaléve gé lidhen né vargje jané kompakte, p.sh. fjalét: kohé, vdekje, jeté,
dashuri, ¢gmenduri, gé vjné me kuptimin e tyre té drejtpérdrejté, si dhe fjalé té tilla si: dimér, lufté,

meduzé , vatér etj., gé pérdoren né kuptim té figurshém.

" Gj. Shkurtaj, Sociolinguistika, Tirang, 1995, f.135.

Si njé rezultante e funksioneve té pérmendura mé sipér vjen funksioni poetik. Né kété
kumtesé jemi pérgendruar né faktin se né ¢’sasi dhe né ¢’ményré shfrytézohen figurat sintaksore,
si mekanizma té ligjérimit artistik, pér té realizuar mesazhin eksplicit. Ajo gé duhet té theksojmé
kétu éshté se alternohen poezité me mesazh té drejtpérdrejté, ajo gé kritikét tané e quajné “poezia
e inercisé poetiko-estetike” me poezi, ku realiteti pérthyhet né shémbéllesa metaforike.
Megjithése poeti nuk éshté né opozicion me standardet tradicionale, gjé gé vérehet sot te poetét e
rinj, mund té themi se poezit€¢ e pé€rmbledhjes “Lypési ikohés” i1 pérkasin njé stadi t&€ ri t&
krijimtariaé sé tij. Ményra se si pércillet mesazhi, déshmon mjeshtéri edhe pér faktin se autori
shfrytézon té gjithé arsenalin e figurave sintaksore.

Dritéro Agolli mjeshtérisht pércjell te lexuesi si mesazhin e shkoqur (eksplicit), ashtu
edhe mesazhin e mbuluar (implicit). Pér pércjelljen e kétyre tipeve té mesazheve poeti pérdor
dendur figurat e ndértimit, ose ndryshe figurat sintaksore.

Konkretisht, né disa poezi, si: “Kalléza e Misrit dhe Gjembi”, “Cmenduria”, “E réndé
&shté jeta”, “Poeti dhe vdekja” etj. poeti pérdor inversionin, (si njé pérmbysje té rendit té fjaléve
ose té pjeséve té fjalisé, né njé rend té kundért nga ai gé éshté né bazé té gramatikés).

Konkretisht vérejmé:

a. zhvendosjen e pércaktorit para fjalés qé pércakton p. sh.:
Krenar ky Gjembi i Gjelbér mbushte sheshin/Dhe kallézés sé Misrit po i thoshte... /Atje ku kupé e
giellit tretet,/Me tokén shpuzé e lemeri,/Atje pa hallet e pa dertet, /jeton e liga ¢gmenduri.
b. té kallézuesit (emérora foljor) para subjektit veprues (kryefjalés) p.sh.:
E réndé éshté jeta!- kushdo pa druajtje ta thoté,
E nxori né breg njé té mbytur deti...
c. ténjé gjymtyre plotésuese, si p.sh. té rrethanorit:
Ve¢ me vdekjen s jam takuar kurr,
ndaj e pres nderuar né shtépi,
Pér respekt — njé gengj manar né furré,
Pér humor — njé shishe me raki.

Réndési poeti i kushton edhe pérdorimit té pyetjes retorike, pa e shpérdoruar até. Si
njé rrjedhé e pérdorimit té vecanté té fjalive pyetése, té cilat té japin pérshtypjen e ligjératés sé
drejté, p.sh. né poezité: “Inflacion né shpirt”, “Frymémarrja e lumit”, “Ligjérimi i ujkut plak”,

“Dhimbja e gurit”, “ Duke kérkuar fjalén”.

Pérmes efektit gé sjellin kéto ndértime sintaksore, si térhegja e vémendjes, si dhe térhegja
e lexuesit drejt njé reflektimi, poeti pérpiqet té pércjellé dilemat e shogérisé shqiptare té viteve
’90. Pér nga nga ndértimi gjuhésor do t&é theksonim se ato jané té tipit té€résore, pasi rrokin gjithé
strukturén e vargut, d.m.th. i referohen njésisé foljore.

Po ku ta gjesh njé shteg pér dalje, / Dhe si ¢’i lutesh Jezu Krishtit? (Ky inflacion s’ka kryq pér
falje, /Eshté inflacion i madh i shpirtit.

Natén merr frymé lumi si gjéja e gjallé,/ Gjéja e gjallé qé brigjeve e heshtur kullot,)/ Mes késaj
frymémarrjeje té rrallé./ Pse vallé ty té pagjumit té derdhet njé lot?

Po ju, té thinjur né librat e trashé, ju folklorist, kritiké, poeté e shkrimtaré./ Me honoraret gé
merrni nga bémat e mia Brenda dhe jashté,/ A nuk gélltitni mé tepér se uné mujéra vicér, dele e
gomeré ?/ Dhimbjen e brezave tané, a mund ta kérkoni ?

Heshtja ose reticensa, né kuadér t€ mesazhit implicit, radhitet me figurat e réndésishme
gjen njé pérdorim té gjeré né kété pérmbledhje, p.sh. né poezité: “Njé minuté zemérimi”, “Nga
plegéria”, “Shfajésimi i vetes”, “Njé diktaturé”, “Cmimi i vetévrasjes”, “Kolla t&¢ ka zéné”,
“Bisedé me heshtjen”, “Guri i shenjté”, “Cezmé e Radonecit”, “Peizazh me njé t€ dehur”, “Vitin
tjetér”, “Pérjetésisht”, “Poeti dhe shpirtrat”.

Dhe vértet, pérmes saj autori ka mundésuar: ndérprerjen e ligjérimit para njé fjale me
ngarkesé emocionale, mungesén e pérgjigjes né dialog, mungesén e njé fjale a shprehjeje, kur i
éshté 18né lexuesit ta marré me mend, si dhe Iénien jashté té njé fjale a shprehjeje, t€ cilat s’mund
té pérmenden.

Mos e kuptosh as hoxkén kur kéndon,/Eshté hoxha veté, apo magnetofon.../ (Madje dhe veté
peréndia/ Njé dité vdes nga pleqéria)/ Ndaj s’éshté aspak ¢udi e madhe/ Té tretesh né kéto
livadhe...

Pér ta “sendértur” realien, pér ta béré mé té prekshém realitetin poetik poeti shpesh pérdor
apostrofén.

Moj sorkadhe gafégjata, Ku té zuri nata?; ‘Psalm i ri pér tokén” ,“N& ndértesén e fatit”

Pér té shprehur gjendjen shpirtérore né varési té situatés shoqérore, poeti shpesh
shfrytézon pasthirrmén, me anén e sé cilés shpreh ndjenja té tilla si: habia, moskénagésia,
mosaprovimi. Gramtikisht, pasthirrma shfaget né té tri pozicionet e mundshme: né fillim, né mes
dhe né fund té vargut. “Inflacion né shpirt”, “Pa kuptim”, “Vdekja” “Prostituta”; “T€ gjithé

kérkojné”; “Peshqit” p.sh.: “Ah, ¢’bén, si vete burré i zoti,/ Do kemi shi a mot débore?

“Inflacion né shpirt” / E mban tavanin e ¢ar€, /Mos bjeré mbi shtratin tim.../ Ah, é&ndérr e natés
s€ marré€; Fanitur krejt pa kuptim! Ah, vdekja! C’t”i bésh! E heshtur si¢ hesht errésira!

Shpesh nga térésia e fjalisé bien disa fjalé né até ményré gé mund té kuptohet domethénia
e térésisé sé mbetur. Do té theksonim se né kété pérmbledhje vargjet ku éshté pérdorur elipsi
shfagen si fjali té paplota eliptike, pra u mungon folja képujé e kallézuesit eméror. Njé pérdorim i
tillé éshté jo vetém i kapshém nga lexuesi, por edhe mjaft i fugishém pér nga ndikimi emocional.
“Médyshjet e njeriut”, “Larg bukuris€ s€ déborés”, “Malli i poezis€”, “Zvarritje ditésh”. P.sh.:
Njeriu, () njé rob i halleve,

Njeriu, () njé peng i dertit,

Njeriu, () lugat i lagjeve

Njeriu, () bandill i sheshit...

Sivjet jam i braktisur dhe i varfér,
Se dua dimrin (') sofrabez débore.
Pemé e ullirit () mbi trupin e pages
Dhe () qetési.

Né mesin e natés

Vreshta e fjalés

Zien poezi!

Poeti Dritéro Agolli né vargjet e tij krijon renditje té fjaléve pa ndérlidhjen e tyre
gramatikore, lidhézén, gjé gé i jep ritém vargut, koncentron mendimin pérmes theksimit té disa
fjaléve, pér té cilat ai kujdeset qé té kené njé réndési té vecanté. Pér kété figuré (asindetin) do té
theksonim se lidhézat mungojné si né ndértimet gé shprehin raporte barazie:

Té diel me naté

Té ngrihesh (dhe) té vish;

Té vish nga té vish,

Fushés té mos vish,

Fusha ka ushtarg,

Futesh- i fut zjarré.

“Té diel me naté”,

ashtu edhe né ndértimet qé shprehin raporte varésie, p.sh.:

Té diel me naté

Té ngrihesh (dhe) té vish;
Té vish nga té vish,
Fushés té mos vish,
Fusha ka ushtarég,
Futesh- i fut zjarré.

Kjo vérejtje vlen edhe pér pérdorimin e polisindetit i cili shfaget me me renditjen e
lidhézave gé nga ana gramatikore, nuk jané té nevojshme: “Psalm i ri pér tokén”, “Ju desha”, “N¢&
ara pas shiut”. Lidhézat né vargjet: Ju desha dhe akoma pér ju dashuriné/ Né vatér s’e ka shuar
shpirti im/ Po s’dua t’ju léndoj, t’ju marr getésiné,/ PO s’dua t’ju mbush zemrén me trishtim.),
por edhe parafjalét (Kjo éshté e para pirje e madhe./ Me éndrra, pa shishe dhe gota./ Tek ecin té
lagur gengjat larg né livadhe./ Tek priten té shtrohen pas shiut sofrat e plota, shérbejné pér té
lidhur vargjet- pjesé fjalish.

Ndaj me bindje do té thoshim, se poeti yné kujdeset qé informacionet gqé na jep pérmes
poezisé, té kapen jo vetém pérmes paragitjes gjuhésore, semantike, por edhe pérmes elementeve
teknike té ndértimit. Pikérisht, figurat sintaksore, mbartin peshén kryesore né realizimin e
funksionit poetik.

Duke paré nga kéndvéshtrimi psikosocial, funksioni mbartés (konativ), gé lidhet me
destinarin (lexuesin), apo me até gé synon poeti té nxjerré prej tij, né rastin toné nuk realizohet
dukshém, pasi komunikimi é&shté i njéanshém. i adresuari (lexuesi) duhet té shfrytézojé pér
dekodimin rrethin e njhurive & tij.® Pra, duke depértuar te “enciklopedia e marrésit”, qé e njeh
miré problematikén e viteve 90, mund t€ themi se edhe ai ¢ ndjen se né zgrip té kohés ashtu si
poeti mund t’1 kundérvihet monotonis€, varféris€, médyshjes, déshpérimit, dobésis€ e madje veté
vdekjes.

Eshté e natyrshme té pranojmé dallimin mes intenio auctoris (géllimit té autorit), intenio
lectoris (qéllimit t& lexuesit) dhe intenio operis (qéllimit t& veprés),® por nga interpretimi gé i
béjmé kompetencés komunikative pérmes funksioneve té gjuhés, mund té themi me bindje se né
pérmbledhjen “Lypési koh&s” géllimi 1 autorit éshté g€ jo vetém t’1 trgojé, por dhe ta udhéheqé

lexuesin né njé pozité aktive, ta implikojé né zbulimin e domethénies. Kompetenca komunikative

8 T. Topalli, Gjuhési teksti, Shkodér, 2011, f. 179.
M. P. Pozzato, Semiotika e tekstit, Shblu, Tirang, 2005, f. 117.

36



déshmon pér riciklimin e modelit té poetit misionar gé pas viteve 90 nuk merr shtysé vetém
nga rrethanat jashtéletrare, por ushgehet sé brendshmi edhe prej mjeshtérisé sé tij.

Sé fundi, mund té themi se té gjitha funksionet e gjuhés gé u pérshkruan mé sipér, lidhen
me regjistrat e gjuhésoré. Né veprén né fjalé, ky aspekt déshmon ndryshorét sociologjiké, si:
klasén sociale dhe interesat e veté autorit.

“Kompetenca komunikative” né kété pérmbledhje déshmon njé pushtet t&€ padiskutueshém
té poetit, qofté pér brezin e krijuesve, qofté até té lexuesve. Misionet e médha nuk lypen, nuk
dekretohen, ato ngarkohen pérmes talentit té njémendét e njé morie rrethanash té tjera letrare e
jashtéletrare.'® Né pérsiatje té késaj thénieje do té thoshim se éshté pikérisht, ky misioni i madh
prej poeti, prej shqiptari pér Shgipériné, qé premton edhe jetégjatésiné e tij si krijues.

Dr. JONELA SPAHO

DIMENSIONI | DHEMBJES DHE | HUMANIZMIT NE UDHETIMIN POETIK TE
POETIT NDER VITE

Leximi i poezisé sé Dritéro Agollit, shkruar dhe botuar pérreth njé harku gjysméshekullor,
vazhdimisht, té jep idené e njé udhétimi té vazhdueshém, gjaté té cilit, jo vetém poeti, por edhe
lexuesi duket sikur pérjeton, né té njéjtat nivele, ndryshueshmérité e gjendjeve shpirtérore,
dhimbjet, vuajtjet, gézimet dhe brengat e krijuesit. Kjo éshté arsyeja pérse kjo poezi éshté
pélgyer dhe vazhon té pélgehet, duke u receptuar gjerésisht nga lexuesit e moshave té ndryshme,
sepse brenda universit té tij poetik gjen té gjitha etapat e jetés njerézore né dialektikén e tyre, té
pérshkruara prej njé filozofie, sa thjeshtésisht jetésore, aq edhe humane.

Kur ndjek kété rrugé té gjaté té poetit, né vazhdimési, gjithashtu, kupton se pjesé e
sendértimit té botés sé tij artistike, éshté realiteti njerézor gjithékohor. Fugia poetike e tij, pérmes
rrezatimit té brendshém vé né lévizje ¢cdo gjé, duke u pérpunuar né laboratorin e vet poetik. Né
poeziné e tij gélon njé frymémarrje epokale, njé frymémarrje njerézore, e cila mban gjallé nervin
poetik duke tendosur e ¢tendosur vargun, né varési té dramacitetit gé pérjeton subjekti lirik i
poezise sé tij.

Nése krahasojmé poezité e véllimit t& paré€, “Né rrugé dola” me até té€ fundit, “Fletorka e
mesnatés”, shohim njé poet dimensioni kryesor i té cilit &shté humanizmi, dashuria pér njeriun,
njé poet i cili nuk i ndryshon strukturat e vargut sa heré ndryshojné stilet poetike, por ruan
gjithnjé individualitetin e vet té papérséritshém, té tipizuar nga thjeshtéia, harmonia dhe
muzikaliteti i vargut e pér mé tepér nga brendia emocionale, e cila, pavarésisht nga ndérrimet e
sistemeve, né thelb reket té jeté vetvetja. Kétu nuk éshté fjala vetém pér probleme qé kané té
béjné mé historing, me ideologjiné, me metamorfozat politike, por béhet fjalé pér até poezi e cila
e specifikon dukshém poetin né dimensionin kryesor té tij, poezi e cila ka té b&jé me njeriun si
mikrokozmos, me shqgetésimet dhe brengat e tij té pérditshme, me castet e shkurtra, apo me
intervalet e gjata njerézore, kur shpirti i njeriut ndricohet, hapet drejt sé vértetés, ndaj té pathénés,
ndaj té bukurés, ndaj dashurisé, madje dhe ndaj vdekjes.

Duke e ndjekur poeziné e tij népér kohé, shpesh té ndodh qé té hasésh njé poet té

trishtuar, té vetmuar, ndonjéheré té lodhur, por asnjéheré té mposhtur, sepse né té gjitha rastet ai

kérkon njé dalje drejt njé shtegu qé ai e di se diku ekziston, njé shteg népérmjet té cilit ai kérkon
té vendosé njé balancé midis shpirtit poetik dhe shpirtit njerézor né pérgjithési, njé harmoni té
individit me botén ku jeton. Bukuria e késaj poezie géndron né bukuriné mitike té shpirtit dhe né
fuginé e urtésisé, e cila vjen si rezultat i dialogimit té gjaté me vetveten:

“Uné jam prej kohésh pelegrin, / Shtegtar i karvanit té humbur, / Dhe bart né kurriz njé premtim,
/ Té dhéné né hirin e gjyshérve té mundur”.

Ky pelegrin ka kohé gé udhéton, u bé gjysmé shekulli gé udhétimi i tij vazhdon drejt
finales, drejt premtimit, drejt drités, atje ku fjala poetike arrin té japé kumtin mé té vérteté té
kohérave. Né kété udhétim, népér vite, népér kohéra té turbullta, té diellta apo me mjegull, poeti
ecén si njé pelegrin duke duruar mundimin e torturueshém deri né améshim, pér té ndricuar veten
dhe té tjerét, sepse vetém njé poet e di se pa ndricuar dhe shenjtéruar veten, nuk mund te ndri¢osh
e shenjtérosh té tjerét. Nése poetéve ju ngarkohet shpétimi i botés, ndoshta atéhere bota éshté
vértet e shpétuar. Poetét mund té shpétojné botén. E para ishte fjala qé krijoi botén, e para éshté
fjala ne poezi pér t’i dhéné frymé dhe sendeve dhe druréve dhe tokeés.

D. Agolli e sheh veten dhe té tjerét né dualitetin e pérjetshém njerézor; e sheh njeriun si
éngjéll dhe si djall, si Judé dhe si Krisht, si drité dhe errésiré, si human dhe gjakatar dhe arrin né
pérfundimin se kéto shtresime té kundérta, né luftén e tyre té pérjetéshme, me triumfe e disfata té
pjesshme, krijojné njeriun e vérteté: “Hesht né prehje, rend né lodhje, / Njérin ndreq e tjetrin
prish, / Kur mbledh lule dua rrodhe, / guvé e jetés Judé e Krisht”. Népér kété dualitet udhéton
njeriu duke shkuar drejt vdekjes: “Kalojmé njé shteg, kapércejmé njé prag, / ¢do dité udhétojmé
e vdesim nga pak”. Késhtu, dy metaforat e tij mé té pélgyera, me té cilat ai pérfton njé simbiozé
poetike, jané jeta dhe vdekja, qé ai preferon t’i quajé udhétimi dhe vdekja. Udhétimi pér té éshté
ményré e genésisé individuale dhe kolektive, ményré e pérsosjes dhe formimit té njeriut. Cdo gjé
né poeziné e tij éshté né lévizje. Kjo poezi mund té konceptohet si afresk i gjallé prej té cilit, pasi
e mbaron sé sodituri, té krijohet ndjesia e lévizjes. Atje nuk jané vetém reté gé shtegétojné, dielli
gé fshihet pas malit né peréndim, zogjté gé nisen né fluturim, stinét gé i 1éné vendin njéra -
tjetrés, débora qé i 1€ vendin blerimit, por né poeziné e tij jané né njé udhétim té pérjetshém
mendimi, ndjenja dhe e bukura. Ky udhétim gé nis prej vetvetes dhe mé pas universalizohet si
udhétim i krejt jetés, deri té vdekja, ngérthen né vetvete njé mal simbiozash gé shogérojné dhe i
japin kuptim késaj lévizje. Me udhétimin ai lidh pritjen mallin, shpresén, zhgénjimin, gézimin,

vuajtjen, dhimbjen, etj. Edhe vdekjen ai e quan njé udhétim, njé largim drejt njé hapésire dhe

kohe tjetér, gé ndryshojné nga realja, po gé shpesh autori, me sensin e tij t€ humorit té
pérhershém, rreket ta kthejé n€ njé pérmasé reale dhe t’i japé dimensione si ato t€ botés njerézore.

Bashké me njeriun udhéton dhe koha, ndaj uni i tij poetik shpesh té jep idené e tagjicitetit,
kur ai sheh veten “pelegrin té vonuar” dhe “lypés té kohés”. Né té dyja rastet subjekti lirik éshté
fatkeq, sepse e ka té véshtiré té gjejé udhén dhe kohén, kur jeta nuk i premton dhe shumé, por
shpresa €shté ajo q€ ngrihet e fugishme pér t€ sfiduar pengesat dhe pér t’i ndriguar rrugén. Né
labirintin e ngatérruar té jetés ka shumé dhimbje, por “megjithaté nuk éshté e kege jeta”, madje
miré do té ishte té mos kishte dhe naté, se jeta natén i pérngjan njé fluture gé djeg veten rreth
Ilambés, pa kuptim. Poeti mendon se dhimbja e fisnikéron njeriun. Pérvojat e dhimshme dhe
pérballimi dinjitoz i tyre vetém se e fisnikérojné njeriun prandaj ai kumton me pérvojén e génies
sé ndjeshme njerézore: “Kur njeriu nuk ndien as mall, / As brengé, as dhimbje, / Nuk ndien as
gaz, as hidhérim, as shpresé, / Njé gjé ju them me ndershméri dhe bindje, / Léreni té vdesé”. Ky
éshté pranimi mé i singerté dhe mé i bukur i jetés, sepse jeta e tillé éshté krijuar dhe e tillé do té
vazhdojé, gé njeriu pérmes pérvojash té ndryshme shpirtérore té formojé relievin e tij shpirtéror,
sepse dhimbja dhe vuajtja jané daltat qé gdhendin portretin moral té tij.

Duke lexuar me éndje keté poezi té patjetérsueshme dhe origjinale, sendérton cast pas
casti njé mozaik té brishté dhe té bukur, gé nuk éshté gjé tjetér vecse mozaiku i dhimbjes dhe
vuajtjes njerézore, i dhimbjes individuale dhe universale, gé e ndjek njeriun gé prej lindjes deri né
vdekje: “Gjithmoné mé bren né shpirt trishtimi”, shprehet né njé cast té jetés sé veté poeti,
atéhere kur pérvoja e pakontestueshme njerézore dhe jetésore ka treguar se sa i gjaté éshté
mjerimi né jetén e shkurtér. E né kété jeté té shkurtér njeriu pérshfaget mé té gjitha dualitetet e
veta, dilemat, mékatet dhe shfagjet e turbullta té natyrés njerézore, duke u béré “ujk me thonj té
gjaté né jetén e shkutér”. Po kush e shkakton dhimbjen né jeté sipas poetit? Dhimbja éshté kudo
Si pjesé e pandaré e jeté njerézore, dhimbja mund té shkaktohet dhe prej gjérave té thjeshta, té
réndomta, atyre gé lidhen mé pérditshmériné toné si: ankimet e paprera gé pérbéjné ritmin
monoton té jetés, dhimbja kur sheh njé gen té braktisur apo njé zog té vetmuar né degeé etj., ashtu
si¢ mund té krijohet ajo dhimbja e madhe prej gjérave kardinale né jeté si humbja e bukurisé apo
zvenitja e saj, prej shémtisé gé servir realiteti i hidhur, prej celulave gri gé vdesin ¢do dité e ne
nuk mund t’i shohim, prej ditéve t€ djegura mé kot: "Ah sa dité kam djegur té ngrohesha, /
mérzitur prej ngricave” etj. Poeti vajton si pelegrin i munduar gé i kané ngatérruar udhén pér té

arritur karvanin (udhétar né vendin e shpresés sé thyer), i trishtuar pér miqté e remé “gé

shtireshin si éngjéj té dashur”, pér éndrrat e prera, fémijét gé jané larg rrugéve té botés. Plegéria
gé troket né deré dhe nuk vjen pér miré etj, prandaj ai ndjen né retrospektivén gé i bén shpesh
jetés se: “jam tharé né hijen e trishtimit”. Por, né két€ pashpresméri vezullon njé drit€, njé
mendim, njé sinjal ose njé shpresé e vagélluar se ndoshta gjithcka mund té ribéhet edhe njéheré.
Eshté ndoshta kujtimi i gjérave té dashura dhe té bukura né jeté, gé Iéné pas njé vazhdé té
shndritshme dhe né kété dominim trishtimi na kujtojné “zjarret qé digjen e tymojné né
gérmadhat e shpirtit té djeshém”.

Nése pérgéndrohemi te shprehja e dhimbjes dhe trishtimit njerézor né poeziné e Agollit,
ai gé té bie né sy éshté jo vetém zgjerimi, por edhe evoluimi i motiveve té trishtimit dhe
dhimbjes. N¢& poezit€ e hershme té poetit, para viteve *90, shkaku i trishtimit 1éviz brenda njé
garku mé té kufizuar dhe kjo pér disa arsye gé vinin jo vetém prej pengesave té cenzurés sé
kohés, pér té shmanguar shfagjet dekadente té ekzistencializmit dhe trishtimit né poezi, por dhe
prej moshés sé poetit, e cila duke géne mé e re, mé vitale, ofronte mé pak trishtim. Trishtimi né
kéto poezi éshté i lehté né dukje, por brenda vargjeve ndjen dimensionin human té génies, e cila
trishtohet pér dashuriné e humur, pér raportet e tij me ndjenjén e dashurisé (I pérndjekuri i
dashurisé), pér shtépiné e dikurshme né té cilén sot nuk éshté mé dhe njé drité e ndezur i kujton
se aty jeta vazhdon etj.

Né poezité ¢ véllimeve para viteve *90, autori duket se i ka shpallur lufté armikut mé t&é
madh té njeriut, plegérisé, e cila vjen ngadalé, pa u kuptuar dhe té rrémben dité pér dité, por
autori me notat e njé humori té kéndshém duket sikur e shpérfill dhe e tall até: “S’trembem nga
kjo shtrige, / Ciften do ta mbush sérish me vargje, / Le té shtiret gjoja se s ka friké, / Jam betuar
s’do ta le né page”. Ndérsa né poezité e mévonshme, ai vazhdon té mbajé té njéjtin géndrim stoik
ndaj pleqgérisé, duke e pranuar até si njé ligj njerézor dhe universal dhe duke anatemuar té kégijat
e saj. Por, e réndésishme, sipas tij, éshté gé njeriu té jeté i denjé edhe né vdekje, sepse edhe
vdekja éshté dituri, ashtu si dhe veté jeta: “Tani mé duhet té mésoj edhe shkopin miré, / Pér t'u
mbéshtetur kur té dal né méngjes, / Pastaj mé pret njé mésim pak mé i véshtiré, / Té mésoj dhe té
vdes”.

Poeti vazhdon i paepur té ndjejé vitalitetin né shpirtin e tij e té thérrasé me forcé “jam njé
kémbanore me kémbané”. Mesazhi éshté: jam i gjallé pér té kumbuar dashuriné njerézore pérmes
vargjeve té mija. Ai deklaron se pavarésisht moshés dhe viteve, pavarésisht lotit té pa zé gé i

zbret tinéz né fage, fugia e fjalés poetike té tij arrin té pércjellé mesazhe dhe kumte universale,

pér té tjerét. Ai e sheh vdekjen me doza humori, si njé dicka e pashmangshme para sé cilés njeriu
éshté i pafugishém, dhe si né pérrallat e lashta popullore kérkon ta béjé até té natyrshme si njé
bashkéudhétare té njeriut, si nje element té cilin njeriu edhe mund ta sfidojé edhe mund ta tallé.
Vdekja pér Agollin nuk éshté humbje e pazévendésueshme, sepse e pranishme éshté dhe
pérjetésia: "Po kur té jesh mérzitur shumé, / Né raft té librave kérkomé, / Atje i fshehur do té jem
uné né ndonjé raft a ndonjé shkronjé”, 1 drejtohet ai njeriut té afért, duke dashur té japé kumtin
se dhe né vdekje poeti éshté i gjall&, se dhe né vdekje ai ngre njé uré pér té lidhur dy brigje, njé
drité pér té ndricuar natén e errét, njé varké pér té shpétuar botén si Noeja biblik.

“O zot kur fund t’i japésh botés, / Provomé e mua sa mé shpejt, / Po ngrita varkén si té Noes, /
Gjeni mbi Noen jam vértet”.

Mjafton ky varg pér té ndriguar rrugén ku ka ecur njé poet, géllimin dhe misionin gé ka
marré pérsipér té kryejé dhe qé mé miré se kurré e ka kuptuar né zenitin e jetés sé veté. Ndaj me
té drejté ai mund té cilésohet si shkrimtar i pérmasave té médha, shkrimtar i dhimbjes dhe i
filozofisé jetésore e sidomos asaj shqiptare. Njé njeri gé kérkon rivalizim dhe me shpétuesit
bibliké té botés.

Pérmes udhétimit shpirtéror té poetit té pranishme shpesh jané kujtimet, té cilat edhe pse e
béjne melankolik, i krijojné ndjesi té émbla dhe té bukura. Diku njé burré i pjekur ecén né
rrugicén e shkollés dhe kérkon me mall shogen e bangés, me fjongon e gjelbér gé tani s’éshté mé.
Fjongoja e gjebér e fémijérisé éshté filli gé lidh njé nga njé kujtimet e njé burri né moshé té
pjekur: “Sa ujé ka shkuar nga malet né det, / Kujton se njé fjongo e gjelbér té pret? . Diku tjetér,
kujtimi népérmjet éndrrés e con te ndjenja e kaluar, te ndjenja e bukur gé nuk éshté mé. Kujtimi
éshté i bukur, por kujtimi éshté dhe dhimbje kur krahason kohrat dhe, me sa duket, kjo pérbén
dhimbjen mé té madhe té poetit: “Pastaj né pasqyrén kristal njé fytyré, / E vyshkur me rrudha
shumé, / Dy loté prej plaku me flokét me lyré, / Dhe ky isha uné...” E dhimbshme éshté koha qé
ikén, por nése njeriu ka jetuar me nder dhe dinjitet dhe 1€ pas njé emér té miré, atéhere géllimi i
jetés éshté realizuar: “Kam jetuar ngaheré me nder, / Dhe dorén kurrkujt s ia kam shtriré, / Téré
jetén kam pasur njé defter, / Dhe né té kam shkruar fjalén e miré”.

Kjo éshté finalja e jetés sé poetit, e artit té tij, gé edhe pérmes vuajtjeve, dhimbjeve dhe
déshpérimeve me té cilat na sprovon jeta, ashtu dhe pérmes gézimeve qé ajo na dérgon, té arrijé
té mbetet mbi té€ gjitha njeri dhe fjalés sé tij t’i japé€ fuqi mitike, pér t€ pércjellé pérheré mes

njerézve “Humanizmin”.

Pérmes dhimbjes letrare gé arriti té€ shprehé, Dritéro Agolli, ne kemi mundur té kuptojmé
vlerén e mahnitshme té gjuhés, finesat e saj t€ brendshme g€ vetém njé mjeshtér i fjalés mund t’i
béjé té ditur. Pér kété arsye poezia e tij do té jeté vazhdimisht e receptueshme gjerésisht, sepse
cdo genie humane gjen brenda saj filozofiné e jetés, shpalosur kaq bukur pérmes vargut té
mrekullueshém poetik.

Dr. KOCI PETRITI

MAGJISTAR | FJALES POETIKE

Dritéro Agolli éshté magjistar i fjalés poetike. Poezia e tij &shté e nivelit té poetéve gé ka
pérkthyer, vecanérisht e poetéve rusé gqé dhe heré-heré i ka dritérorizuar, sikundér edhe éshté
ndikuar me Bagrickin, Eseninin etj.

Asnjéri prej poetéve tané, né historiné e letérsisé shqipe, nuk e ka shfaqur veten né harkun
e vet poetik, né moshén qé ka sot D.Agolli, me kété ndjeshméri liriku, me kété freski dhe forcé
jetésore vargu, me kété thjeshtési monologimi, me kété sens filozofimi, origjinaliteti dhe
identiteti, shenjé kjo e vitalitetit gé nuk shteret.

Véllimet “Pelegrini i vonuar”, "Lypési i kohés”, ”Vjen njeriu i ¢uditshém né jeté”, jané
krijime t€ asaj periudhe, q€ €shté quajtur "mosha e dyté e poetit”.

Kur pér Martin Camajn kam théné: “Poezia kalon népér moshén e poetit. Kufijté mes
féminisé dhe rinisé nuk dallohen. Kufijté mes rinisé dhe burrérimit nuk kané sinor. Burréria
brenda pleqgérisé vjen si mbasditja e tretur né muzg e pastaj e muzgut né naté” — kété kam patur
parasysh edhe pér poeté té tjeré.

Ndérsa pér Dritéro Agollin mund té flitet ndryshe. Tre librat gé pérmendém jané libra qé,
si¢ rréfehet ai veté, “japin lévizjet dhe lékundjet e njé pérmbysjeje t€ madhe shogérore e njé
botkuptimi dhe psikologjie, e njé kontakti me rrjetin elektrik, nga del njé shkreptimé e cila
pércéllon trupin dhe fytyrén e poetit”. Kjo krijimtari e pas Néntédhjetés riafirmon dhe
ridimensionon poetin, i cili sa mé tepér moshohet, ag mé shumé sensibilizon plisin dhe barin,
gurin dhe drurin, plepin dhe gershing, giellin dhe tokén, udhén dhe bulevardin, kafshét dhe
insektet, lulet dhe zogjté. Té gjitha kéto i rimerr me njé ndjeshméri té re pér té shprehur mallin
dhe trishtimin, éndérrimin dhe zhgénjimin, castin dhe pérjetésing, pérvojén dhe mencuring,
njeriun gé e ka himnizuar jetén me ngjyra euforike té njé entusiazmi revolucionar dhe té
zhgénjyerin e té tjetérsuarin e tanishém, gé e zhbiron realisht até deri né dhimbje, deri né
skajshmériné tronditése té vetvetes qé po plegéron. Pér té kuptuar thelbin e kétij libri mjafton té
marrésh vjershén “Tharja”.

Eshté nga ato vjersha gé mund té té kalojé pa u véné re, ashtu si¢ mund ta bésh piké

referimi té poezisé sé thjeshtésisé malléngjyese dhe tronditése .

Uné jam tharé si trari né hijen e murit,
Jam tharé né hijen e trishtimit,
Por do té kthehem tek ti kur té ngrihesh prej gjumit,

| raskapitur krejt prej mundimit.

E di, asgjé s ke ¢ 'té bésh, tani jam i tharé,

Njé pemé e xhveshur prej gjelbérimit,

Megjithaté pak nga léngu yt kam pér té marré,

Uné, ky tra i tharé nén murin e trishtimit.

Kemi folur me fjalé té zhurmshme dhe kemi béré poeziné e zhurmshme. Ajo u kthye né
vetétharje té poezisé sé vérteté, né sterilitet. Po ja, pérmes kétij asgjésimi dhe shkretimi té
vjershérisé sterile dhe bértitése, ku ngrihet, si bari i ri mbas kositjes, poezia e “moshés sé dyté”, si
“Tharja”.

Dru i gjelbér, dru i zhveshur prej gjelbérimit, dru i tharé nén hijen e murit té trishtimit.
Katér heré né tet€ vargje theksohet “tharja”. Vini re hapésirén jetésore dhe figurative, sfondin
dramatik dhe interpretimin emocional qé merr krijimi i pércjellé nga dy vargjet e fundit :

Megjithaté pak nga léngu yt kam pér té marrg,

Uné, ky tra i tharé nén murin e trishtimit.

Dhe po t’1 biesh pas késaj pércjelljeje, shkon te vargjet e vjershés “Letér”:

Cdo naté té shtrihesh né té njéjtin shtrat,

Dyzet vjet té njéjtin varr e té njéjtin fat.

Poeti, ky tra i tharé né murin e trishtimit, mbasi ka bértitur tek vjersha “Mos ma kujto”,
“mbéshtetur pas murit me zemér té vraré, me duar té lidhura...né ¢aste té hidhura”, shkon pastaj
tek i zhgénjyeri nga miqté, q€ shtireshin éngjéj té dashur, shkon te poezia “Trishtimi”dhe
monologon téré natén:

Ku vete s’e di, ve¢ s’dua té kthehem

Sérishmi né rrenat e jetés,

Diku né njé skaj té largét do prehem

Me gafén e futur né jakén gri té xhaketés.

Né ¢do krijim né pak vargje &shté njeriu qé nuk fle dot, q€ s’ka me cilin t€ gdhihet e natés

i fshihet, njeriu gé befasisht e fare thjesht, me po até varg qé i ka kénduar njé casti sublim, i

kéndon edhe tryezés. E né kété rast, té ngjan se ka pérballé Bérnsin gé e ka pérkthyer dhe Bérnsi
po ia bén “Bromp” me pérkthimin e Lasgush Poradecit: Ja shishja dhe njé mik dhe pi /...Shijoje
grimén o njeri, / shijoje para se té vdesésh / se kokéforta lumturi / nuk vjen gjithnjé kur ta
thérresésh...

E Ky poet shqiptar, duke pérpjekur gotén me poetin skocez, thérret:

Ta béjmé botén krejt pérshesh / té dalé e ku té dalé...

Pastaj: Té derdhemi né triméri / té dalé e ku té dalé / se trimériné gjer tani / e patém pak
té rrallé...

Dhe daullet gé legjendarizuan trimériné heshtin. Skematizmi pésoi plasaritje. Ndryshe nuk
do té vinte me kété nur singeriteti vargu: Dua dhe pres njé dité / té nisé ¢do gjé nga fillimi...

Dritéro Agolli ka aftésiné qé t’i japé jeté, ta animizojé deri né befasi sendin. Edhe nga
gepa nxjerr poezi, nga zhuzhaku e bubuzheli dhe nga sendet e njé njeriu té vdekur vetmuar. E nga
shembje kishash shembésit mékatar i kélthet: Mosni, or njeréz / se guri do té jeté mé i réndé / kur
kishat t’i ngrini sérishmi...

Befasohesh me vjershén “U rrahén pleqt€”. A na shkon ndérmend té rrihen pleqté?
Fémijét po. Rivalét doemos. E graté patjetér. Ja, edhe pleqté.

Kéto vjersha té kapitullit “ Malli dhe trishtimi *“ jané larg euforisé dhe lustrés. Né vjershén
“Duke vajtuar” autori vetérréfehet: Mé fal, o vend i bekuar / ndaj teje dhe uné / fajin s’e kam aqé
té pakét...

Alternativé interpretimi pér tekstin “Rapsodi”

Tani le té ndértojmé njé alternativé interpretimi té tekstit "Rapsodi”. Fjala, e cila na jep
mundési té ndértojmé njé tekst paralel, &shté leksema ""hejbe™, (mbushe dy hejbe me kéngé
labe....). Q& kétej nis imazhi i shtegtimit, i udhétimit té kéngés nga visi né vis, nga koha né kohé,
nga brezi né brez. Kjo fjalé, sado e njé pérdorimi "bukoliko-gjeorgjik", éshté po ag moderne dhe
figurativisht i pérgjigjet thénies sé njé teoricieni té tekstit poetik, se fjala e poezisé moderne éshté
njé kuti e Pandorés, ku éshté mbyllur virtuoziteti i gjuhés.

E gjithé poezia né fjalé i nénshtrohet diktatit t€ késaj fjale-kyc. Hejbeté jané valixhja
tradicionale e shtegtarit katundar gé shkon né gytet, e kurbetgiut gé shkon pas karvanit. Kénga né
kété rast éshté léndézuar. Duke ndjekur udhén qé té dikton figura-hejbe mbushur me kéngg, i
gjithé procesi i shtegtimit té kéngés nga visi né vis, nga brezi né brez, nga koha né kohé, kalon

nga abstragimi né Iéndézim, nga léndézimi né shpirtézim, nga shpirtézimi né personifikim.

Kénga-emér abstrakt béhet 1éndé konkrete, send i véné né hejbe. Sendi shpirtézohet,
metaforizohet. Dhe kéngét bien eré plumb e eré predhé, eré prush dhe eré brengé, eré dushk e
luleshqerré.

Né syté tané shpaloset njé peisazh i pérfytyruar jete e lufte. Metafora e kéngés shtegton
népér njé reliev cuké mé cuké dhe mbi malet e pérpjeté, mardhur bore e djegur vape. Foljet e
vjershés pércjellin kété imazh veprimi e relievi népér té cilin udhéton shtegtari: i mbushe, i more,
I zbraze, i pércolle deri né personifikimin "“shkoni, bija, merrni viset”. Kéngét kan€ marré
bekimin si njé bijé, gé pércillet larg e larg mérguar, shtaté male kaptuar. Jemi gjithnjé nén fokusin
e njé fjale qé krijon imazhe. Pérséritja tri heré e fjalés "hejbe™ e thekson pozitén kyc té saj né kété
tekst. Késhtu kemi arsye ta lidhim kété procesion shtegtimi edhe me realitete té tjera, si
transmetim tradite, si shtresim kulturor té Palimpsestit kulturor popullor e mé gjeré, duke e lidhur
me shtegtimin e eposeve Procedimi i pércjelljes sé kéngés, i pércjelljes sé kumtit té brezit né
sosje tek brezi qé kéndellet, ka té béjé me natyrén bartése e pércjellése té fjalés shqipe, si¢
sugjeron edhe poezia “Fjala” e Camajt:

Né fjalé sqarohen qgiell e dhe bashké,

Ajo éshté njé strajcé e né té mundemi

me barté stinét e motit akull e zjarrm.

Pércillet kumti i kéngés, i fjalés (te njé autor népérmjet leksemés “hejbe”, tek tjetri
népérmjet leksemés “strajcé”).

Vite mé paré, kur poema “Néné Shqipéri” botohej né njéqindmijé kopje, komentohej e i
mésoheshin vargjet pérmendésh népér shkolla e universitete; uné, pavarésisht pompozitetit dhe
ashkut propagandistik, gé kumtonin e pércillnin prej saj; né komentet e detyruara programore,
ndalesha te “kémbét e zmadhuara nga ecja e mundimi”.

Nése thamé qgé fjala bérthamé te “Rapsodi” éshté fjala “hejbe”, tek poema ‘“Néné
Shqipéri” kemi pasazhin “kémbét gé u zmadhuan nga ecja e mundimi”. Ky varg na pércjell
“népér shtigjet e shekujve”. Imazhi 1 udhés, 1 shtegtimit nén pasazhin “me kémbét qé u
zmadhuan” na ¢on tek pasazhi i nj€ shtegtimi historik:

Vinte Ai...

mbi vithet e kalit té bardhé réndonte nata e Mesjetés,

mbi jelet e kalit té bardhe binte méngjezi i Rilindjes

mbi trokun e kalit té bardhé kushtronte zéri i trumbetés...

Pastaj né rrjedhén e kéngéve té poemés, nén kété trok e kushtrim trumpete: dilte Naimi,
shfrynte Rrapo Hekali, mes Myzeqesé ecte karroca, me Plakun e Vlorés, sulej Selami, Parisit ecte
Avniu, vinte Bajrami (Curri) shtigjeve zéné prej ortekéve, xhubleta dhe fustanella e nénés
Shqipéri vértitej népér skenat tragjike né amfiteatrin e madh té Ballkanit. Dhe vazhdohet me
kémbét e gjakosura népér baltrat e kuge té Mokrés e majén e Shkélzenit, gjer vijmé te vargu
“Capitej Shqgipéria nga lufta né puné, nga gjaku né djersé nga djersa né ofensivé...po ngjitej né
mal socializmi...Dhe poeti i bie vendit pash mé pash...le emrin rinor né urat e Shkumbinit, I&
emrin né digat e médha té Drinit...”

Kjo lévizje foljore e fjalés poetike: “me kémbét gqé u zmadhuan nga ecja e mundimi, gé
capiten, ngjiten”, vé né€ lévizje gjithé figuracionin e poemés.

Dhe kjo béhet vlera kryesore poetike e saj.

—_—

Kur kam shkruar pér “Similitudén e Drinit” argumentoj si e shndérruan até né figuré
poetike Gavril Dara, Lasgushi, Mjeda, Martin Camaj, Ali Podrimja. Kam shénuar edhe Vehbi
Skénderin, Anton Paplekén, Azem Shkrelin, Agim Vincén, Agron Tufén etj.. Te Drini i poezisé
sé Vehbi Skénderit duhej té isha ndalur mé tepér. Ai e ka pérjetuar até, jo si sodités, por si
protagonist sizifian.

Ndérsa Agolli Drinin dhe Devollin e ka konfiguruar nga kéndvéshtrimi triumfalist.

(“Lé emrin né digat e médha té Drinit” dhe “Po Devoll, i tillé genkam uné,..Brenda késaj balte,
pérmbi lumé...uné devolliu i pagjumé, gjeta vargjet gjeta poezing.”).

Késhtu pér t’iu rikthyer konfigurimit t& Drinit (te Dritéroi Drinit dhe Devollit) mund té béj
kété karakterizim, gé lidhet me idepasionin e ¢do poeti madhor:

| pari, Dara i Ri, e konfiguron Drinin né funksion té njé skene lufte: kalorésit e
Skénderbeut ¢ajné mes hordhive osmane, “ashtu si Drini i Zi né dimér gé kalon pérmes ligenit”.

| dyti, Lasgushi, né funksion té njé simboli gjeografik shqgiptar gé shenjézon kalimin
mespérmes né Shqipéri e g€ “shpreh dhimbjen pér ndarjen e pér bashkimin e dheut té
shqiptaréve”.

| treti, Mjeda, né funksion té skenave té luftrave triumfuese té iliréve kundér ushtrive
greke dhe té luftrave té iliréve kundér romakéve. Similituda me vérshimin drinor éshté vérshimi

ilir pérball€ “leprave t'Greqis”, et].

| katérti, Camaj e ka né funksion té shqiptarit, qé rri njé shekull vetmi, nén hijen e korbit
té zi e né funksion t€ dy vetmitaréve bibliké: t€ burrit kétej Drinit e gruas andej Drinit, “burrit té
vramé vetmie e gruas picak né terr, qé lyp burré e kallen pishat flaké”.

| pesti, Podrimja, né funksion té etnisé, tragjikés dhe géndresés sé Kosovés. Emblemén e
Drinit Ali Podrimja e ka edhe né mbiemér edhe né poezi dhe e finalizon me vargun: “Nyje t’i lidh
Dri e Jon rreth Dheut”.

| gjashti,Vehbi Skénderi, Drinin e ka né funksion té lashtésisé, (i vjetér je ti Drin, aq sa
kjo boté,/ buron nga Mali i Thaté,/ buron nga dherat e begata t¢ Kosovés.) E ka edhe né
funksion té “t€ pérbalturit”, qé “Zeusi” e ka detyruar t€ ngjité e t&é zbres€ blloge betoni e turbina
dhe ai, jo vetém i mbart mundimshém ato si Sizifi, por edhe i thur kéngé entuziaste kétij kalvari.

Ndérsa i1 shtati, Agolli Drinin dhe vecanérisht Devollin e ka konfiguruar nén
kéndvéshtrimin triumfalist.

Késhtu, né kontinuitetin intertekstual, me shembujt e similitudés sé Drinit né poeziné
kombétare, Dara i Ri éshté Adami i késaj similitude, Lasgushi emblematiku, Mjeda superiori,
Camaj zotéruesi, Podrimja finalizuesi,Vehbi Skénderi sizifiani dhe Agolli triumfalisti komunist.

Njé ndér vjershat e bukura té Agollit €shté “Frymémarrja e lumit”:

Natén i shtriré merr frymé lumi,

brigjet e ndiejné frymémarrjen e tij,

e ndien edhe ti i pagjumi,

e ndien dhe vajza jote e réné né dashuri...

Prof. as. dr. DHIMITRI BELLO, Dr. RAQI BELLO

VEPRA E DRITERO AGOLLIT NE BULLGARI

Robert Elsie né parathénien e librit té studiueses sé mirénjohur bullgare, Rusana Bejleri,
kushtuar letérsisé shqipe, shprehet:

“Gjaté shekullit XX popujt e Ballkanit mé shumé kané jetuar afér njeri- tjetrit, sesa
bashké. Shekulli i XXI do jeté rrénjésisht i ndryshém. Popujt e Evropés Juglindore, ashtu si pjesa
tjetér e kontinentit, mésohen té jetojné si njé familje né shtépiné e pérbashkét evropiane, dhe
vuajtjet e sé shkuarés shumé shpejt do té zhyten né kujtesé.

Duhet theksuar, gé sot kéta popuj, edhe pse fqinjé prej shekujsh nuk njihen miré
reciprokisht. Mund té quhet edhe simbolik fakti, qé jo shumé larg né kohé, qé té fluturoje nga
njéri vend né tjetrin, ishte e domosdoshme gé té kalohej transit népérmjet aeroporteve té Vjenés,
Romés ose Cyrihut™*!

Gjithsesi, veté marrédhéniet kulturore té popullit shqiptar dhe atij bullgar kané tradita té
hershme. Ato datojné gé prej kohéve té lashta dhe gjithnjé kané gené dhe vazhdojné té jené né
nivel dhe pa paragjykime, model i njé bashképunimi t€ miré né “Ballkanin e trazuar”. T¢ dy
popujt kané jetuar shekuj me radhé prané njéri-tjetrit, né udhékrygin e quajtur Gadishulli
Ballkanik dhe kané shumé gjéra té pérbashkéta né doke, zakone, folklor, tradité dhe kulturé. Né
kohén e lévizjes sé madhe té popullit shqiptar pér pavarési, shumé intelektualé, poeté dhe
shkrimtaré patrioté té Rilindjes Kombétare shqiptare, jetuan dhe punuan né Bullgari. Sofja, ku u
themelua shoqgéria “Dé&shira”, u kthye né njé nga gendrat mé t€ réndésishme té kohés pér botimin
e librave dhe gazetave né gjuhén shqipe, gendér e veprimtarisé kulturore e politike, me ndikim té
madh né trojet etnike té shqiptaréve. Aktivistét e shogérive patriotike té Rilindjes, té Stambollit
dhe Bukureshtit, kalonin népérmjet Sofjes pér té shkuar né tokat e pushtuara shqiptare, si qyteti
gé kishte lidhje té drejtpérdrejté me to. Nuk ka rilindés shqiptar gé té mos e keté vizituar Sofjen.
Atje ka géndruar Petro Nini Luarasi, Lumo Skéndo, Shahin Kolonja, Bajo dhe Cerciz Topulli,
Mihal Grameno, Fan S. Noli etj. Né Sofje, né shtypshkronjén “Mrothtésia”, filluan t&€ botohen njé
numér i konsiderueshém gazetash dhe revistash, midis té ciléve njé rol té vecanté luajti gazeta

“Drita”, njé nga gazetat mé t€ mira pér kohén né gjuhén shqipe. Pavarésisht problematikés

Y Beiinepw, P., Arbanckama numepamypa kamo oznedano na Hapoonama Oyuiesnocm, Sofje, 2009, f. 7.

patriotike gé trajtonte kjo gazeté, né faget e saj gjetén vend edhe artikuj t&€ ndryshém publicistiké
dhe gjini té reja letrare. Kétu dalin né drité edhe disa prej veprave té Naimit, Samiut, Mi’that
Frashérit (Lumo Skéndo), Spiro Dines etj. Disa prej kétyre veprave, té pérkthyera edhe né
bullgarisht, pérbéjné dhe pérkthimet e para té letérsisé shqiptare né gjuhén bullgare. E tillé éshté
drama “Besa” (né bullg. Jaoenama oyma) e S. Frashérit, gé éshté véné dhe né skenén e cirk-
teatrit “Bullgaria” t& asaj kohe'.

Sot, gé pas Luftés sé Dyté Botérore, Bullgaria pérséri u shfaq si njé gendér e réndésishme
pér albanologjiné. Por, késaj radhe interesi pér céshtjet qé kané té béjné me Shqipériné dhe
shqiptarét, pér gjuhén, kulturén dhe letérsiné e tyre, jané veté bullgarét. Shumé studenté gé
mésuan gjuhén shqipe, u béné specialistét e paré bullgaré, té cilét u afirmuan né fusha té
ndryshme. Disa nga kéta filluan té merren edhe me pérkthime, kryesisht nga fusha e letérsisé
artistike. Né Bullgari pérkthimet e letérsisé shqiptare fillojné nga vitet ‘60 té shekullit té kaluar
dhe vazhdojné edhe sot. Interesi pér t’u njohur me njéri- tjetrin gjen shprehjen e vet konkrete né
Bullgari, me pérkthimet gé jané béré dhe vazhdojné té béhen veprave mé té réndésishme té
letérsisé shqiptare. Pavarésisht se éshté krijimtaria letrare e njé populli té vogél, si¢c jané
shqiptarét, kjo letérsi vlerésohet shumé né Bullgari. Fillimisht me botimin e kétyre pérkthimeve
éshté marré shtépia botuese ‘“Narodna kultura” (bullg. Hapomua xynrypa) e Sofjes. Letérsia
shqiptare gjeti pasqyrimin e saj edhe né faget e gazetave dhe revistave bullgare, ku gjetén vend
pérkthimet, intervistat e mjaft shkrimtaréve shqiptaré. Té tilla jané gazeta letrare “Literaturen
veshnik™ e Sofjes, ndérsa kohét e fundit me mjaft sukses €shté shfaqur para lexuesve bullgaré dhe
té huaj revista periodike Ballkani e Sofjes, ku njé vend té vecanté dhe té réndésishém, pérkrah
letérsive té popujve té tjeré té Ballkanit, z& edhe pjesa qé i kushtohet letérsisé shqiptare. Né vite,
né faget e tyre jané prezantuar mbi njézet autoré té gjeneratave té ndryshme, disa nga té cilét me
mé shumé se njé tregim, kurse té dhénat e shkurtra bibliografike i japin mundési lexuesit bullgar
té njihet me zhvillimet dhe tendencat e letérsisé shqiptare. Nuk éshté I1éné né harresé as pasuria e
madhe folklorike e popullit shgiptar, gé éshté studiuar miré si nga folkloristét shqiptaré ashtu dhe
nga ata té huaj. Né Bullgari folklori shqiptar &shté prezantuar me njé pérkthim té té paharruarit
Th. Kacorri, me bashkautor Marko Gangev-in né librin “Midis dy maleve t€ larta” (titulli
origjinal né bullg. “Mexny ase miuanuHu Bucoku’), botuar né Sofje dhe pé€rmban mbi 3000
vargje. Lexuesi bullgar njihet me heronjté e eposit shqiptar: Gjergj Elez Alia, Mujin dhe Halilin

etj.

Pér sa i pérket letérsisé, lexuesit bullgaré jané njohur fillimisht kryesisht me krijimtariné e
I. Kadaresé dhe D. Agollit. Pérkthyesit kryesoré té letérsisé shqiptare né bullgarisht jané: Marina
Marinova, Marko Gangev, Thoma Kacorri, Ekaterina Josifova, Zoja Kostadinova, Viktor
Genkov, Evgenija Kotova etj. Por “zbulimin” e letérsis€ shqiptare pér lexuesit bullgaré e béri
pérkthyesja Marina Marinova. Ajo u bé e njohur si pérkthyesja e paré e |. Kadaresé, kur gjaté
vitit 1966 béri pérkthimin e paré t€ romanit té tij “Gjenerali i ushtrisé sé vdekur” (bullg.
I'enepanbT Ha MbpTBaTa apmus). Mbas kétij hapi té paré ajo i dhuroi lexuesit bullgar né njé
ményré origjinale dhe plot gjalléri edhe disa nga veprat mé té njohura té Dritéro Agollit, Zija
Celés, Rexhep Qoses, Besnik Mustafajit etj.

Nga kéto pérkthime mjaft i njohur pér lexuesin bullgar éshté béré shkrimtari Dritéro
Agolli, me té cilin pérkthyesja M. Marinova ka pasur rastin té njihet personalisht né Tirané, kur
ky ka gené kryetar i Lidhjes. Shkrimtari yné i madh D. Agolli, éshté nga autorét shqiptaré mé té
pérkthyer né Bullgari. Ai éshté béré i njohur aty népérmjet romaneve dhe poezisé sé tij. Té gjitha
librat e pérkthyera jané shogéruar me njé autobiografi t& shkurtér pér autorin dhe disa fjalé né
lidhje me krijimtariné e tij. Shkrimtari i njohur népérmjet késaj pérkthyeseje té talentuar ka folur
né nj€ bullgarishte t& pérkryer, fillimisht me romanin e tij “Shkélqimi dhe rénia e shokut Zylo”
(titulli né bullg. Benuunero u 3ane3wT Ha Jpyrapsat 3roip0, 0Se i njohur thjesht si “Drugarjat
Zylo”), botuar né Sofje né mars té 1978 nga shtépia botuese Narodna kulltura (M3aarenctso
“Hapojana kynrypa”), me 116 fage dhe me tirazh 10 125 kopje. Romani éshté pritur mjaft miré
nga lexuesi dhe kritika bullgare. Né gojén e tyre ai garkullon si “Shoku Zylo”. Né fjalét e hyrjes
té pérkthimit bullgarisht té€ romanit thuhet, se ky roman pér heré té paré éshté prezantuar jashté
vendit (Shqipérisé) né bullgarisht. Pérkthyesja M. Marinova e pérgatit lexuesin me situatat
komike té heronjve kryesoré Demkén dhe Zylon me té cilét do té njihen duke lexuar faget e kétij
romani. Né fund té kétij prezantimi lexojmé edhe vlerésimin qé i béhet kétij romani: “Ky roman i
Agollit nuk éshté vetém njé satiré e rrallé, e suksesshme dhe bashkékohore, por edhe njé vepér gé
paraget figurén e burokratit servil dhe burokratit t& paafté, pjellé e realitetit socialist. Shprehja e
autorit éshté dinamike, me njé mprehtési dhe zgjuarsi t¢ madhe. Zylo éshté tipizuar kag mirg,
sagé kalon kufijté e realitetit shgiptar, duke na u paragitur si njé karakter i njohur né shumé vende
té tjera, ku ka pasur kushte té mbijé, té shfaget fenomeni Zylo. Népérmijet té geshurés shkrimtari

me guxim denoncon njé radhé fenomenesh negative, karakteristike pér njé epoké té tére”.

Nuk vonoi shumé dhe kjo pérkthyese i dhuroi kénagésiné lexuesit bullgar té njihen me njé
tjetér roman t€ bukur t&€ shkrimtarit D. Agolli, “Njeriu me top” (titulli né bullg. YoBeksT c
opbaueto) Njé botim i shtépisé botuese “Narodna kulltura” 1981, me 290 fage. Né hyrjen gé i
éshté béré kétij romani thuhet se autori e merr subjektin nga koha e pushtimit italian té
Shqipérisé, por vitet e luftés ai i shikon nga njé aspekt krejtésisht tjetér. Romani “Njeriu me top”
shpaloset me njé psikologjizém té thellé, me ndjenja njerézore, t¢ manifestuara nga fshatarét e
thjeshté ndaj ish pushtuesve té tyre — ushtaréve té mjeré italiané, té gjithé bij té popullit, gé
endeshin né dhe té huaj, me rrugén e véshtiré té jetés sé shqiptarit né kohé lufte, t&¢ mbushur me
kontradikta dhe kthesa.

T€ dyja kéto romane (“Shkélqimi dhe rénia e shokut Zylo” dhe “Njeriu me top”), té
pérkthyera né bullgarisht jané dhe pérkthimet e para né gjuhé té huaj qé i jané béré atyre.

Romani 1 tret€ i pérkthyer €shté “Tréndafili né goté” (né€ bullg. “Po3a B uamara”) i
pérkthyer gé mé 1988, po nga M. Marinova. Fillimisht lexuesit jané njohur vetém me njé pjesé té
kétij romani. pjesé té kétij romani. Gjaté vitit 1996, njé nga revistat mé té mira letrare ne Bullgari
“Ax, Mapwus u npustenn” (né€ shqip “Ah, Marija dhe miq”), pavarésisht profilit t& saj prezantues
té letérsisé bullgare, ia kushtoi dy numrat e saj té paré letérsisé sé Ballkanit. Né numrin e paré té
revistés, ishte e prezantuar dhe mirépritur njé antologji e letérsisé shqiptare. Ishin prezantuar pesé
autoré me njé pasqyrim té shkurtér té letérsisé bashkékohore. Nga klasikét e letérsisé shqiptare
figurojné D. Agolli me pjesé nga romani “Tréndafili né goté€”, J. Xoxa me njé fragment nga
romani “Lumi i vdekur” (MsbpTBara peka), I. Kadare me fragment nga romani “Pérbindéshi”
(Yymosuriieto), Z. Cela me tregimin e shkurtér “Kinema verore, lozhé” (JIstHo xuHO, noxa) dhe
B. Mustafaj me njé pjesé nga romani “Veré pa kthim” (Hesw3Bparumoto jsro). D. Agolli, si¢ e
pérmendém, éshté prezantuar né faget e késaj reviste me njé pjesé té shkurtér nga romani i tij
“Tréndafili né goté” (nga f. 22-29).

Né vitin 2006 Tréndafili né goté éshté botuar si libér mé vete, me 260 faqge, nga shtépia
botuese “Ballkani” e Sofjes (me pérkthimin e 1988, t€ béré nga M. Marinova). Romani &shté
prezantuar me njé hyrje té pérkthyeses, ku ndér té tjera thuhet se tematika e romanit éshté
bashkékohore dhe se ai pasqyron fundin e viteve 70 té shek. XX, kur inteligjenca né vend e
parandien se digka duhet ndryshuar, té shképutet nga rutina dhe inercia, té braktisen shtigjet e

rrahura si mé té lehta, sepse e gjitha kjo pengon prosperitetin e Shqipérisé. Romani éshté i

mbushur me humor spontan dhe tall burokratét dhe teknokratét, njerézit e paditur dhe karrieristé,
dicka tipike pér stilin e D. Agollit.

Né seriné e botimeve akademike t€ shtépisé botuese “Marin Drinov”, me titull
“Recension 1 pérkthimeve té letérsisé evropiane né bullgarisht”, Sofje 2004 (bullg. Prevodna
recenzija na evropejskite literaturi), véllimi i gjashté i kushtohet letérsisé sé popujve té Ballkanit.
Pjesé e réndésishme e saj éshté ajo, gé ka té bé&jé me letérsisé shqiptare, e titulluar Letérsia
shqiptare (bullg. Albanska literatura, vol. 6, Sofija 2004). Kétu jané prezantuar disa nga penat mé
té njohura té letérsisé shqiptare, si: S. Spasse, Dh. Shuteriqi, D. Agolli, I. Kadare, R. Qosja, disa
nga veprat e té ciléve jané pérkthyer né gjuhén bullgare. Ja se ¢faré shkruan pér lexuesin bullgar
pérkthyesja M. Marinova pér shkrimtarin D. Agolli: “Krijimtaria e Agollit z&€ njé vend té
réndésishém né letérsiné bashkékohore shqiptare. Ai éshté ndér poetét mé té shquar té vendit, por
né té njéjtén kohé éshté dhe njé beletrist, romancier dhe dramaturg unik dhe origjinal. Eshté autor
1 shumé fejtoneve. Shkruan gjithashtu kritiké letrare dhe publicistiké.... ,,. Mbasi na jep njé
panoramé té veprave kryesore té D. Agollit me pérmbajtjen kryesore té tyre, autorja e mbyll me
kéto fjalé artikullin pér shkrimtarin ¢ madh: “Agolli dallohet pér nga afté€sia dhe mjeshtéria e
jashtézakonshme né pérshkrimin e jetés sé gjallé, té pozitives dhe negatives tek njeriu. Ai éshté
njé tregimtar i natyrshém dhe fjalémbél dhe ka aftési g¢ me humorin e tij té sjellé qgetési dhe
harmoni. Krijimtaria e tij shté mjaft kolorite, me karakter té theksuar kombétar. Shumé vepra té
Agollit né poezi dhe né prozé jané pérkthyer né gjuhé té huaja. Midis tyre popullaritet mé té
madh gézon romani “Shkélqimi dhe rénia e shokut Zylo”. Dy nga romanet e prezantuara tek ne
(né Bullgari, béhet fjalé pér “Shoku Zylo” dhe “Njeriu me top”) jané dhe pérkthimet e para té
kétyre romaneve né gjuhé t€ huaj”.

Shkrimtarét shqgiptaré sot njihen dhe mésohen népér leksionet e programeve té
Ballkanistikés, pran€ universiteteve “Sv. Kliment Ohridski” né€ Sofje, “Sv. sv. Kiril dhe Metodij”
né Veliko Térnové, JZU “Neofit Rilski” né Bllagoevgrad, “Paisij Hilendarski” né Plovdiv.
Letérsia shqipe, né disa nga kéto universitete, éshté si 1éndé mé vete me njé kurs leksionesh dhe
seminaresh, gé ka si géllim té njohé studentét bullgaré me zhvillimin e letérsisé shqgiptare né
periudha té ndryshme kohore dhe me krijimtariné e autoréve kryesoré. Ekzistojné websaite té
vecanta né kéto universitete gé i kushtohen letérsisé shqiptare, si¢ jané ato té Sofjes dhe V.

Térnovés ( www.albanian.dir.bg; http://www.uni-vt.bg/).

Njé nga shkrimtarét mé interesanté dhe té dashur pér studentét bullgaré éshté padyshim
Dritéro Agolli. Ata lexojné me kénagési dhe i béjné komente veprave té tij té pérkthyera né
bullgarisht, dhe atyre origjinal né shqip. Dritéro Agolli &shté autori shgiptar gé me veprén e tij
géndron shumé afér shpirtit rinor té studentéve, prandaj mjaft detyra kursi dhe tema diplomash
kané né gendér té tyre veprat e autorit. Interesi i tyre éshté té diné edhe pér Kkrijimtariné e re té
autorit dhe béjné pérpjekje qé kété krijimtari ta gjejné, lexojné, por edhe ta pérkthejné né
bullgarisht, pér ta béré té njohur pér té gjithé lexuesit bullgaré.

Né faget e internetit shpesh dalin pérkthime nga pasuria poetike e autorit, t€ béra nga
studentét, poezi nga pérmbledhjet poetike té autorit: “Lypési i kohés” (Tirané, 1995), “Gdhihet ¢
ngryset” (Tirang, 2000), “Pelegrini i vonuar” etj.

“Ne jemi té mahnitur, - thoté njé studente e universitetit té¢ Veliko Térnovés, -me talentin
e jashtézakonshém té Dritéroit, gé si rrallé ndonjé poet tjetér, arrin té krijojé poezi melodike nga
gjithcka. Shkruan thjesht, né ményré té kéndshme dhe ritmike, shumé pastér, pa komplikuar dhe
rénduar me figura té tepérta, me ndjenjé humori e kombinuar me njé dozé té hollé vetironie. Ky
éshté autori i botés soné rinore”.

Ja pse Dritéro Agolli éshté nga autorét mé té pérkthyer nga studentét. Shumé nga kéta,
nesér do té jené pérkthyesit dhe firmuesit e krijimtarisé letrare artistike shqiptare né bullgarisht,
dhe do té sjellin mé afér lexuesit bullgar letérsiné e popullit shqiptar, duke mbajtur dhe cuar mé
tej lidhjet e vjetra tradicionale té dy popujve.

Dr. ELDON GJIKAJ

DRITERO AGOLLI NE LETERSINE SHQIPE

Tashmé prej mé shumé se gjysmé shekulli vepra letrare e Dritéro Agollit éshté e
pranishme né letérsiné shqipe, duke gené njé piké referimi pér krejt prodhimin letrar shqiptar
gjaté gjysmés sé dyté té shekullit XX, por edhe né kété dekadé té shekullit té ri. Dritéro Agolli
shquhet si njé shkrimtar mjaft prodhimtar i cili ka lévruar suksesshém prozén dhe poeziné né
letérsiné toné. Ai i pérket asaj plejade shkrimtarésh qé sot gjithnjé e mé shumé né véshtrimet
historike letrare emértohen si brezi i viteve *60-t€. Sé bashku me Kadarené e Arapin, Agolli solli
njé tjetér frymé né letérsiné shqipe té gjysmés sé dyté té shekullit XX, frymé qé prirej drejt njé
letérsie mé cilésore sidomos né elementét formal, por edhe sa i takon zgjerimit dhe pasurimit té
temave letrare. Megjithése letérsia shqiptare né kété periudhé ishte e shtrénguar fort né kufizimet
e metodés sé realizmit socialit, e cila detyronte njé letérsi me karakter ideologjik dhe politik,
mund té thuhet se né kété periudhé shkrimtarét e talentuar sollén vlera té njémendta letrare qé
edhe sot e gjejné receptuesin e tyre. Ndér kéta shkrimtaré cilésoré Agolli éshté pa dyshim njé zé
original, i cili ka mundur té ruajé lexuesin e tij. Edhe pas vitit *90-t&, kur letérsia joné clirohet
prej metodés sé realizmit socialist dhe kur nisin e lévrohen modele letrare nga mé té ndryshmet,
Agolli vazhdon té krijojé me intensitet té larté duke sjellé disa prej kulmeve té tij letrare. Kétu
duhet té vecosh sidomos romanin “Arka e djallit”.

Duhet theksuar se letérsia e D. Agollit pérmban njé galeri njerézish dhe karakteresh, dhe
nga kjo pikpamje studiuesit kané theksuar se “njeriu €shté fuqia e brendshme e veprés sé¢ D.
Agollit.” N€ poezin€ e D. Agollit njeriu pérgjithé€sisht shté 1 njésuar me veté autorin, ndérsa né
prozé njeriu personazh shfaget i pavarur nga autori.

Agolli ka krijuar njé poezi té personalizuar, me shumé individualitet. Né njé véshtrim
krahasues me poeziné shqgipe qé lévrohej pérpara viteve 60-t&, duhet théné se Agolli solli né
poezi “unin” e forté lirik, i kundért ky me poeziné e brezit té& poetéve antifashisté. Personalizmi i
qart€ i poezis€ duket qysh né véllimin e tij t&€ paré, “Né rrugé dola” (1958). Kjo prirje u shpreh
pastaj dhe mé shumé e mé qarté n€ poemat “Devoll-Devoll” dhe “Poemé pér babain dhe pér

veten”. Ajo karakterizon gjithé poeziné e autorit.

Qéndrimin ndaj teknikave té vjershérimit tradicional D. Agolli e pati shprehur edhe né
formé kritike, pérmes artikullit “Tradité, natyrisht, por jo shtampé”. Poezia e D. Agollit ndahet
nga poezia tradicionale sepse nuk e kérkonte me patjetér I&ndén e vet tek heroizmi. Né kété poezi
e pa veten si subjekt bujku dhe bariu, fshatari dhe studenti, malésori dhe intelektuali. Ai krijoi njé
gjedhe té re vjershérimi, gé ndiqgte Naimin duke métuar risiné. Rruga e rritjes sé tij té
shkalléshkallshme poetike shprehet né librat: “Hapat e mija né asfalt” (1961), “Shtigje malesh
dhe trotuare” (1965), “Devoll-Devoll” (1964), “Mesdité” (1968), “Baballarét” (1969), “Néné
Shqipéri” (1974), “Fjala gdhend gurin” (1977), “Udhétoj i menduar” (1985), “Pelegrini i vonuar”
(1993), “Lypési i kohés” (1995), “Fletorkat e mesnatés” (1999). Poezia e tij éshté e afért pér
njeriun. Poeti e zgjeruar shuméfish hapésirén e realitetit né poezi dhe krijoi poezi antologjike me
motive té pérditshmérisé sé jetés. Nga kjo piképamje poezia e Agollit e emancipoi né térési
mendimin dhe klimén letrare né Shqipéri.

Né prozén e D. Agollit njeriu si entitet shpesh paralajmérohet qé né titullin e veprés:
“Njeriu i miré”, “Njeriu me top”, “Tregime pér njeréz té gjallé”, “Njeréz té krisur”, “Njeriu me
veladon”, “Portret i njeriut t¢ madh”, sikurse né€ poezi “Vjen njeriu i cuditshém” etj.

D. Agolli, me prozén e tij, ka krijuar karaktere gé i ikin disiplinés dhe i largohen mitit
skematik té “njeriut té ri”, duke ndérthurur brenda vetes vlera té pérvecme morale duke gené
edhe frymé té gjalla: njeréz té virtytshém e té cenueshém njéherésh, si¢ ka gené dhe do té jeté né
rrjedhé té historisé sé jetés njerézore. Po té kihet parasysh se njé nga parimet bazé té dogmés sé
soc-realizmit ka gené tipizimi i personazheve né konturet klasore, pra personazhe pozitive dhe
negative, ku té parit i takon gjithcka e virtytshme gé buronte prej partishmérisé proletare dhe
idelave té komunizmit, ndérsa té dytit gjithshka e kege gé buronte prej gjithfaérsoj shkagesh, gé
nga dekadenca borgjezo-revizioniste e deri te dobésia morale, duhet théné se Agolli nuk ndérton
personazhe steril sipas késaj dikotomie ideologjike. Personazhet e tij shpesh i pérkasin “hapésirés
gri”’, ku s’mund té presésh vetém ndrigim virtyti, por edhe dobésiné njerézore. Komandanti
Rrapo pérzé dy komisaré, sepse nuk i pélgejné njerézit e fjalés. Minai, shkrimtari i ri tek
“Trandafil né goté”, trondit jetén e njé qyteti né anési, duke véné né€ prové dhuntiné natyrore té
vézhgimit dhe parashikimit. Tek “Shkélgimi dhe rénia e shokut Zylo” mund té thuhet se t€ gjithé
personazhet dhe gjendjet e tyre jané né hapésirén gri, ku, pér cudi, éshté véshtiré té vendosésh
nése ka mé shumé dobési tek ato karaktere gé mund té merren si té prirura nga kahja pozitive apo

mé shumé vlera tek pala tjetér e personazheve. Mé i ndérlikuar béhet problemi tek “Arka e

djallit”, njé roman i shkruar pérgjaté dy dekadave, ku personazhe simpatiké, si Cute Babulja e
shkrimtari Sherif Abeceja jané mé té krisur se veté ata q€ autori i quan “njeréz té krisur”.

Njé karakter gjithaq t€ ndérlikuar dhe aspak t€ kulluar shpérfaq Mato Gruda tek “Njeriu
me top”. Tek romani “Déshtaku”, Xhelo Mara i paraqgitet lexuesit si njé personazh kompleks, sa i
forté po ag edhe dilematik. Né kété roman ata gé higen si bartés té frymés sé progresit shihen me
dyshim, ndérsa ai gé rrezikon té shpallet armik i ngjan mé jetésor.

D. Agolli, me veprén e tij, arriti t& krijojé personazhin e dilemés, pérkundér heroit té
palékundur qé duhej té shenjonte “njeriu i ri”. Mato Gruda gjendet midis dy hasmérive: té
familjes dhe té atdheut. Cute Babulja gjendet midis dy ngasjeve: zbatimit fanatik té vijés e
detyrés dhe déshirés pér jetén dhe kénagésité e késaj bote. Demka gjithashtu ka dilemén e vet: ai
nuk di se c¢faré té zgjedhé, devotshmériné ndaj shefit apo joshjen e dikurshme té krijimit.

Pikérisht dobésia dhe dilema, kufizimi dhe médyshja, gé prishin harmonikisht shenjtériné
e kulluar pozitive gé duhej té kishte heroi skematik, e béjné galeriné e personazheve té D. Agollit
njé galeri njerézish té gjallé, qé mbijetojné ndér kohéra dhe vazhdojné edhe sot té na falin
emocione.

Né pérfundim mendoj se vepra e D. Agollit &shté njé piké referenciale pér letérsiné shqipe
té gjysmés sé dyté té shekullit XX por gé vazhdon edhe sot. E réndésishme éshté gé kjo vepér té
trajtohet e vlerésohet bazuar né kriteret shkencore ashtu si detyron studimi i letérsisé, né té cilin
njé shenjé esenciale éshté dimensioni social gé kjo vepér z&, receptimi i saj historik, receptimi i
saj né potencé dhe receptimi kritik. Vepra e Agollit ofron té gjitha mundésité pér té kryer

shqyrtime multidisiplinore, por edhe specifike, té ngushta té cilat vazhdojné té mbeten té pakta.

Prof. as. dr. ADEM JAKLLARI
MJESHTER | MADH | NARRACIONIT TE SHKURTER

Né universinn artistik agollian, tregimi éshté njé nga yllésité mé té ndritshme. Edhe pse né
rrafshin sasior kjo lloj krijimtarie z& njé vend mé té vogél se poezia apo romani, cilésité, né té
gjithé treguesit, jané té rendit té paré. Pérgjaté gati njé gjysmé shekulli Dritéro Agolli 1évroi me
mjeshtéri tregimin duke pasuruar rréfimin tradicional dhe até modern shqiptar. Pérvojat mé té
mira té tregimtarisé soné té pérfagésuara nga Koligi, Kuteli, Migjeni dhe ndonjé tjetér, modelet
shuméshekullore té rréfimit folklorik me trajtat e veta magjike dhe fantazmagorike i béri pjesé té
ateliesé sé veté krijuese dhe i vuri né lévizje sa heré ua pati nevojén pér té ndértuar modelet e veta
krijuese. E rimarré né kushtet e reja té pritjes estetike kur leximi i letérsisé éshté shumé mé pak i
ndikuar nga paratekstet sociale, tregimtaria e Agollit si formacion estetik, etik dhe filozofik; si
zbulesé artistike e njé materieje té gjeré dhe té ndryshueshme né mjaft tregues nga materia sociale
e kohés sé sotme; sé fundi si njé trup gjuhésor dhe stilistik, rri bukur, e pakapércyer, e
pavjetéruar; qé i afrohesh me shije dhe gé té ushgen shije té pérparuara. Q& né tergimet e para gé
botoi né fillim té viteve ‘60 dhe deri te tregimet gé botoi né fundin e viteve *80 té shekullit XX,
Dritéro Agolli krijon, me botén pértej vetes, marrédhénie térésisht artistike; ai eksploron ato ané
té té késaj bote gé kané zhvillime té natyrés gé i pranon letérsia, zbulon shkakési gé géndrojné
pértej sociales, ndricon mistere shpesh heré magjiplote té genies njerézore. Mbi té gjitha,
shkrimtari joshet nga “njeréz t€ krisur”, “tuafé” si jashté kohe, q€ pé€lgejné aventura dhe sjellje qé
thyejné tabu dhe norma; genie né té cilat mbijetojné shtresa té shumta e té ndryshme kohore dhe
kulturore, gé kryejné zullume dhe mékate; qé jané té pushtuar jo rrallé nga demonét. Kéta njeréz
shpesh té duken se géndrojné psikologjikisht mé afér genieve tradicionale, personazheve mitike
dhe folklorike, sesa genieve té kohés kur shkruhen tregimet. Né kété ményré, tregimtari i shpétoi
kurthit té rrézikshém té té krijuarit té njé tregimi géllimor, gé ishte ag shumé né modé né kohén e
socializmit. Zbulimi i anés tjetér, gé kontestonte modelet njerézore gé po pérpigej t& ndértonte
filozofia marksiste-leniniste, i dha tregimtarisé sé Agollit frymé origjinale, duke ruajtur njéherazi,
edhe vijueshmériné e tregimtarisé shqiptare dhe botérore, vecanérisht asaj té fundit té shekullit
19-té dhe fillimit té shekullit 20-té. Ndérsa personazheve té tij u dha njé dimension kompleks,
domethénie artistike universale. Shumica e heronjve té tregimeve té tij, sidomos atyre me motiv

Luftén e Dyté Botérore jané karaktere té shuméfishta: reale dhe hipotetike, tragjike dhe komike,

59



heroike dhe absurde. Ata heré zotérohen nga arsyetime té forta filozofike, gé t€ mahnisin me
shkéndijimet e mendjes sé tyre, e heré tjetér nga pasione té marra; heré nga veprime gé i afrohen
kufijve té normales dhe heré tjetér i largohen skajshém asaj duke u zhvendosur deri né trojet e sé
pamundurés. Ky parim i sendértimit artistik u jep tregimeve té tij, brenda njé shtrati me kufiza
mjaft té perceptueshme, njé frymé dhe tonalitet magjik, misterioz. Rréfimi ecén pérgjaté dy
linjave: njéra e dukshme e matshme; pérgjithésisht indentike me até tempo dhe modalitet né té
cilén rrjedh jeta e réendomté; dhe tjetra pa shenja konkrete, népér rrjetet spirituale dhe misterioze
té individit, pérgjaté thellésive ku rri e fshehur kujtesa gjenetike, fondamenti mistiko-legjendar i
fisit dhe individit shqgiptar, dhe né disa raste bota e tij ndjenjésore e furishme, gé shpesh té kujton
Aristotelin e antikitetit grek, q€ pranonte ekzistencén “e shpirtit njerézor né dy trupa njéheresh”.
Ky dualitet shpirtéror éshté pjesé e thelbit t¢ mjaft prej personazheve té Dritéro Agollit, cka i bén
ata té jetojné gjaté né vetédijen e lexuesve; ndérsa tregimet veté té kujtojné Mopasanin, Cehovin
dhe Gorkin e fazés sé paré té krijimtarisé sé tij. Kéto lloj tregimesh shquajné pér krijimin e
invarianteve tematike dhe tipologjike, té cilat ushgejné njé rrjedhé té gjaté krijuese té
mévonshme. Krijimi i personazheve gé géndrojné mé afér natyrés, té liré deri né aventuré ndaj
rregullave shtérnguese gé krijon, heré pas here, shogéria njerézore, té zotéruar nga pasione té
forta: té bujshém deri né skandalitet né veprimet e tyre, u jep tregimeve modulime srtistike
polifonike, tekste té drejpérdrejta, por edhe néntekste gé mundésojné lexime té dhumta dhe
subjektive. Né kété ményré, tregimet e shkrimtarit toné té shquar kané realizuar njé komunikim
estetik té gjeré né kohé dhe né lexues. Kjo pjesé bazale e genies kolektive kombétare, por edhe
me pikétakime njerézore universale; kéto kumte dhe informacione té hershme zgjohen jo rrallé né
rrjedhé té historisé, dhe né kohé, kur kérkohet té béhen ndryshime né kodet njerézore dhe
shogérore, ato shfagen né forma té ndryshme. Graviteti gé ushtron mbi njeriun etnopsikologjia
éshté e réndé, ndérkohé qgé inercia e lévizjes pérpara nuk éshté mé e vogél. Vendosja e
personazheve, né mjaft tregime, né situata té tilla pérjashtuese i jep rréfimit agollian tension té
brendshém, ritém dhe intrigé. Dritéroi priret mé shumé drejt ravijézimit té portreteve me
fizionomi gé e kapércejné mesin, shumicén; gé pérbéjné entitete té jashtézakonshme. Si tip
tregimi, Ky i Agollit, Eshté ai qé pérpiget t’1 jap pérgjigje pyetjes se ¢faré tipi Eshté personazhi,
duke mos e injoruar térésisht pyetjen se c¢faré do té ndodhé né rrjedhén e térésisé sé ngjarjeve.
Pika drejtévizore ku ngjarjet né ményré tepér intriguese ndjekin njéra-tjetrén, pikétakohen dhe

bashkézanojné me até vertikale, qé ka té béjé me leximin né thellési té kohéve t€ mbivendosura;

60



gofshin ato historike, etnopsikologjike, filozofike, rituale etj. Heronjté e tregimeve té Agollit
afrojné pér nga konceptimi dhe arkitekturimi i tyre me entitete infernale dhe purgatoriale. Ata
midis mékatit dhe virtutit jo rrallé zgjedhin té parin. Madje disa syresh shkojné edhe mé tej; ata
shpesh pushtohen nga furité demoniake, nga pasione té zjarrta (nuk karakterizohen vetém nga njé
géndrim). Autori i pérfshin né vorbullén e ngjarjen kontestuese ndaj njéra-tjetrés, cka ushgen
shumésiné e géndrimeve dhe sjelljeve. Duke ndjekur grafikén shpirtérore té personazheve mé té
spikatura té prozés sé shkurtér té Agollit, vémé re praniné e shumésisé sé géndrimeve Qé
pérmendém mé lart. Figura té tilla artistike si Ahmet Sina (Lamtumiré, kapedani im), Islam
Bulykbashi (Ndéshkimi), Agush Tomorrica (Nipi pléngéprishés), Pasho Velcani, Kadri Gurra
(Martesa e papritur e Pasho Velganit), Hajrie Ceremi (Pesha e turpit), Teloja e Kogoja (Njeriu i
miré), etj., jané ndértuar sipas parimit té shumésisé sé géndrimeve dhe kompleksitetit té shfagjes.
Tek kéto figura vihet re edhe géndrimi realist, qé ka té béjé me mospranimin dhe dénimin e
dukurisé, edhe géndrimi estetizant i admirimit gé bajshkéjeton né mjaft raste me mosbesimin,
edhe géndrimi liriko-poetik e pérsiatés, gé pranon bashkéekzistencén e genies dhe mosgenies.
Paré né kété kénd, nuk mungojné shfagjet, gjithashtu, té sjelljeve naive. Né tregimet e veta Agolli
i kushton vémendje dritésimit té kohéve historike, gé jané vonuar té shfagen tek individé té
ndryshém, dhe kur shfagen sjellin me vete pérplasje dhe kundérshti. Né tregimin Lamtumiré,
kapedani im, bie fjala, heroi i tij, njé figuré komplekse, vendoset né rrethana sa brenda filozofisé
sé tij aq dhe jashté saj; ai éshté njé luftétar i lirisé i tipit tradicional, gé e ka té véshtiré té evoluojé
sipas rendit té gjerave dhe moralit gé po ushgejné komunistét e vendosur né krye té partizanéve.
Né mesin e kétyre rrethanave diverse pér té, ai pérjeton zhvillime té ndryshme shpirtérore dhe
botékuptimore. Shkrimtari duke ndjekur me vémendje barasvlerat semantike té térésisé sé
ngjarjeve dhe marrédhénieve midis karaktereve i jep rréfimit njé theks té ri, konceptimin
filozofik. Kjo ndodh edhe me personazhe té tjera, duke pércaktuar, né kété ményré, njé prej
thelbeve té narracionit agollian. Heronjté e veprave té tij jané jo vetém veprues dhe forca kinetike
gé vé né lévizje téré arkitekturén artistike, por edhe mbartés té njé filozofie me prirje té pastér
popullore shqiptare. Invariantet tematike dhe tipologjike letrare, Agolli di t’i pasurojé me
variacione dhe trajtésime orgjinale motivore dhe poetike.

Tek i lexon rishtazi tregimet e Dritéro Agollit ke ndjesiné e digkaje gé nuk ndodh pér heré
té paré. Kjo, pér mendimin tim, ndodh sepse logjika rituale (koncepti teorik éshté i Todorovit) ka

té béjé me kthimin e pérjetshém, me ravgimin né té kaluarén psikike té individit si pjesé e

61



psikikés kombétare. Mjaft sjellje dhe veprime tek heronjté e tregimeve, gé po analizojmé, bien
pre, kapen né lak prej kodeve gjenetike té bashkésisé etnike dhe trashégimisé historike
kombétare. Koha e pérjetshme, gé heré pérgaset me até legjendare folklorike dhe heré me até té
hershmérisé historike, nuk éshté e vetmja kohé né tregimet e Dritéroit. Ajo harmonizohet dhe
bashkézanon me kohén reale, té tashmen. Integrimin artistik té té dyja kohéve, Agolli e realizon
duke ndjekur dy logjika rréfimi: té rréfimit realist, linear; dhe té kthimit tek tekstet dhe modelet e
letérsisé popullore. Véshtruar nga disiplina e intertekstualitetit, tregimtaria agolliane déshmon njé
nga shembujt mé té miré té mbéshtetjes jo né trajté imitimi te modelet popullore, por né trajté
rifunksionalizimi letrar pér té pérligjur thelbet e karaktereve dhe pér té ruajtur tipologjiné e
rréfimit gé parapélgen.

Dritéro Agolli e ka shprehur hapur kredon e vet krijuese: ai éshté shkrimtar i vijimésisé sé
tradités mé té miré Kkrijuese shqiptare dhe i pasurimit té saj me vlera t€ miréfillta letrare dhe
kulturore. Edhe me tregimin, Dritéroi realizon té njéjtén ambicje prej artisti té vérteté. | ushqyer
nga té dyja pérvojat letrare, ajo shqiptare dhe botérore, tradicionale qofté apo moderne, fondi
tregimor i tij éshté tashmé veté njé model né letérsiné toné. Kjo ané e krijimtarisé sé tij, pak e
njohur dhe e studiuar, pér shkak se njé pjesé e tregimeve té Agollit nuk u la t& garkullonte né

kohén e diktaturés komuniste, pérbén njé ndihmesé tepér té vyer né ecuriné e tregimit shqiptar.

Dr. DION TUSHI

TIPARI HUMANIST | PROZES SE AGOLLIT SI VECANTI DHE VIJUESHMERI
ORIGJINALE E KRIJIMTARISE SE T1J

1. Humanizmi si origjinalitet.

Pjesa dérrmuese e subjekteve dhe personazheve té Dritéro Agollit flasin pér jetén dhe
njeriun. Pikérisht kétu géndron edhe karakteri i forté antropologjik dhe humanist i veprés sé tij.
Né kété kuadér fakti gé ai nuk e idealizon personazhin, pérbén njé avantazh té madh, qé nga ana e
vet krijon njé gjithpérfshirje dhe térhegje té botés sé personazhit tek lexuesi dhe njé zhdukje té
natyrshme té barrierave midis tekstit dhe lexuesit. Falé talentit té tij, ky kapércim nuk éshté
sipérfagésor, cka do té thoté se nuk kemi té béjmé me njé letérsi zbavitése pér njé kategori té
caktuar lexuesish, népérmjet njé improvizimi té lehté. Art do té thoté thjeshtési, né pérmbushje té
késaj teze dhe né kété rast e pavetédishmja krijon artistikisht njé rréfim té cliruar nga ¢do
paragjykim, apo ngarkesé emocionale™.

Eshté kjo thjeshtési e pésosur qé hap dyert e subjektit né ményré organike dhe
aktive dhe lexuesi ndjen se nuk lexon ndonjé tregim apo roman, por ndjen se futet brenda jetés sé
gjallé t& personazheve. Le t& kujtojmé kétu romanin “Tréndafili né Goté”?, ku forca dhe uniteti i
réfimit, i mbéshtetur tek detaji, krijon népérmjet depértimit tek lexuesi njé kérshéri té
pérhershme. Kjo e bén prozén e Dritéro Agollit, njé ndér prozat mé té lexueshme, mé origjinale
dhe mé té realizuara té letérsisé soné.

2. Pérballévénia e karaktereve si referencé e strukturés humanistike té D. Agollit.

Ajo qé té bén pérshtypje tek proza e tij, éshté ményra e vecanté e kontrastit gé autori
krijon me pérballvénien e dy kategorive té personazheve gé ai krijon, késhtu tek vepra té aritura
té tij si pérmbledhja me tregime “Njeriu i Miré€”, apo romanet “Déshtaku™, “Arka e Djallit™ etj,
kemi njé kategori té paré apo njé grupim personazhesh, ku paragiten karaktere té forta, fisnike,
deri diku altruiste dhe té formuara, me boté té pasur shpirtérore dhe intelekt, ndérkohé qgé

paralelelisht me ta kemi njé kategori té dyté, me njeréz mendjengushté, té gjymtuar shpirtérisht

'p. Agolli, Jeta né letérsi, Artikuj, Tirané 1987.
2 D. Agolli, Tréndafili né goté, Tirané 1998.

® D. Agolli, Déshtaku, Tirané 1993.

*D. Agolli, Arka e Djallit, Tirané 1997.

dhe shumé egoisté. Pikérisht, kjo pérballvénije, si¢ éshté trajtuar dhe nga studiues té tjeré, si psh
Hasan Mekuli®, &shté ajo gé tregon ecuriné e domosdoshme dhe dialektikén e jetés, pa
pretendime dhe tendenca, pa lustra dhe heronj pozitivé. Pikérisht dicka e tillé 1& vend pér vrojtime
filozofike dhe morale, si dhe pér mbresa tek ¢do lexues, i cili zbulon fakte jetésore, konkrete pér
té apo pér jetén e autorit dhe pa dyshim qé i rrit dukshém vlerat antropologjike prozés sé autorit,
duke u dhéné personazheve pérheré dicka té vetén, e cila funksionon si tharm dhe si vegori
origjinale karakterizuese né ¢do vepér té tij.

Proza e Dritéro Agollit né térésiné e vet, ka shumé tema dhe motive té ngjashme me njéra-
tjetrén dhe ndonjéheré shumé té aférta midis tyre. Dicka e tillé vérehet né té gjitha tregimet,
qgofshin kéto tregime dashurie, tregime nga koha e luftés, tregime té karakterit social, psikologjik,
apo edhe humoristik. Pothuajse secila nga kéto lloje huazon dhe gérshetohet me elementét e
tjetrit. Dicka e tillé ndodh sepse autori rréfen gjéra qé jané té bindshme, me vecori gé vijné nga
njé pérjetim cilésor dhe i thellé, duke u kujdesur pér ato gé shkruan, pasi nuk éshté géllimi i tij qé
me penén e njé gjeniu té befasojé lexuesin, por t’u tregojé atyre pérvojén e tij jetésore, lidhur me
situata dhe personazhe gé pakkush i kishte paragitur si ai. Eshté ky filtér i hollé i subjektivitetit té
tij krijues, i prirur tek vrojtimi i vecanté i jetés njerézore, gé merr spunton nga karakteri i tij
njeridashés dhe human, i stampuar né formén mé té pérsosur brenda shpirtit té tij té ndjeshém, ai
gé pérvijon suksesshém natyrat e personazheve mbresélénése. Késhtu, ai evidenton pozitiven dhe
frymén e sakrificés tek njerézit bujaré dhe té fisém, dhe si¢ e thamé mé lart e pérballévé, né
kontrast me njé ményré tjetér, pérmes veseve, egoizmit dhe ligésisé. Tipa té tillé autori i shpérfill
dhe i dénon, pikérisht né emér té vlerave dhe mbi té gjitha né emér té filozofisé sé tij té thjeshté
humaniste, nga e cila priret gjithmoné. Falé pérvojés dhe pjekurisé sé tij artistike, autori éshté
gjithmoné narativ dhe népérmjet naracionit ai tregon pér até qé ka paré dhe i ka l1éné mbresg, pa
sugjeruar haptazi, por ndérkohé pa fshehur simpatité dhe antipatité e tij si shkrimtar.

3. Humanizmi né trajtimin e temés sé dashurisé.

Trajtimi i motivit té dashurisé nga D. Agolli, &shté njé shpalosje tjetér e karakterit
humanist té prozés sé tij. Ményra se si ai e shikon kété ndjenjé kaq fisnike, i jep atij gjithmoné
shkak gé ta lidhé até me motive sociale, duke e trajtuar si pasqyrim raportesh shogérore nén njé

kéndvéshtrim antropologjik. Késhtu kemi parasysh kétu dashuriné e Almés me Memo Kovagin

> M. Avdyli, Studime pér Dritéro Agollin né Kosové, Tirané 2006, f. 238.

tek “Komisari Memo™®, dashuriné e Verés me Telo Gorén tek “Njeriu 1 Mir€”, apo dashuriné e
Xhelo Marés me Hatixhené tek romani “Déshtaku”’, ku dashuria éshté e pastér, e dliré dhe qé
pavarésisht sprovave gé vijné si rezultat i ndikimeve té drejtpérdrejta té karaktereve té ndryshém
socialé dhe psikologjiké me ta, pérjetohet pa egoizém apo interes®.

Léndén né trajtimin e temés sé dashurisé ai e gjen né realitetin e kohés, né jetén e
pérditshme, jo duke e banalizuar até, por pérkundrazi, duke e zgjedhur até gé éshté mé esenciale,
mé karakteristike, dhe pér pasojé trajtimi dhe pérfundimi jepen né formén mé realiste.
Botékuptimi humanist i dashurisé, pérbén ndérkohé edhe diagramin me oshilacione, me ulje
ngritje té jetés dhe natyrés njerézore, té dobésive dhe té forcés sé Kkarakterit’. Né kété
kéndvéshtrim, bén gé té kuptohet mé miré, depértimi i domosdoshém i asaj qé éshté progresive,
pozitiviste dhe shndérruese.

4. Personazhet e ndjenjave té forta, tregues i karakterit human né prozé.

Duke patur parasysh prozén e D. Agollit, t&é bén pérshtypje fakti se ¢cdo gjé gé béjné
heronjté e tij, e b&jné me dashuri aq té madhe sa shkon deri né adhurim, madje dhe urrejtja tek ata
té duket sikur adhurohet. Ata jané pérgjithésisht, personazhe té ndjenjave té forta. Kjo gjé i bén
mé imponues, mé té vendosur dhe pér pasojé mé tragjiké. Dhimbja e tyre e shkaktuar nga
dashuria, nga privacioni, apo nga rrethanat, i fisnikéron ata dhe u jep njé dimension madhéshtie.
Duke kaluar né térésiné e gamés sé ndjenjave njerézore natyrshém arrijné tek madhéshtia, dhe
kété pérmasé ua jep ajo gé mbartin. Njé e dhéné mé tepér kjo né favor té idesé sé humanizmit si
sprové dhe sfidé né jetén njerézore. Personazhet e tij mbeten gjithmoné njeréz dhe pavarésisht
fatalitetit, dinamika e veprés sé tyre del e pacunguar.

5. Filozofia humaniste e mesazheve né veprén e D. Agollit.

Té bén pérshtypje fakti se personazhe té prozés sé Dritéro Agollit, mbartin né vetvete veti
dhe karakteristika té heronjve té vecanté gé krijoi letérsia e Brezit t& Humbur. Njé ndér kéta,
personazhi mé i spikatur q€ 1 mbart kéto veti €sht€ ai i Xhelo Marés né romanin “Dé&shtaku”, i cili
megjithése vritet né prag té arritjes té fitores sé jetés kundér déshtimit, mesazhi gé ai pércon
pérmban sé brendéshmi optimizmin e jetés edhe né rrethana té pazakonta, si konceptim i

filozofisé humaniste.

6 D. Agolli, Komisari Memo, Tirané 1978.

"D. Agolli, Déshtaku, Tirané 1993.

& D. Agolli, Zhurma e eréave té forta, Tirané 2006.
° D. Agolli, Njeriu me top, Tirané 1977.

Késhtu pavarésisht gé kétu nuk kemi njé roman gé mbyllet me happy end, pasi jeta e
personazhit kryesor mbyllet tragjikisht, jeta pérséri do té triumfojé mbi déshtimin dhe vdekjen.
Karaktere té kthyera né simbole si ajo e protagonistit né fjalé, shérbejné si njé inkurajim dhe
kundérvénieje ndaj ¢do lloj népérkémbijeje, arbitrarizmi dhe cénimi té sovranitetit.

Késhtu humanizmi si njé koloné zanore e gjithé prozés sé D. Agollit, nuk éshté vetém i
pranishém dhe evident né ¢do vepér, por shogéron gjithmoné mesazhet gé dalin nga veprat e tij™.

Deri tani kemi folur vetém pér karakterin humanist né pérmbajtjen e prozés sé tij, por
duhet théné se elementin humansitik vepra e D. Agollit, e shpreh edhe népérmjet elementéve té
formés. Késhtu lirizmi, i cili éshté njé nga tiparet mé karakteristike edhe té prozés sé tij, éshté né
vetvete njé tregues i evidentimit t&é humanizmit. Pé&r mé tepér kur Ky lirizém merr ngjyrime
emocionale té vecanta, atéheré kuptojmé se kemi té b&jmé me njé predisponim té brendshém té
autorit.

Té gjitha sa thamé té béjné t& mendosh se proza e tij me gamén e gjeré dhe té pérzgjedhur
tematike, éshté njé pjesé e réndésishme e antropologjisé soné kombétare dhe né té njéjtén kohé
edhe e vlerave globale humaniste.

Pikérisht tek kjo vleré e ka sekretin koherenca dhe origjinaliteti i pérhershém i letérsisé sé
vérteté té krijuar prej tij. Kétu géndron vlera e vérteté e prozés gé i jep cdo té drejté autorit kur

pohon se “Asnjé diktaturé nuk shpik dot armé pér t€ vrar€ letérsing”.

Msc. ILIR SHYTA

“ZYRA”, QENDER E BUROKRACISE BOTERORE!
(Qasje né romanin e Dritéro Agollit “Shké&lqimi dhe rénia e shokut Zylo™)

Né kété pérgasje do té doja té theksoja gé né fillim, se zyra mbetet gendra e burokacisé
botérore. Paré né kété kéndvéshtrim, burokracis€ mund t’i béhet edhe njé tjetér lexim
bashkékohor pérmes kétij romani satirik g¢ mbetet kroniké e karrierés sé paralajméruar té njé
zyrtari. Ndryshe nuk ka si shpjegohet madhéshtia e vepres né boté, pasi pérmes njé rrethi vicioz
gjithkush gjen vetveten... Paré né kéndvéshtrimin e viteve, Ky roman i botuar né vitin 1972, sipas
njé pérllogaritje matematikore, na tregon se zylo né ekzistencén e tij, sivjet do té ishte 39 vjecar.
Té edukosh pérmes vesit, madje edhe me humor ndér vite, edhe duke buzégeshur, pérfton vleré
katarsisi né horizontin prités, pasi ndryshimet e médha nisin me humorin, sigurisht pér té
tronditur ¢cdo sistem shoqgéror népér kohéra. Pér burokratét dhe servilét éshté shkruajtur jo pak,
por faji pérgjithésisht i éshté hedhur njérés palé: shefit arrogant ose vartésit té pérulur. Komizmi i
figurés sé Zylos buron nga kontradikta themelore e karakterit té tij: ai i jep vetes té tjera vlera nga
ato gé i takojné, duke menduar se hierarkia shtetérore éshté edhe hierarki meritash. Né té vérteté
Zylo Kamberi éshté njé figuré tragjikomike. Veprimet e tij té béjné té geshésh, po ag sa edhe té
ndiesh kegardhje. Né romanin humoristik t€ D.Agollit, Zyloja dhe Demka vijojné té flasin ende,
duke u béré pésim-mésim i njehsuar, nén sentencén “gabimet na béjné mé t€ mengur”....
Fenomenologji dhe ekzistencializém do ta quaja bukurtingéllimin e kétij romani népér sisteme
politike, madje njé sprové gé vijon té lexohet me interes nga grupmosha té ndryshme lexuesish.

Njeriu pér nga natyra e tij krijuese éshté i thjeshté, pérpos qé arsyeja ia jep atributin e té
genit i njohur me vetité e késaj ekzistence. Higja arsyen dhe domosdoshmérisht do té reflektojé
efekt té panjohur mbi ¢do gjé. Ai éshté veté prijési qé pércakton fatin e tij se ¢faré do té béhet me
té ardhmen e tij, pra ai éshté ajo gé do té zgjedhé, krijojé pambarimisht.

Kétu né kété roman, shteti éshté shndérruar si vijimési e ekzistencés sé vet. Esenca e tij
paraprinet nga individ té caktuar gé kryesisht b&jné “politik&” lokale dhe jo vetém dhe gé ia
veshin até kohés. Shteti dhe fati i tij ndodhen aksidentalisht né njé udhé té ndérlikuar gé aspiratat
e shogérisé pérfundojné né tehun e shpatés. Ndonése kjo vjen e nénkuptuar né roman, gjithsesi
éshté pjesé e leximit té tij. Fajésia kolektive dhe fajésia individuale kané njé shkrirje té

logjikshme gé mé pas rindértojné té pérgjithshmen kafkjane. Kjo tematiké dhe problematiké

zyrtarésh edhe pse ka njé adresim té caktuar né burokraciné shqiptare, né kété shkrirje té
pérgjithshme humb koloritin nacional dhe pérjetohet si histori pérsonale pa kufij shteti.

Dihet gé njeriu éshté njé genie tek i cili esenca paraprihet nga ekzistenca, e cila do té thoté
se njeriu éshté njé genie e liré, por gé né c¢farédo rrethane, déshiron liriné e tij. Késhtu, né emér té
kétij vullneti lirie, i ngérthyer nga veté liria, uné mund té shqiptoj disa gjykime pér ata qé
pérpigen té fshehin rastésiné totale té ekzistencés sé tyre si edhe liriné e saj té ploté.

“Ata njeréz q€ do té fshihnin liriné€ e tyre totale nén pretekstin e té genit serioz ose duke
pérdorur shfajésime deterministe, do t’i quaja té poshtér; té tjerét, q& do té pérpigen té tregojné se
ekzistenca e tyre ishte e nevojshme, kur ajo éshté si rastésia e shfagjes sé njeriut mbi toké, ata uné
do t’i quaja batakg¢inj. Por, si t€ poshtrit ashtu dhe batak¢injté mund t€ gjykohen vetém mbi
planin e vértetésisé”, shkruan Jean-Paul Sartre. Personazhet e késaj vepre jané té vérteté, edhe
ambient zyrtar po aqg i vérteté, madje edhe zhargoni zyrtar éshté vijimési e késaj vértetésie.
Faktoré kéta gé e béjné kété vepér ndikuese. Né momentin, kur vepra béhet ndikuese, rritet edhe
frika se hija e saj mund té pércjellé konotacione rreziku pér shumé sozi modelimesh.

Pér artin e humorit paraqgitja e dy personazheve né bashkéfajési éshté njé zgjedhje e
njohur botérisht. Mjafton té kujtojmé, bie fjala, lidhjet Gargantua dhe Pentagryel té Fransua
Rablesé, Don Kishotin dhe Sango Pancon né veprén e mirénjohur t€ Miguel Servantesit apo
Lakin dhe Pocon e Beketit. Edhe Zyloja me Demkén té tillé jané, njé né dy apo dy né njé. Edhe
pse ndonjéheré dy bashképunétoré jané shumé dhe njé éshté pak. Késhtu, ata ushgejné njéri-
tjetrin dhe nuk mund té ndahen. Rritja e tyre né detyré, pérditshméria né zyré kané pothuajse
profil té njéjté. Falé késaj vepre shumépopullore tani Zylo pa Demké dhe Demké pa Zylo, nuk
mund té keté madje edhe anasjelltas. Skenografia e zyrés sé vizatuar né libér, brenda ¢do leximi
qé mund t’i béhet veprés né shtete t€ ndryshme éshté e njéjté. Fajésia kolektive e pérligj mésé
miri kété gjé né hapésirén gjeografike té botuar né Francé, Gjermani, Kiné, Itali, Greqi, Bullagri,
Rusi, Magedoni, Danimarkeé etj.

Né rrethin e veprimit individual e shogéror, njeriu inskenon né vetédijén e tij, vetveten
dhe té huajén, kategorité estetike, té bukurén dhe té shémtuarén, por edhe té arritshmen dhe té
paarritshmen e tij vetjake. Né kété lojé meditative, heré reale dhe heré ireale pérfytyrime
mbéshtet heré né pamjen e jashtme dhe shumé heré mé tepér né té brendshmen e tij. Largimi nga
mendimi utopik nuk béhet pérmes njéhjes sé vetvetes, por i té tjeréve pérmes teje. Ky lloj

pasqyrimi ne vepér ekziston Né formén e tij mé té miré né kété roman gé mban firmén e Dritéro

68



Agollit. Ky rreth vicioz mund té pérjetohet gjaté leximit koherent si njé trekéndésh analitik mes
sé kaluarés, té sotmes dhe sé ardhmes. Takimi me zyrtaré dhe zyra mbetet njé fenomen né jetén
njerézore gé pérmbush mosizolimin e konceptit burokraci. Njé zyrtar i cili endet mes konceptit té
sé bukurés dhe té shémtuarés, béhet pjesé e identifikimit mes sé pélqyerés dhe jo té pélqyerés
performanceé té tij. Rreziku mé i madh né kété tejqyrje éshté se duke paré té pérgjithshmen, njé
dité do té shohésh edhe veten brenda saj. Vézhgimi i njéanshém, gjithmoné pérballé vetes, mund
té keté pasoja patologjike, plot elementé narcisizmim. Kjo ményré té pari, té sjell vetmi dhe
izolim vetjak..., por né kuptimin e zyrtarit Zylo, merr njé vlerésim mé domethenés, pértej
vlerésimit personal. Perspektiva e vetédijes géndron né shpresén e zotérimit té vetvetes, né
mbyllje dhe hapje, por né té vérteté ky manovrim i vetédijes pér veten dhe té tjerét shpalos
kundrim mé té thellé. Né qofté se shikimi mbyllet ne vetvete dhe pér veten, na Ié t& kuptojmé
térésiné e izolimit toné, nése béhemi zédhénés sé vesit, sigurisht gé nuk mbetemi né izolim.

Zylo éshté njé aparatcik plot drité-hije, pérderisa ngjitja ka edhe zbritje, ose paralajmés
sikundér éshté kumti gé vjen i pérgjithésuar mes dy kryefjaléve té titullit t¢ romanit, shkélgim
dhe rénie.

Shaka té kétyre veprimeve mund té jené anomalité e shumta vetjake qé mbeten té izoluara
dhe gesharakja pér njé takém té caktuar njerézor.

Zyloja nuk éshté i vetédijshém pér sémundjen e zyrtarit. Pérkundrazi, lexuesi e mbyll
librin i bindur se, po t& mund té béhej i ndérgjegjshém pér dobésiné e sistetimit koherent, shokut
Zylo ndoshta do t'i vinin mendté dhe do té gjente forcé pér vetkorrigjim. Prandaj ai éshté njé
figuré fatkeqe, ku béhen bashké mirésia e qéllimit me naivitetin, me humbjen e ndjenjés sé
realitetit, té masés pér té vértetén. Né kété kuptim, Zyloja i shfaget lexuesit né njé pamje sa té
rrezikshme, aq edhe pér t'i garé hallin. Njeréz té tillé asnjéanés né zyrat e burokracisé botérore
jané imazhi i shtetit té tyre. Kjo pasqyré treguese i bén ata héré té forté dhe héré té dobét né
trupin e atdheut té tyre. Armiqté mé té rrezikshém té ¢cdo kohé do t’i quanté Dante Aligeri né
paraferrin e tij, ku vuajné njerézit mé té rrezikshém té shogeérisé.

Autori i librit e pértall, e satirizon, e vé né pozité té véshtiré personazhin e vet, por edhe i
dhimbset, e justifikon, madje, né njé faré ményre, ka raste kur duket garté se e merr né mbrojtje,
duke mos e zhveshur nga ¢do vleré e miré njerézore, pérballé sé keges gé veté termi zyrtar mbart

né vetvete.

Burokratét né pérgjithsési jané té cuditshém, né té shumtén e herés dehen nga njé realitet
gé pér syrin e tyre ekziston, kthehen né arratiaké té jetés sé vérteté, megjithaté, heré-heré Zyloja
thoté disa té vérteta lakonike dhe té befta, qé ai i quan "ese" roman: “Ese nr. 4, Shpifje do té
thoté: peshku i vogél e ha té madhin; Ese nr. 5, Konservator: peshk i konservuar né kuti. Liberal:
peshk né det, por qé zihet né rrjeté dhe pérfundon né kuti konserve; Ese nr. 7, Burokrat: cjap qé
ha letér, por gé nuk pérjashtohet rasti té hajé edhe veshé”.

“Nostalgjia” e zyrés s¢ dikurshme me até té sotmen, mbeten njé imazh metaforik pér
ndryshim edhe pse pikat e takimit i kané Iéné né pérséritje teksa mediton pér leximin dhe
rileximin e romanit té Agollit. Né rrugétimin toné zyrtar, né pérditshmériné toné, pérdité takojmé
dhe ndeshemi me tipa té tillé kombétaré dhe ndérkombétaré. Dualiteti Zylo-Demké té pérzgjon
nga gjumi i njé mijévjecari té ri sérish vicioz. Njé gjé mund té thuhet me siguri: ata pérséri jané
bashké. Kané ekzistuar nga koha e Kafkés, Kamysé, pér té vijuar sérishmi rrugétimin né epokén
toné moderne. Romani frymézuar nga njé muzé universale vesi, zbret né diskursin kritik dhe
politik té interpretimit. As shteti, por as individi nuk e diné tashmé ta pércaktojné fatin e njéri-
tjetrit se ¢faré konkretisht do té duhet t& ndodhé nesér pér turmén dhe grupe té caktuara njerézish
gé pérbéjné imazhin e zyrés dhe zyrtarit té saj.

Ata, individ g€ kryesisht b&jné “politiké” kané pércaktuar vetém fatet e tyre, por jo dhe
fatet e pérgjithshme. Kétu éshté thelbi gé i ka errur té gjithé, edhe po té dojé ndokush i vetém ta
ndryshojé, nuk mundet. Sot, shteti zyrtar dhe politika jané larg nocioneve shteti i sé drejtés, dhe
politiké demokratike qé zgjidh nyjet gordiane ekonomike e sociale té qytetarit... Fenomenologjia
éshté studimi i strukturave té pérvojés burokratike vicioze, sé bashku me kushtet pérkatése té
pérvojés té termit zyrtar né pérgjithsi. Sérish, duke u ndérlidhur me fenomenologjiné dhe
funksionimin e shtetit nga politkbérja e njé grup individésh gé njohjet i kané pér pérfitim té
interesave vetjake, lirshém mund té vérejmé se geverisja e tyre me shtetin nuk trajton fenomenet,
por céshtjet personale. Ndérkohé gé flasim pér fenomene zyrtarésh né kohé reale, kuptojmé hapur
se Zylot dhe Demkat né té gjitha shtetet ballkanike jané ngatérruar né lidhje me inkuadrimin e
miréfillté shtetéror. Shtetet ballkanike jané pothuaj prané ngércit politik, ndérsa zbatueshméria e
ploté e ligjeve vazhdon té prodhojé burokraté pambarimisht; ndérkag, lajthitjet e ligjeve nga ana e
zyrtarit shtetéror pérdhos shogéring, gytetarin... Pér té mbetur sérish skllav té fajésisé kolektive,
fenomen refren, denoncuar kohé mé paré nga Kafka, Kamyja deri diku edhe Dino Buxati e pér

t’u pérshéndetur te Agolli, si njé ves qé Kkarrigia ia shton zyrtarit koherent. Romani satirik

“Shkélgimi dhe rénia e shokut Zylo” éshté udhérréfyes pértej fenomenit burokrat né realitetin e
pérbotshém, sigurisht pér ta béré qytetarin dhe shogériné edhe mé té miré.

“Zyrtari 1 vérteté, sipas profesionit qé ka, nuk duhet t&€ merret aspak me politiké, por duhet
té administrojé portofolin e tij, para s€ gjithash n€ ményré t€ paanshme. (“Sine ira et studio”, “Pa
zemérim dhe entuziazém”), duhet ta béjé ai punén e vet. Nderi i zyrtarit &shté zotésia, kur me
gjithé pérfytyrimet e tij eprori kémbéngul né njé urdhér qé atij i duket i gabueshém, por gé ai e
kryen me ndérgjegje dhe pérpikméri né pérgjegjésiné e urdhérdhénésit, sikur té ishte bindja e tij
personale. Pa kété disipliné morale dhe vetmohim do té shkatérrohej i gjithé aparati. Natyrat
moraliste té zyrtaréve jané té kégija: para sé gjithash né kuptimin politik té fjalés té
papérgjegjshme dhe né kété kontekst: jané politikanét moralisté: té atillé gé ne pér fat té keq i
kemi pasur népér pozitat udhéheqése: éshté pra ajo gé ne e quajmeé sundimi i zyrtaréve; dhe me té
vérteté nuk bie asnjé njollé né nderin e népunésit toné, kur ne kété politikisht, paré nga
prespektiva e suksesit, i nxjerrim né shesh té metat e kétij sistemi” thoté Max Veber.

Pér té gjitha té vértetat qé pércjell, shoky Zylo éshté prespektiva e njé romani satirik jo té
izoluar, por té mendjes sé hapur dhe vetékorrigjimit né kohé.

Dr. ANYLA SARACI (MAXHE)

NUANCAT LOKALE PERMES ANTROPONIMISE NE PROZEN E DRITERO
AGOLLIT

Emri, si dukuri etnokulturore, paragitet né forma dhe kuptime té llojllojshme duke
mbartur né vetvete mé shumé se pérfagésimin e njé njeriu té vecanté. Si¢ vé né dukje dhe Mark
Krasniqi: ““...mund té themi se emrat, deri—diku, luajng, rolin e dokumenteve historike, né bazé té
té cilave mund té konstatohen ecurité shogérore e kulture té njé vendi*2.

Sic dihet, historia e emrave té njerézve éshté njé pjesé e veté historisé dhe e gjuhés sé
kombeve gé u pérkasin. Cdo popull a komb ka historiné e vet, kulturén e vet dhe, pér pasojé, ka
fondin e vet té emrave vetjaké, gé e dallon nga popujt dhe kombet e tjera. Gjithashtu, ¢do popull
ka né historing, né kulturén dhe né fondin e vet té vecanté té emrave vetjaké edhe ato elemente
shprehése té pérbashkéta me shumé popuj e kombe té tjera, té pérftuara si pasojé e
bashkémarrédhénieve né periudha té ndryshme té historisé. Shtresézimi kohor dhe pérdorimi i
emrave vetjaké jané reflekse gé shpjegohen pérmes kronologjisé sé veté historisé dhe té gjuhés sé
popullit toné.*® Kété rol té réndésishém luajné dhe emrat e personazheve té letérsiseé.

Né prozén e D. Agollit njé pjesé e personazheve jané lehtésisht té identifikueshém qgé kur
njihesh me emrin e tyre. Larmia e personazheve té tij portretizohet né njé masé t¢ madhe nga
emrat e tyre.

Nga ana tjetér, pjesa mé e madhe e tyre na tingéllojné cuditshém, jashté karakterit dhe
temperamentit g€ shfaqin né marrédhénie me veten a pesonazhe té tjeré. “Nése do té pérdornim
njé emértim té parapélqyer té veté autorit, D. Agolli ka krijuar né prozén e tij kryesisht “njeréz té
krisur” né vend té “njeriut éngjéllor”; njeréz me prirje pérparimtare sipas kohés kur jetuan, por
njéherésh dhe me mosbindje ndaj skemés: té sunduar nga fryma e mirésisé, por pa
“mospérkryerjen e kulluar dogmatike™*. Kjo vérejtjte e hollé e studiuesit Sh.Sinani méshirohet
mé sé miri né emrat e kétyre njerézve té krisur si Cute Babulja, Sherif Abeceja, Rrapo Tébani,

Mato Gruda. Pérbérja tingullore e emrave dhe trajtat e shkurtuara té tyre paragiten si tingéllime té

2 M. Krasnigi, Gjurmé dhe gjurmime, Studime etnografike, SHB “8 Néntori”, 1979, f. 100.

3p. Daka, Mbi disa vecori té formimit t& emrave vetjaké né gjuhén shqipe, nr. 3, 1970, f. 138.

1 sh. Sinani, Njeriu dhe dukuria atipike né veprén e D. Agollit, “Pér letérsing shqipe té shekullit t& 20-t¢”, Shtépia
botuese “Naimi”, Tirané, 2010, f. 271.

njé gjuhe té vecanté, té ashpér, gé bart mbi vete rrudha, ballé té larté, mbi fytyra si copa
shkémbinjsh té maleve qé rrethojné fshatrat e tyre.

“Njerézit e krisur”, kéta njeréz q€ kané brenda vetes prapési, trille nga mé té ¢uditshmet,
po aq sa dhe vlera cilésore, sipas studiuesit Sh. Sinani jané ag sunduese né né prozén e D. Agollit,
saq€ mund t€ mendohet se autori 1 ka quajtur késhtu géllimisht pér t’1 mbrojtur nga kritika dhe qé
lexuesit té jené té paralajméruar gé té mos i presin ndryshe, brenda kornizés, sepse fundja té tillé
jané, té krisur, té pabindur, me kufizime e dobési.’® Pérfshirja né njé e anés sé ndritshme dhe asaj
té errét, i klasifikon si karaktere ku ndérthuren prirja e pohimit dhe hija e egérsisé.

Po aq interesanté jané “njerézit e zakonshém” té pérfagésuar pérmes zbunime emrash gé i
pérshtaten mjedisit ku jetojné (qgytetit, fshatit, institucionit, shtépisé) dhe gé né tingéllimin
antroponimik paragiten sipas késaj pérkatésie: Zylo e Demkeé jané njé binom i pandashém, secili
me teprité dhe frikén e vet, secili me té ngjashmit dhe té vetmit e llojit té tyre. Sot shumé njeréz
thirren Zylo e po aq té tjeré Demkeé. Po aq lehté dallohet njeriu i miré, Telo, njeréz té ligj si Kico
Pela, Petrika Kaleshi, Mitro Karapataqi, té pérfagésuar nga emra tipiké té gytetit té Korcés, gé né
pérfytyrimin njerézor sjellin ca njeréz té veshur miré, por cuditérisht me buzé té holla, té cilat i
Iépijné vazhdimisht, gé kané njé fytyré pa ngjyré e té akullt. E késhtu mund té dallohen lehtésisht
njerézit e vegjél meskiné, té pérkédhelur nga fati, ziligaré pér fatin e té tjeréve si Jani, Meropi,
Marika, Petrika Kaleshi, Kico Pela

Né periudha té ndryshme emrat vetjaké japin déshmi té garta té jetés ekonomike,
shogérore e kulturore té njé vendi té caktuar. Por, mé shumé gjurmé kané Iéné né ato shogéri ku
jeta patriarkale ka rrénjosur thellé né ndérgjegjen e bashkésisé besimin se emri i njeriut nuk e
identifikon até vetém nga piképamja fizike. Né kéto shoqéri emri ka pérfagésuar njé identitet
shpirtéror, gé lidhet ngushté me besimin fetar, me ményrén e jetesés, me klasén shogérore, me
ndikimin e bestytnive né periudha té caktuara.

Emri, né traditén e popullit tong, éshté i lidhur ngushté me kéto dukuri. E. Cabej ka véné
né dukje se: “Emrat vetjaké, duke pérfshiré aty emrat e viseve e té njerézve, si njé pjesé té thuash
e pashkruar e leksikut té gjuhés, jané caktuar té zévendésojné deri diku dokumentet e shkrimit, qé

mungojné kryekrejet pér kohén para shekullit XV .

15 po aty.
'° E. Cabej, Studime etimologjike né fushé té shqipes, I, Tirang, 1982, f. 43.

Nga kjo piképamje emrat e personazheve té D.Agollit pérmbajné njé etnografizém té
theksuar. Ky etnografizém lidhet ngushté sidomos me traditén fetare té vendosjes sé emrit.
Shkrimtari njeh mjaft miré traditén bektashiane té vendosjes dhe ripértéritjes sé emrit dhe kjo
shprehet mjaft qarté né pérshkrimin e ceremonisé sé vendosjes sé emrit t&€ Xhelo Marés nga babai
i tegesé, duke na dhéné né kété ményré té dhéna antropologjike. Mjedisi atipik né romanin
“Njeriu me top”, pérve¢ etnografizmit té theksuar, krijohet dhe né ményrén se si éshté ndértuar
familja e madhe e Fizéve, né té cilén “babai i madh” ngjan mé shumé me njé kryegjysh
bektashian se sa me njé patriark kanuni'’. Mé miré se kushdo e vértetojné emrat e véllezérve Fizi
(Fahremudinaliu) apo ményra se si plaku i Fizéve i identifikon stérnipérit me ané té emrit té tyre
vetjak té pérforcuar me ané té emrave té baballaréve dhe gjyshérve té tyre. Kjo ményré vjen si
rrjedhim 1 lidhjes tipike patriarkale, duke u konkretizuar né formén e njé “gjendjeje civile
familjare”.

Nga ana tjetér, haku i Mato Grudés lahet duke sjellé né kujtesé emrat e fisit té vraré, emra
gé né traditén e pérgjithshme shqiptare, té krahinés nga ka ardhur autori ripértérihen te fémijét e
pasardhésit e brezave té tjeré.

Nga piképamja fjaléformuesé, pjesa mé e madhe e shkurtimeve té emrave vijné si
rrjedhim i shkurtimit té pjesés sé dyté té emrit té ploté, duke i shtuar njé prapashtesé me funksion
thirrori (Zylo, Xhelo, Lilo, Braho). Shkurtime té tillé emrash, jané tipiké né krahinén e Devollit
dhe shqiptimi i tyre karakterizohet nga zgjatja e zanores fundore -0 pikérisht pér t’i dhéné kété
funksion.

Sigurisht gé né té gjithé prozén e Agolli mbizotérojné zbunimet e emrave me ané té
prapashtesave zvogéluese tipike pér té folmet lindore té toskérishtes veriore, —ké e -cké. Por
nuancat kuptimore né zanafillé kané humbur dhe emrat e personazheve té Agollit me kéto
prapashtesa kané fituar nuance tallése e pércmuese, duke Krijuar personazhe né thelb groteskeé.
Ciftet e personazheve komike né letérsiné botérore jané té njohura, ky komizém buron dhe nga
vendosja e emrave té personazheve. Zylo, si njé shkurtim emri té jep pérshtypjen e njé njeriu gé
pavarésisht pérpjekjeve pér modernizim, mbetet i papérshtatshém me realitetitin, nuk i pérshtatet
veshja, e folura. Né té kundért Demka, si antroponim i zbunuar me njé nga prapashtesat kryesore

zvogéluese té Korgés e Devollit mbetet gjithmoné i vogél dhe né hije. Veté emri i tij, i krijuar

17 sh. Sinani, Njeriu dhe dukuria atipike né veprén e d. Agollit, “Pér letérsing shqipe té shekullit t& 20-t&”, Shtépia
botuese “Naimi”, Tirané, 2010, f. 273.

ndoshta si bashkim elementesh semantike me kuptim té kundért krijon paradoksin e Kétij
personazhi. Zbunimi Bamkeé, pavarésisht kapadaillékut dhe egérsisé gé shfaq si personazh, bart
ngarkesén e frikés para komandatit té tij.

Nga piképamja gjinore D Agolli i mbetet besnik krahinés sé tij. Personazhet meshkuj
identifikohen me emér dhe mbiemér, si pérfagésues té familjes, si njeréz me status mé té larté, mé
té forté dhe mé me pushtet se graté (Xhelo Mara, Memo Kovagi, Rrapo Tébani, Hodo Allamani,
Mato Gruda). Graté jané ndihmése, né shérbim té burrave, nénat e fémijéve dhe kujdestaret e
shtépisé, si rrjedhim ato jané vetém emra té thjeshté, shumé heré pérfagésohen si pérkatési e
burrit (Shabanicé). Né ndryshim nga pjesa mé e madhe e kétyre personazheve, statusi i grave té
moshuara, sidomos atyre qé kané kaluar dhe fatkeqgési té rénda, merr njé drejtim tjetér. Ato
fitojné njé lloj respekti dhe statusin e burrave, si rrjedhim antroponimet e tyre nuk shkurtohen,
por respektohen kryesisht népérmjet ndajshtimeve fisnore (hallé Esmaja, gjyshe Nafija, néna
Dafina).

Emrat tipiké me prejardhje greke, té pérdorur réndom né qytetin e Korgés, por dhe né
krahinat pérreth saj si: Kristingé, Anthulla, Meropi, Marika etj., jané personalizuar né personazhe
grash me tipare t€ ashtuquajtura “mikroborgjeze”, si pérfagésuese t€ rehatis€é personale e
familjare, i té genit zbukurim i burrit, “guguftuja” e tij.

Shkrimtari zgjeron gjeografiné e personazheve té tij. Ai i ka shpérndaré anekénd népér
Shqipéri. Megjithaté, né njé masé té madhe ai ruan lidhjet e vendlindjen. Xhelo Mara, i cili nga
piképamja e anroponimit éshté shumé i papércaktueshém, vjen nga vendlindja dhe ruan lidhjet
me ané té Marikés, gruas sé tij té bukur.

Tregues i statusit shogéror dhe ekonomik té idesé sé rehatisé, egoizmit, komoditetit,
zgjuarésisé pérbén dhe pérfagésimi pérmes llojshmérisé sé patronimisé. Patronimet e
personazheve né prozén e Agollit jané mbéshtetur kryesisht:

- né fjalé t& leksikut té pérditshém gé pérdoret né Devoll gé lidhen me emra té
pérgjithshém gé pérfagésojné cilési unike, nofka gé lidhen me kéto cilési dhe fjalé té
formuara prej tyre me ané prapashtesash (Bregu, Cakérri, Kémbora, Kaleshi, Dynjaja,
Cobani, Vorbulla, Avazi, Adashi, Byluku, Pela, Qilimi, Qylollari);

- né emra qgé lidhen me toponime (Nemércka, Borova, Protopapa);

- né emra té pamotivuar nga piképamja semantike, por me ngarkesé té dallueshme

emocionale (Karapataqi, Babulja, Pinxho).

Né analizén gé i bén ligjérimit poetik té D. Agollit, Gj. Shkurtaj thekson se: “Ai éshté nga
ata gé, teorikisht dhe praktikisht, méton pér njé gjuhé letrare té njésuar, por kérkon gé ajo qé té
jeté kurdoheré e njomé, e freskét, e re, apo e pértéritur né ményré origjinale, e pasur me té gjitha
ngjyresat e vlefshme popullore, e pastér, por sigurisht jo “e l‘é'piré”.l8

Kjo bén gé pérkatésia gjeografike e personazheve té tij té jeté e lidhur né radhé té paré me
njohjen e nevojés sé thellé t& mjedisit ku lindin, rriten dhe e kalojné jetén dhe bashké me

mjedisin, pérmes emrave té tyre, té vijné aromat e veganta té vendlindjes.

18 Gj. Shkurtaj, Dukuri dhe risi té ligjérimit poetik, Pesha e fjalés shqgipe, UFO University press, Tirané 2009, f. 134.

Msc. NELI NACO

REFLEKSIONE MBI VELLIMIN “PELEGRINI I VONUAR”

“Pelegrini i vonuar” éshté njé nga veprat mé té arrira t€ poezisé shqipe dhe njé nga
véllimet poetiké gé zhvillon njé hap cilésor brenda krijimtarisé sé Dritéro Agollit. Véllimi shénon
njé piké strategjike né rivlerésimin e veprés sé Agollit sepse shfaq karakteristika té reja gé jané
produkt i lirisé krijuese, por pa ndryshuar thelbin lirik té krijimtarisé sé tij.

| botuar mé 1993 véllimi pérbéhet nga tre cikle, shenja té njé emocionaliteti ripértérités gé
do té realizojé poeti. Kéto tre cikle shenja emértohen me titujt: Dhimbjet e karvanit, Psherétimat
e vjeshtés dhe Tingujt e maleve. Dy ciklet e para shenjojné aspekte té dhimbjes e trishtimit té unit
poetic, ndérsa cikli i treté shenjon njé lloj zbulese cliruese pér unin. Né pasthénien e véllimit té
titulluar Urata e vargjeve poeti pohon: “Boshti rreth t€ cilit vértitet materiali i librit “Pelegrini i
vonuar” &shté ai i iluzioneve dhe deziluzioneve, i tragjedisé sé njé utopie dhe t& njé éndrre.”
Udha, simboli kryesor i jetés dhe shtegtimit jetésor, &shté rivlerésuar, nuk éshté mé ajo gé té
shpie diku drejt finales, por éshté ajo ku uni ngatérrohet dhe humbet duke prodhuar dhimbje.
Dhimbja pér idealin e vraré, pér iluzionin e humbur, dhimbja qé buron prej zhgénjimit, prej
mosplotésimit té éndrrés éshté burimi kryesor pér krijimin e veprés sé artit.

N¢é vargje t€ téra ne ndeshim poetin si meditues né brendésin€ e s€ ashtuquajturés “vetmi
ekzistenciale”. Pelegrini qé¢ ka humbur karvanin &sht€ i vetmuar, €shté i izoluar né€ njé lloj
labirinti pa mure, si¢ e quan Borges-i né njé nga prozat e tij; i vetmuari né poeziné Tryeza rri i
vetém dhe nuk gjen ngushéllim prej asgjéje; né poeziné Njé shkrepse kérkohet me ngulm njé drité
qé té thyejé errésirén, ndérsa tek poezia Errésira ankthi e pushton poetin né ¢do gjymtyré e pjesé
té trupit.

Poezité e mésipérme jané rezultat i kondensimit poetik té autorit. Tendencé gé niset dhe
shkon drejt krijimit té disa ambienteve, hapésirave dhe vizioneve quasi surreale, por me njé
poetiké té realizuar gati-gati ekspresioniste. Agolli tregon se aftésité e tij poetike mund té shkojné
edhe mé né skaj té figurativitetit. Né dy poezi shumé té dallueshme té véllimit ku, nga meditimi

shkohet drejt elementéve té dallueshém grafiké dhe Kkoloristiké, poezia ka shkuar drejt

9D. Agolli, Pelegrini i vonuar, Qendra botuese ekonomike “Progresi”, Tirang, 1993, f. 259.

ekspresionit dhe surealizmit té vizionit. E thjeshté dhe ritmike gjuhésisht poezia éshté béré e
komplikuar vizualisht dhe mé goditése.

Shumé ujé gri, shumé qgiej gri,

Gri né dritare, gri né vetmi,

Ikin lejlekét larg né arrati,

Shumé ujé gri, shumé giej gri.”°

Vizualizimi i grisé éshté thuajse verbues. Ndérsa né njé poezi tjetér:

Njé sy mes fletéve té pemés,
Njé sy pas palltos sé udhétarit,
Njé sy pas celésit té derés,

Njé sy né grykén e tymtarit;**

Syri éshté mijeti kryesor pér té shprehur ekspresionin gjuhésor dhe pavarésisht se né
numrin njéjés ideja e shumésisé éshté e riprodhuar plot ekspresion. Kéto poezi jané produkt i
casteve té meditimit mé té thellé kur mendimi poetik fillon t€ marré njé forcé sintetizuese dhe njé
hermetizém té lehté, por shumé domethénés. Tek Agolli asnjéheré nuk kemi hermetizém si njé
formé gé do ta dominojé poeziné e tij. Kéto poezi shfagen si dukuri thuajse té natyrshme brenda
dhjetéra poezive té tjera gé reflektojné karakteristikat e poezisé mé té hershme té Agollit, por
edhe risi té pafund brenda stilit té tij.

NE njé pohim tjetér mjaft t€ réndésishém dhe zbulues pér poeziné e véllimit “Pelegrini 1
vonuar” ai shprehet: “Pjesa mé e madhe e vargjeve té kétij libri nuk €shté shkruar pér géllime
botimi, por pér vete. Ato jané bashkébisedim me njé njeri té fshehté né vetmi, bashkébisedim me
tryezén dhe me muret né netét pa gjumé, kur asnjéri nuk té rri mbi koké dhe nuk té shgetéson.
Nata €shté pér filozofiné dhe poezinég, pasi té€ fut né mistere dhe ti pérpigesh t’i zbulosh, t€ shtyn
té meditosh pér fshehtésité e jetés dhe té vdekjes, té kérkosh harmoniné e sendeve dhe
dukurive.”??

Ky pohim i veté poetit se poezia &shté shkruar pér vete éshté i réndésishém pér té kuptuar
se sa larg éshté ai nga ¢do ideologji, mendim ose ndikim politik. Poezia e véllimit “Pelegrini i
vonuar” merr shkas dhe buron nga liria si nénshtres€, si substrat dhe gjenerues i mendimit té

pakufizuar. Ajo qé éshté artikuluar pér vete, éshté e liré nga censura e mendimit politik, nga

2D, Agolli, Pelegrini i vonuar, Qendra botuese ekonomike “Progresi”, Tirané, 1993, f. 11.
2 pg aty, f. 143.
22 pg aty, f. 259.

78



censura e tjetrit apo superegoja po té shpreheshim me gjuhén e Frojd-it, por edhe e liré nga
censura e vetes apo egoja. Liria si nénshtresé éshté ushgimi mé i miré pér poeziné, ajo nuk éshté
t’1 kéndosh liris€ si né€ rastin kur nuk e ke, apo si né€ rastin kur e kérkon liriné, por poezia éshté
veté liria.

Prej késaj lirie poetike né véllimin “Pelegrini” buron edhe njé 11oj rihumanizimi reflektiv i
poetit. Marrédhénia mes njeriut dhe Peréndisé éshté e tillé ajo shpreh njé gjendje ekstreme
emocionale e pérdéllimi. Té dallueshme jané poezité Peréndisé, Vdiq njé njeri i vetmuar, Kishat e
shembura etj. Eshté i rihumanizuar edhe géndrimi i poetit né poeziné Kujtime, ku bindja ose
ideali politik i poetit nuk éshté ai gé dominon genien, por poetizohet paralelisht besimi i gjyshit
dhe bindja politike e poetit.

Poezia e “Pelegrinit t€ vonuar” shfaq refleksione mbi njeriun, ekzistencén, genien dhe
ontologjiné e saj, rikthime né kohé dhe pércapje pérpara saj, meditime té cuditshme mbi té
shkuarén dhe té ardhmen, njé qgasje ndaj besimit, pa e kthyer poetin né njé besimtar, por mé
shumé njé genie té pérgendruar gé hulumton pér té dhe mé né fund zéri i poetit shfaq urtiné e tij
si njé zé filozofik gé pérpiget té pércojé mesazhin e tij poetik tek té tjerét.

Njé z& kryesor né véllimin “Pelegrini i vonuar” éshté poezia e shkurtér. Eshté njé poezi qé
merr shkas nga realiteti, kujtimet a vézhgimet dhe gé né ményré té koncentruar éshté e orientuar
drejt njé mendimi a pérsiatjeje filozofike. Reduktimi i poezisé drejt njé meditimi minimalist,
vizatimi a pérshkrimi me pak fjalé té idesé nuk do té thoté se poezia ka mbaruar bashké me
leximin. Né fund té leximit ka filluar gé kjo poezi e shkurtér e minimalizuar té gjenerojé mendim
té ri, pérsiatje, dhe té ushtrojé presion mbi trurin mendimtar. Eshté filozofia e urtisé. Shpeshheré
kjo poezi ka si burim trishtimin, kujtimin, mendimin pér t& nesérmen e zymté, emocionin gé té
ngjallin objektet dhe pérmes koncentrimit ka fituar magji, thellési, ekspresivitet. Shorti vetanak i
poetit pércillet tek lexuesi me gjithé emocionin e tij. Jo rrallé poezia e Agollit éshté ironike, njé
ironi e fshehur ose e hapur, por thellésisht reflektuese dhe ripértéritése, tipike e njé roli
emancipues gé thuajse pérheré e ka pasur poezia, por gé gjithmoné e ka pasur poezia e Agollit.

Ndonjéheré poezia té kujton pérroin e mendimeve té lira thjesht rrjedh si njé meditim
duke krijuar njé formé cirkulare as rrethore dhe fundi i saj sikur té le t¢ mendosh gé mendimi
poetik do té rifillojé té pérséritet nga e para dhe késhtu do té rrjedhé pérséri. Endja e mendimit né
to pérkon me imazhin poetik gé krijohet. Do té pérmendja kétu poezité Dyert, C'té bésh, Pritja e

dickaje, etj.

Ndonjéheré poezia e “Pelegrinit” t€ kujton shumé natyrshém njé frazé qé €shté pérdorur
mé sé shumti pér poeziné e poetit amerikan Robert Frost dhe gé éshté sintagma “simbolizém i
natyrshém” Njé simbolizém qé buron nga natyra ose dukuri natyrore, por q¢ né mendjen e
lexuesit mbetet pér njé kohé té gjaté si njé motiv gqé nuk do té thoté vetém natyré, por fsheh njé
mendim mé té thellé. Né poezité me motiv vjeshtén si Peréndim vjeshte ndihet njé lloj i kétij
simbolizmi i natyrshém qé sikur do té thoté dicka mé tepér.

Marrédhénia e jet€s mé vdekjen temé e pérjetshme e poezis€, e pandashme, “jeté e vdekje
pérqafuar” po té pérdorim njé sintagmé té Lasgush Poradecit duket se i géndron pér shtat edhe
kétij véllimi. Edhe pse i trajtuar mé paré né forma té ndryshme prej Agollit, jeta dhe vdekja
brenda véllimit “Pelegrini i vonuar” krijojné njé dominante t¢ mendimit estetik. Agolli nuk e
trajton kété marrédhénie si njé proces filozofik, por si dicka konkrete e kapshme. Sidogofté
marrédhénia e jetés me vdekjen éshté njé marrédhénie gé e shgetéson ¢do shpirt poetik, por gé e
getéson mé pas ideja e mbijetesés pérmes krijimit sugjeruar né krijime mé té hershme té autorit.
Sipas Bashkim Kygukut, kur flet pér njé krijim mé té hershém té autorit: “Pérjetésia pérftohet
népérmjet “ringjalljes” apo népérmjet pavdekésisé, té simbolizuar né trajtén e ngriré t€ veprés
krijuese, t& bémave historike, t& kujtesés e dhimbjes té t& gjalléve pér té ndjerét”®® Edhe né
poeziné e “Pelegrinit” ky qéndrim, ndonése nuk éshté i artikuluar kaq shkoqur, éshté pérséri i
ndjeshém

Dy ciklet e para poetike t€ véllimit “Pelegrini 1 vonuar” mbyllen me poezi me forcé té
madhe jetésore. Cikli i paré pérfundon me baladén Kali dhe i dyti me poeziné Tréndafilat e
turkeshés, poezi gé sikur tensionojné konfliktin dramatik jeté - vdekje.

Nga nuancat e forta dramatike té ciklit Dhimbjet e karvanit, nga trishtimi gé mbulon
Psherétimat e vjeshtés, cikli i treté Tingujt e maleve, gé pérzien krijime té autorit me Krijime
popullore ku autori ka ndérhyré minimalisht tendenca e véllimit shkon drejt getésisé, ritmet
mbizotéruese qé mbeten jané ato folklorike duke déshmuar se poezia kérkon vetvetishém kthimin
né origjiné dhe kjo éshté edhe getésimi i poetit. Jané poezi me bazé ritmin muzikor dhe ku motivi
éshté njé ripérséritje ritmike e organizuar me njé eufoni té rrjedhshme. Rikthimi i poetit tek
poezia popullore e miréorganizuar sipas tij éshté krejt getésues dhe organik.

Me poeziné e véllimit “Pelegrini i vonuar” fillon njé poezi e re e Agollit g€ do té pasohet

edhe né véllimet “Lypési i koh&s” dhe “Vjen njeriu 1 ¢uditshém” ku koha ka reflektuar tiparet e

% B. Kyguku, Pasthénie tek Dritéro Agolli, Lutjet e kambanés, Toena, Tirané, 1998, f 348.

reja té saj. Buzé lumit té kohés té pasqyruar kemi, njélloj si Herakliti, njé Dritéro gé éshté i njéjté,

por edhe nuk é&shté i njéjti me figurén e pasqyruar si thoté njé poezi e njohur e Borges.
Literatura:

D. Agolli, Pelegrini i vonuar, Qendra botuese ekonomike “Progresi”, Tirané, 1993.

D. Agolli, Lutjet e kambanés, Toena, Tirané, 1998.

ANDON ANDONI
BALTA E POEZISE SE DRITEROIT, E EMBEL SI MJALTA E NAIMIT

Né referimin tim, me rastin e tetédhjeté vjetorit t& poetit dhe shkrimtarit Dritéro Agollit,
jo pa shkak vendosa té sjell pér té pranishmit né kété ceremoni fort té bukur, njé gjé tjetér apo
ndryshe nga té pozuarit e gjérave pér letérsiné dhe poeziné e Dritéroit, duke u shtyré mé
konkretisht né ato marrédhénie gé poeti dhe shkrimtari vendosi me bashkéfshatarét e tij dhe kéta
té fundit me poetin duke kujtuar reflekset, sjelljet, dukurité dhe mbivendosjet e tyre tek njéri tjetri
pér njé kohé relativisht té gjaté.

Jo fort akademik, kumtimi yné do té synojé té hedhé drité né dy plane kryesore té késaj
marrédhéniejeje, né até se sa ajo ndikoi né letérsiné e Dritéroit dhe se si ky komunitet
bashkéfshatarésh, e mori dhe mbarti me vet, edhe ndér gjenerata letérsiné e kétij poeti té tokeés,
si¢c e ka quajtur kritika, té baltés sé Devollit, mé sé pari duke frymézuar dhe ushgyer me até
ndjenjé té pangopésisé breza devollinjsh dhe jo vetém. Kjo marrédhénie e ndérsjellé me siguri ka
Iéné gjurmé edhe né formimin e tij letrar dhe padyshim hije né veprén poetike dhe té prozé gé
nga libri i paré “Né rrugé dola”, 1958 dhe deri tek “Pelegrin i vonuar”. Madje duke 1éné gjurmé
dhe né€ formimin e tij edhe jashté letrat, thén€ mé ndryshe, duke i véné mbi shpiné poetit “torbén
mé balté” me aq krenari, sedér dhe gaz sa qé e mban mrekullisht edhe sot e gjithé ditén né
tetédhjetvjetorin e tij té lindjes dhe do ta mbajé késhtu edhe né njéqindvjetor.

Né téré kété véshtrim panoramik edhe té kétyre ditéve jetuar me ditélindjen e tetédhjeté té
Dritéroit dhe e pércjellé prej gjithkujt pérmes mediave, televizioneve, konferencave shkencore,
deri tek kjo e sotmja me titullin e larte Doctor Honoris Causa té universitetit Fan Noli, takimeve
me njerézit e afért dhe personalitete e shoqérisé, na vjen né mend njé pyetje retorike qé bén
studiuesit Robert Elsie: “A nuk génka ngopur lexuesi me Dritero Agollin? Dhe pérgjigjet; “Jo, e
vérteta éshté se lexuesit nuk jané ngopur me Dritéro Agollin, dhe ende presin prej tij. Dritéro
Agollit, prozator dhe poet i tokés éshté njé zé& i rrallé humanizmi dhe singeriteti né letrat
shqiptare. Ai €shté njé poet, g€ ka mundur t’1 mbesé besnik vetvetes dhe lexuesit té tij”.

Duke u nisur nga sentence e fundit e Robert Elsie, qé t’i mbetesh besnik vetevetes dhe
lexuesit ténd duhet me patjetér té kesh njé lidhje té forté shpirtérore me té, kesh gafime dhe
tokje duarsh sa mé té pérditésuara, té kesh frymén bashkuar me ta né gézime dhe hallé né festa
dhe derte. Té kesh me ta bashkuar zérin e arsyes, té kesh me ta té pérbashkét kéngén dhe vallen.

Dhe té gjitha kéto Dritero Agolli i ka mbajtur né afri gjaté gjithé kohérave me njerézit e tokés sé
tij, t& vendlindjes, té Devollit. Eshté ky pérkushtim dhe angazhim térésor me vendlindjen, me
psikologjiné e trevés, me karakteristikat e vecanta dhe té papérséritshme gé i kané dhéné kag
shumé origjinalitet krijimtarisé se tij, gé i kané dhéné humanizmin dhe gjerésiné e shpirtit té
spikatur t& devolliut, ku “nuk ka asnjé rresht q€ shkrimtari t€ mos e keté jetuar veté”

Kjo afri e ndershméri duket se éshté e gjendur né vendlindjen e poetit né Menkulas dhe né
fshatrat pérreth, né Devollin mbaré. Kjo do té thoté ta shohésh tjetrin ballazi. Do té thoté ta
shohésh né sy jetén dhe tokén. Té mésosh prej saj dhe ta latosh até pér ta béré mé té bukur e mé
té begaté me mjete e tua té punés, me fjalén e hedhur né karté.

Poezia dhe letérsia e Dritéroit jané ura lidhése me lexuesin bashkékohés dhe
bashkéfshatar. Késhtu sipas Aristotelit poezia éshté njé imitim i natyrés dhe se sipas Horacit,
detyra e saj éshté gé té pélgehet e té japé mésim. Né kété kéndvéshtrim, marrédhéniet me botén
pra gjenden si né anén e autorit, i cili njeh dhe duhet té njohé realitetet e botés pér t&¢ mundur gé
“t’1 imitojé ato”, ashtu dhe né anén e lexuesve dhe té auditoréve gé do té munden sigurisht té té
gjejné kénaqési aty, por prej nga edhe nxjerrin mésime.

Kjo kénagési éshté e lidhur mé sé pari me vete ndjesité e njé grupi té madh perceptimesh,
shqisore dhe ndjesore, gé lexuesi bashkéqytetas gjen tek krijimi.

Né ményré fare té natyrshme, udha, bregu, selishta, shelgu dhe zogjté jané té identifikuar
me ato té vete lexuesit né vendlindje Devoll. Imazhi i kétij lexuesi, madje edhe i atij t¢ ndodhur
né hulline e pritjes, kalon natyrshém prej leximit tek realitete pozante té tyre, né fshat, né arén ku
ka mbjelle dhe korrur, né udhén ku shkel cdo dité dhe i flladitur nga era e tij, cangonjarka sa
letrare aq dhe si materie.

Lexues te tillé gé nga xha, Rizai, i ati e deri tek mé té rinjté si Sami Begolli, Destani
Danglli, Ideali Kadia, Avniu, Bardhylli dhe shumé té tjeré, béné té mundur gé té lartojné
krenarisht letérsiné dhe emrin e poetit ndér kohéra. Jo vetém se ia u diktonte krijimi si i till&, por
se edhe kontaktet me vete poetin ishin t& pérhershme dhe té shpeshta me njerézit e vendlindjes.
Takime jashté té gjitha protokolleve dhe ceremonive zyrtare. Té thjeshta dhe té drejtpérdrejta.

Kujtoj njé rast té kahershém, kur poeti i ndodhur né vendlindje, Menkulas, dhe tek po
gatitej té nisej pér né kryeqytet, i afrohet njé fshatar nga Dobranji, dhe i kérkon ta marré né

making€. Dhe ...né vendin e par€ t€ veturés s€ Lidhjes me shofer Spiron, ulet Bajrami.

Kéto jané detaje gé flasin pér njé ulje kémbékryq té poetit me njerézit e tokés dhe té
mallit. VVeté antropologjia e personazheve té prozés dhe protogonistéve té poezisé té bén té
besosh se devollinjté jané té kudondodhur dhe té shkriré né njé, né krijimet e Agollit. Ata
devollinj pér té cilét ai ka folur jo vetém pérmes poezisé me njé konsiderate dhe respekt té
pérkoré. Njeréz gé punojné shumé, gé hané shumé dhe gé kané kémbén e madhe.

Por kéto raporte t¢ miré vendosura mes tij dhe bashkéfshataréve, nuk mund té
konceptohen pa njé frymé té pérhershme, prej vézhguesish té hollé poetik, nisur gé nga fémijéria.
Né njé nga intervistat e tij fare pak té njohura, pér veté faktin se u botua né njé organ modest
shtypi, né maj té 2003 do té shkruante: “Edhe né krijimtariné time vitet e fémijérisé kané ndikuar
shumé. Mbresat, kujtimet e ngjarjeve, sjellja ndérmend e peizazheve dhe né pérgjithési e natyrés,
asnjé lexim libri nuk mi ka zévendésuar. Fémijéria ime ka rrjedhur né fshat. Cdo péllémbé toke e
fshatit, e ¢do metér e rrugicave dhe e mureve té shtépive, mé vijné né mend edhe sot gé jam
shtatédhjet vjec. Uné i njihja shtépité e fshatit edhe pas erés gé mbanin odat dhe ashefét. Pér
shembull shtépité e méhallés sé prindérve té mi, vinin eré té pjekur né gebap, né lagjen fqinjé
ishte shtépia e xha Batos, gé vinte eré gepé dhe raki kumblle. Té gjithé njerézit vini eré gepé,
edhe xha Batoja me gruan dhe néné e tij gjyshe Xhikon. Po uné i dalloja shtépité e fshatit edhe
nga zakonet, nga veset, huget dhe kéngét”. Té gjitha kéto pér njé njeri t€ zakonshém duken si
gjéra té vogla dhe pa peshé, por pér njé shkrimtar jané shumé té réndésishme. Pa kéto ndjesi dhe
elemente t€ mévonshme nuk ka arkitekturé vepre.”

Kéto pohime té veté shkrimtarit jané njé déshmi e gjallé té atyre marrédhénieve gé kané
ekzistuar pérheré mes tij dhe njerézve té vendlindjes. Mes mjediseve té késaj vendlindjeje dhe
poezisé dhe letérsisé sé krijuar né kéto mé shumé se gjysméshekulli.

Kurré nuk mund té jesh i madh né art po nuk solle ato cka ke pérjetuar me gjithé
thellésiné e karakteristikave té shpirtit.

Diku poeti shprehet se uné kam model Naimin. Ai éshté pér mua mé i njerézishmi nga
gjithé njerézit dhe me shpirt poetik nga gjithé shpirtrat e poetéve. Ky njeri mé ka ndjekur qé nga
fémijéria dhe deri mé sot.

Dhe né paradigmé té té gjithé jetés dhe veprés sé té dyve, géndron padyshim mé e bukura,
mé e shtrenjta, toka, balta, tek arti i Naimi mé e émbél se mjalta, tek poezia e Dritéroit e réndé, e

émbél dhe e florinjté.

ILIR SHYTA

..EDHE QENTE ENDACAKE JANE TE LIRE, PO KUR BASHKOHEN KAFSHOJNE
NJERI-TJETRIN!
Intervisté me shkrimtarin Dritéro Agolli

Si po kaloni né Pogradec?

Shumé miré! Uné e dua shumé Pogradecin! Pogradeci bashké me ligenin e tij éshté njé nga
mrekullité e vendit toné, ku njerézit gjejné njé prehje té ploté, jo vetém inaktive, prehje vetém pér
t’u shlodhur, por edhe njé prehje tjetér qé aktivizon imagjinatén, frymézimin, aktivizon njé
dashuri t& pakufishme, pér vendin, pér njerézit, pér veté jetén, madje pér té ardhmen. Eshté njé
vend me ujé, me lule, me zogj, gé si¢ thosh Lasgush Poradeci, vecanérisht kur vien mbrémija...
(reciton vargje té Lasgushit)

...N€é katund kércet njé porté, né liger hesht njé lopaté

Njé shqgiponjé e arratisur fluturon né Mal té Thaté

Futet zemra djaloshare mun né fund té shpirtit ¢ 'im...

Téré fisi, téré jeta, ra u dergj e zuri gjumi

Zotéroj mé katér ané errésira

Po tashi?

Duke nisur udhétimin mes pér mes nér Shqipéri

Drini plak e i pérrallshém, po mburon prej Shéndaumi.

Z. Agolli, me sa di uné, ju nuk i jeni ndaré Pogradecit. Keni kaluar muajin e mjaltit kétu
me bashkéshorten tuaj Sadien, ndérsa sérish né moshé té thyer, ju jeni i pranguar nga
Pogradeci?

Po kétu, 41 vjet mé paré, kur jam martuar, kam ardhur kétu dhe kam béré sic i thoné muajin e
mjaltit. Tashi mua me duket njé kohé e largét, por dhe e afért. Atéheré uné isha i ri (kur jeiri, té
duket si njé gjé krejt e zakonshme), njé digka gé gjithnjé e ke me vete, edhe kur té shkosh diku té
duket sikur e mban né xhep kété gjé, por kur kalon koha, si tashi qé uné jam 75 vjet, té hip njé
mall i madh qé atéheré dhe thérret ky vend. O njeri gé ke kaluar kété kohé té rinisé, hajde dhe njé
heré tjetér kétu. Dhe uné disa heré kam ardhur pér té pushuar, tre-katér vjet me radhé. Por ka

edhe digka tjetér mé té largét akoma. Uné kam gené kétu mé 1946. Mésoja né shkollén unike té

Bilishtit. Shkollé qytetare ishte dhe kisha njé shok té ngushté kétu Niko Nikollén. Tani ai ka
vdekur. Mund té them qé ishte shoku im mé i ngushté, por edhe njé nga njerézit gé nuk jam
shképutur gjithé jetén. Uné kam pasur edhe shoké té tjeré, por disa jané larguar pér arsye té
ndryshme, por me Niko Nikollén kam gené shok deri sa vdig.

Né ’46-én erdhém ne nga shkolla e Bilishtit, kétu né shkollén e Pogradecit. U takuam, u
migésuam dhe gé atéheré mbetém shoké té ngushté. U lamé edhe né ligen.

Késhtu me Pogradecin, kam njé lidhje té drejtpérdrejté, kurse né lexime jam njohur ndofta kohé
mé paré kur isha ne fshatin Menkulas, nxénés shkolle. Mua mé pélgente Lasgushi, mé pélgente
shumé Mitrush Kuteli. Madje po té tregoj njé gjé, qé do té duket ¢udi. Uné njé libér té Mitrush
Kutelit “Ago Jakupi” e kam bleré né Bilisht. Librin e kishte njé njeri. At€heré nuk kishte shumé
leké, né vitet *44-’45 edhe munda t€ gjeja njé ményré pér ta bleré. Mé dha im at€ njé torbé me
fasule dhe e kam bleré librin késhtu me fasule. Domethéné ishte si njé gjellé. Pra lidhjet e mia
jané té hershme me Pogradecin. Uné até kohé i mésoja pérmendésh vjershat e Lasgushit si fjala
vjen “Ikja e shtérgut”.

(reciton pérséri vargje té Lasgushit)

...fluturoi dhe shtérgu i fundit

Madhéshtor me shpirt té gjoré...

E bukur shumé. Késhtu jam i lidhur shumé me Pogradecin. Kéto 3-4 vjetét e fundit té plegérisé
kam ardhur kétu, kam takuar edhe shokeé plot, jo vetém té mité, por edhe té gruas sime, Sadijes.
Ajo ka pasur kétu shumé shoge si Vaské Burnazin, Meri Lalajin, Tuke Minarollin...

Ju pak mé paré thaté se Pogradeci éshté okazion frymézimi? Keni hedhur ndonjé varg né
letér kéto kohé né Pogradec, ose ndonjé rresht né prozén tuaj gjigande...?

Kam shkruar njé vjershé, gé tani se mbaj mend t’ua them. Me tepér mbaj mend poezité e té
tjeréve se sa té miat. Shkruaj pér kété ligen duke e marré si personazh dhe Lasgush Poradecin dhe
té tjeré, si njeréz qé kérkojné té bukurén né kété ligen, prej té cilit dalin edhe legjendat. Mé duket
e kam botuar né librin tim “Gédhin dhe ngryset”. Eshté njé vjershé e gjaté pér kété.

Kam shkruar mé paré pér Mokrén, pér Maro Potkozhanin, pér Meken, pér Muharrem dhe Rreshit
Collakun...

Edhe tani kam dicka né doré né 1émin e poezisé, sepse Pogradeci éshté njé vend qé té frymézon,

geé té jep mundési té madhe dhe té ngacmon trurin...

Né fakt njé gjé mé nevrikos, kur vijné kétu shpesh njeréz, qofté gazetaré, njeréz té politikés, apo
té shogérisé. Menjéheré véné re e thoné gé atje pané ca plehra, pané ca ndotésira. Nuk shohin
fjala vjen né paln té paré kéto bukurira... Eshté njélloj si i jep njé njeriu té lexojé njé tregim gé i
pélgen dhe té thoté, po kété presje nuk e ke véné miré, domethéné nuk shikon té pérgjithshmen,
té bukurén. Uné e kuptoj gé ka edhe plot mangésira... Po kjo éshté né té gjithé jetén toné. Uné né
radhé té paré shikoj bukuriné e kétij ligeni, nuk shoh papastértirat. Kur merret gjithé shtypi do té
thoné, ¢’té€ vemé atje? Para katér ditéve isha me njé gazetar nga Danimarka. Ishte njé miku im i
vjetér. Kish ardhur te ne, né Pogradec. Mé mori njé intervisté pér Pogradecin, vendin dhe
problemet politike. Ai erdhi té rrinte pér pak kétu s’e do té shkonte né Berat, por i pélgeu aq
shumeé sa fjeti kétu. E girasa edhe me raki e veré buti.

(Ishte me té shogen).

E pyeta, -Si té duket kétu?

Edhe im shog mos rrinte, -mé tha ajo, uné do té rrija vetém dhe do e dérgoja até né Berat.
Domethéné e kam fjalén gé Pogradeci éshté njé vend i bukur, éshté mékat qé t’i b&jmé me zor
disa njolla. Sot né méngjes uné preva pak veshin kétu. Kush e di si e preva, po mé doli edhe pak
gjak duke u ruar. Ndofta mu drodh dora dhe i thashé Sadies, mos e kam gabim gé kam preré
veshin. Ndoshta s’éshté gjak. Mos éshté vera e Ciles gé po del nga veshi?

Jo, éshté gjak, tha ajo.

Jo moj i thashé éshté vera e Ciles, se ¢do ajo makina qé ruhem, té vejé te veshi...

Pra, e kam fjalén éshté njé bukuri e madhe kétu dhe t& mos themi gjéra qé jané tepér té vogla.

Z. Agolli si e keni njohur zonjén tuaj, gé mbani né krah prej 41-vjetésh?

Po Sadija ka gené shumé e bukur atéheré, edhe tani éshté shumé simpatike nga kjo ané. (Sadija
gesh)

Kjo, ishte studente dhe uné gazetar, si ju tani né televizion. Isha i ri dhe punoja te gazeta “Zéri i
Popullit”. Vija né universitet bashké me njé shok dhe bénim biseda pér letérsiné dhe recitonim
vjersha. Né€ até kohé, né vitet *63-"64-"65-sé kéto bénin mbrémje né universitet, si¢ bénim ne atje
né Rusi, sepse uné kam mbaruar studimet né Petérburg. Dhe uné kérceja, loja me Sadien. Nuk
kérceja miré. Ndérsa i shkelja shumé heré kémbén Sadijes, i thoja mé fal.

Kjo mé thonte (drejtohet nga Sadija), mos mé shkelésh ndonjé gjé tjetér, po kémbén miré. Dhe

geshnim té dy. Késhtu lindi njohja joné, pastaj u dashuruam dhe kemi mbetur té dashuruar edhe

tani. Sadija mé pélgente shumé edhe pse e kisha hundén e madhe. Ziheshim ndonjéheré shumé
pak.

Z. Agolli, vitet 90 e kétej i keni etiketuar “shkérdhatokraci”. I mbeteni sérish kétij
mendimi?

Ka periudha té ndryshme. Njé periudhé mund té jeté si¢c e kam thené uné pérpara, njé tjetér jo.
Nga 91-shi e deri tani kemi njé ashpérsim té madh té luftés politike. Asnjéra forcé nuk gjen njé
piké té pérbashkét. Té gjitha jané né ekstrem té tyre. Edhe njé gjé qé éshté e vlefshme pér njé
forcé politike reale, tjetra (forca politike) nuk e pranon. Fjala vjen jané béré rrugé, autostrada...,
né kéto teté vjet, por forca tjetér s’i pranon. S’éshté béré gjé thoté. Fjala vjen né *92-"93-shin,
kohé kur bé ndryshimi politik, forca tjetér qé éshté sot né opozité, nuk i pranoi ndryshimet e
béra. U dhané shtépité, apartamentet, u bé privatizimi... Kjo merité nuk i jepet PD-sé...

Ose liria e mediave. E kam fjalén gé ndryshe duhet ta mendojmé kété gjé dhe ndryshe duhet té
luftojné kéto forca politike. Ato duhet t&é mendojné me alternativa. Cila éshté mé e mira pér ta
cuar vendin pérpara... dhe té mos i pérvetésojné gjérat dhe té thoné: Até qé e béj uné, nuk e bén
dot ti. Ne béjmé kaq dhe ti ke béré kaq...

Ky mbetet njé nga problemet tona mé té médha té pluralizmit. Ende nuk e kemi kulturén e
demokracisé. Kulturén gé té jemi edhe toleranté, edhe xhentil€, sidomos kur ndérrojmé geverité.
Té shkojé tjetri dhe t’i jap€ dorén, bravo t€ qofté, tani ti fitove. Jemi si kalorésit e 500-600 vjetéve
té mesjetés, qé edhe bénin duel, edhe i jepnin dorén njéri-tjetrit.

A mendoni se duhet té ndryshojné figurat e politikés. Né kéto vjet ato si sollén asgjé té re
kétij vendi?

Kjo varet edhe nga shoqgéria joné, nga pjekuria e saj. Ajo e ka né doré pérderisa votohet njé
personalitet politik. Atij s’ke si t’i thuash demode. Duhet té edukohet gjithé shogéria gé té arrihet
kjo. Me njé fjalé duhet té arrijmé né kuptimin gé politika t&é mos jeté organizim i urrejtjes, por
organizimi i dashurisé sé njerézve me njéri-tjetrin. Kurse ne po vazhdojmé qgé politikén ta kemi
organizim té urrejtjes. Nga kjo duhet té heqim doré.

Etika e ngjarjeve té fundit né parlament, si u pértyp né mendjen tuaj?

Shiko si éshté puna? Po ta kini véné re né parlament opozita éshté véné né tabelén e gitjes, né
poligon. Ju jeni té poshtér, ju jeni té korruptuar, té atillé, té kétillé...

Maxhoranca e ka vetém tabelé gitjeje. Bam-bam, apo jo? Dhe kéta ¢’béné njé dit€... U inatos€n

dhe u hodhén mbi kéta gé géllonin. Faji i kujt mbetet?

88



Mua s’mé pélgen t€ béhet késhtu, por them shkaget jané t€ zakonshme, domethéné duhet g€ dy
forca t&€ mos arrijné gjer kétu. Maxhoranca €shté si plaku i shtépis€, duhet t’i késhillojé t& vegjlit,
kurse kjo s’e luan kété gjé dhe ndodhin pastaj ato qé ndodhin. Kur ndodh késhtu nuk éshté vetém
faji 1 njérit, éshté edhe i té tjeréve. Fjala vjen, themi liri-demokraci, por liria ka edhe njé kuptim
tjetér. Edhe genté endacaké jané té liré, po kur bashkohen kafshojné njéri-tjetrin. Ndaj duhet ta
mendojmé miré edhe liriné.

Z. Agolli, ju e takoni ende kryeminstrin aktual Berisha?

E takoj. E kam takuar para dy-tre muajve. Kété e bé&j me singeritet, nuk ju vé réndési dasive
politike. Shikoj njohjen, migésiné. Nuk jam inatcor, gé té them megé mé kritikoi njé njeri dhe
tani s’duhet t’1 flas un€. Nuk kam té till€ paragjykim.

Né kag muaj geverisjeje té PD-sé, ¢faré note do t’i vinit kryeministrit?

Ky éshté njé problem i véshtiré. Berisha duhet té punojé mé ndryshe, Jo késhtu. Kryeministri ka
rolin e tij dhe s’duhet té merret me gjéra si njé gjyqtar, njé prokuror, si njé njeri qé éshté pérheré
né opozité..., pér shembull kétu t’i kam dosjet, kétu t€ b&j hatané... Kryeministri &shté i t& gjithé
shqiptaréve. | thoté fjala vjen kryetarit, Edi Ramés gojéprishur. Duhet té ndryshojé. Gjithé
premtimet duhet t’i b&jé tamam, ose mé miré mos premto. Gjithmoné duhet té jemi t&€ matur né
premtime, sepse nuk e ke pronén ténde dhe té thuash do té jap kag, po premtove duhet té
mendohesh miré. Fjala vjen thoté né Durrés, do té ndértoj njé impiant té madh pér ¢ckripézimin e
detit. Kjo s’éshté béré as né€ Japoni, as né Ameriké, domethéné fantashkencé apo jo. Pra, béj
premtime por, mos u jep njé publicitet kag té madh atyre. Cdo mbledhje e geverisé béhet me gjyq
publik. Ti béje dhe mos u fry. Eshté njélloj si¢ ha buké... O véllezér uné po ha buké! Ha buké dhe
mos béj fjalé...

Ju Pogradecin e merrni me vete, ndoshta té shishja e rakisé gé ju japin miqté?

Uné i marr me vete gjithmoné ato gé mé japin. Mé pélgen shumé edhe vera e butit, edhe rakia e
Pogradecit, vecanérisht perla dhe muskati jané gjérat mé té bukura pér dollira, pér shéndete, gé té
kérkosh shéndetin e tjetrit apo jo...

Uné kam gené né Itali pér té kuruar njé sémundje té& mushkérive dhe kur ika mora ca raki, dhe
veré pér t’ia dhéné doktorit q¢ mé kuroi (italian ky shumé i zoti, kishte mbaruar studimet né
Ameriké). Njé moment i thashé pak 1 ndrojtur...Vall¢ do t’i pranonte mendova... t€ kam sjellé ca
veré dhe pak raki...

-A i pranoni kéto gé po ju sjell, se mos quhet korrupsion?

Ai mé tha, po té kesh edhe ndonjé gjé tjetér ma jep. Dhe uné pogradecaréve ju them, po té keni
edhe ndonjé gjé tjetér ma jepni. Domethéné né kuptimin e migésisé, kjo. Edhe mjeku italian
kishte sa té deshte, po pér humanizém dhe migési tha até qé tha...

Késhtu meqé i kam miq té miré pogradecarét, uné do rri edhe ca kétu, deri né fund té gushtit.
Faleminderit!

(Gusht, 2008)

*Kjo interviste éshté marré pér televizionin SOT7

